
This	  text	  describing	  historical	  Mongolian	  reincarnated	  lamas	  and	  scholars	  as	  well	  as	  those	  involved	  in	  the	  revival	  
of	  Buddhism	  in	  Mongolia	  after	  1990,	  was	  prepared	  by	  the	  Mongolian	  Presidents	  Office	  in	  2007.	  For	  publication	  by	  
agreement	  in	  2007	  on	  the	  Arts	  Council	  of	  Mongolia’s	  Documentation	  of	  Mongolian	  Monasteries	  website.	  Not	  to	  
be	  reproduced. 

МОНГОЛЫН	  АЛДАРТ	  ХУТАГТ	  ХУВИЛГААД,	  ЭРДЭМТЭН	  ЛАМ	  НАР	  
Монголын	  шашин	  соёлын	  түүхэнд	  хутагт	  хувилгаад,	  эрдэмтэн	  лам	  нарын	  гэгээн	  оюунаар	  бүтсэн	  гүн	  ухаан,	  
одон	  зурхай,	  анагаах	  ухаан	  зэрэг	  дорно	  дахины	  арван	  ухааны	  олон	  зуун	  боть	  зохиолууд	  мөнхрөн	  үлджээ.	  
Ялангуяа	   эрдэм	   чадал	   бүхий	   хутагт	   хувилгаадын	   Монголын	   шашин	   соёл,	   төр	   нийгэмд	   оруулсан	   хувь	  
нэмрийг	  зүй	  ёсоор	  дурдах	  хэрэгтэй	  юм.	  Жишээлбэл:	  Өндөр	  гэгээн	  Занабазараас	  VIII	  Богдыг	  хүртэл	  найман	  
Богд,	   Ламын	   гэгээн,	   Зая	   Бандида,	   Чин	   сүжигт	   номун	   хан	   нарын	   удаа	   дараагийн	   дүрүүдийг	   хэлж	   болно.	  
Жалханз	   хутагт	  Дамдинбазар,	  Дилова	   хутагт	  Жамсранжав	  нар	  болон	   тухайн	   аймаг	   хошуундаа	   өргөмжлөн	  
залагдаж	  байсан	  олон	  хутагт	  хувилгаадын	  гэрэл	  зураг,	  товч	  намтрыг	  оруулахыг	  хичээлээ.	  Тамгатай	  тамгагүй	  
хутагт	  хувилгаадаас	  гадна	  Их	  хүрээ	  болон	  аймаг	  хошуундаа	  нэр	  алдар	  нь	  цуурайтсан	  эрдэмтэн	  лам	  нарын	  
талаар	  цухас	  тэмдэглэсэн	  болно.	  Ном	  эрдмийн	  далай	  болсон	  Монголын	  эрдэмтэн	  лам	  нарын	  зарим	  зохиол	  
бүтээлүүд	  нь	  Энэтхэг,	  Түвдийн	  номын	  мэргэдийн	  дунд	  үлэмж	  алдаршиж	  байжээ.	  Энэ	  бол	  дэлхийн	  Буддын	  
шашны	   судалгаанд	   монголчуудын	   оруулсан	   ихээхэн	   хувь	   нэмэр	   болой.	   Шашин	   номоор	   дамжиж	   гадаад	  
харилцаа	  өргөжин	  хөгжиж	  байжээ.	  Үүний	  нэг	  жишээ	  нь	  Монгол	  Түвдийн	  шашин	  ном	  соёлын	  харилцаа	  юм.	  
Цаст	   Түвдийн	   оронд	   нэр	   алдраа	   цуурайтуулсан	   номын	   мэргэдээс	   Монголд	   урин	   залж	   байсаны	   дээр	  
Монголын	  номын	  мэргэд	  лам	  нар	  ч	  Түвдийн	  газар	  очиж	  Түвдийн	  шашин	  соёлд	  ихээхэн	  хувь	  нэмэр	  оруулж	  
байжээ.	   Тухайлбал,	   XIII	   Далай	   лам	   Түвдэнжамц,	   Түвдийн	   гүн	   ухааны	   гурван	   дацангаас	   шалгарсан	   Дарма	  
Лочой	   лхаарамба,	   Их	   хүрээний	   Агваанбалдан	   цорж,	   Алагшаагийн	   Агваандандар	   лхаарамба	   нарын	   зэрэг	  
олон	  мэргэдийн	  нэр	  алдрыг	  энд	  хэлж	  болох	  юм.	  	  

ТАМГА БҮХИЙ ХУТАГТ НАР 

	  

Анхдугаар	  Богд	  Живзундамба	  Лувсандамбийжанцан	  (1635-‐1723)	  

Өндөр	  гэгээн	  Занабазар	  хэмээн	  алдаршсан	  Монголын	  анхдугаар	  Богд	  Живзундамба	  нь	  Түшээт	  хан	  аймгийн	  
Илдэн	  бэйлийн	  хошууны	  нутаг	  Усан	  зүйл	  хэмээх	  газар	  1635	  оны	  модон	  гахай	  жилд	  Түшээт	  хан	  Гомбодорж,	  
хатан	   Ханджамц	   нарын	   гэрт	   мэндэлжээ.	   Гурван	   сүүдэртэйдээ	   Жамбалцанжод	   номыг	   цээжээр	   унших,	  
Энэтхэгийн	   азарын	   хэлээр	   ярих	   зэрэг	   сонин	   гайхамшигийг	   үзүүлж	   байв.	   Түвдийн	   V	   Далай	   лам	  
Агваанлувсанжамц,	  Банчин	  богд	  Лувсанчойжижанцан,	  Найчун	  чойжин	  нар	  Живзундарнатын	  хувилгаан	  мөн	  

болохыг	  тодруулсанд	  таван	  нас	  сүүдэртэйд	  нь	  Их	  Монгол	  уулын	  энгэрт	  байх	  Ширээт	  цагаан	  нуурын	  дэнжид	  
Монголын	   шашны	   тэргүүнээр	   өргөмжлөн	   ширээнд	   залжээ.	   Арван	   гурван	   сүүдэртэйд	   нь	   Түшээт	   хан	  
Гомбодорж,	  Шолой	  сэцэн	  хан	  нар	  Өндөр	  гэгээнд	  Их	  Монгол	  уулын	  энгэрт	  үргэлжид	  суух	  сүм	  барьж	  өгсөн	  нь	  
хожмоо	   Баруун	   хүрээ	   гэж	   алдаршжээ.	   Арван	   таван	   сүүдэртэйдээ	   түвдэд	   хүрч	   V	   Далай	   лам,	   Банчин	   богд	  
нараас	   судар	   тарни,	   гүн	   ухааны	  номлолуудыг	   хүртэж	   авсан	  байна.	   Төрөлх	   нутагтаа	   эргэн	  ирээд	   1654	  оны	  
морин	  жилд	   Хэнтий	   нуруунд	  Их	   хүрээ	   Гандан	  шадүвлин	   хийдийг	   эхлэн	   байгуулжээ.	   1680-‐д	   оны	   сүүлчээр	  
дотоодод	  Халх	  Өөлдийн	  самуун	  дэгдсэн,	  гадаадад	  Манжийн	  төр	  хүчирхэгжин	  өнгөлзөх	  болсон	  ийм	  нөхцөл	  
байдлын	  дунд	  Өндөр	  гэгээний	  ухаалаг	  мэргэн	  бодлогын	  ачаар	  Манжид	  уусаагүй	  үлдсэн	  юм.	  Өндөр	  гэгээн	  
нь	   Очирдара	   бурхан,	   Ногоон	   дара	   эх	   зэрэг	   хосгүй	   нандин	   ур	   хийцтэй	   бурхдууд	   бүтээсний	   дээр	   тусгаар	  
тогтнолын	   билэг	   тэмдэг	   болсон	   Соёмбо	   үсгийг	   зохиож	   Монголын	   ард	   түмнийг	   үеийн	   үед	   амар	   амгалан	  
оршиж	   байхын	   тухайд	   “Жинлав	   цогзол”	   хэмээх	   номоо	   айлдан	   зохиосон	   байдаг.	   1706	   онд	   Цэцэрлэгийн	  
эрдэнэ	  толгой	  хэмээх	  газар	  Их	  хүрээг	  нүүлгэн	  байгуулж	  байжээ.	  Өндөр	  гэгээн	  нь	  наян	  есөн	  настайдаа	  1723	  
онд	  Бээжинд	  таалал	  төгсчээ.	  Өндөр	  гэгээн	  Занабазар	  нь	  Түвд	  хэлээр	  нэг	  боть	  зохиол	  туурвижээ.	  Манжийн	  
ЭнхАмгалан	   хаан	   Өндөр	   гэгээнийг	   олон	   зүйлээр	   сорьж	   байсныг	   тэрбээр	   оюун	   ухааныхаа	   гайхамшигт	  
чадвараар	   даван	   туулж	   байсан	   юм.	   Нэг	   жишээ	   дурдвал,	   нэг	   удаа	   Манжийн	   ЭнхАмгалан	   хаан	   ордондоо	  
залахдаа	  тусгайлан	  зассан	  сэнтий	  суудлынх	  нь	  доор	  Ганжуурын	  108	  боть	  номыг	  залаад	  “Хутагт	  та	  морилон	  
суу”	   хэмээн	   урьсан	   байна.	   Ингэхэд	   Өндөр	   гэгээн	   сэнтий	   суудалдаа	   суухынхаа	   өмнөхөн	   жижиг	   шилийг	  
сэнтийд	  хүргээд	  суусан.	  Манжийн	  ЭнхАмгалан	  хаан	  “Бурхан	  багшийн	  зарлиг	  ах	  уу?	  Та	  ах	  уу?”	  гэсэнд	  Өндөр	  
гэгээн	  “Бурхан	  багшийн	  зарлиг	  ах	  байлгүй	  яахав”	  гэсэнд	  ЭнхАмгалан	  хаан	  “Та	  тэгвэл	  бурхан	  багшийн	  судар	  
номон	   дээр	   суучихлаа”	   гэжээ.	   Өндөр	   гэгээн	   “Би	   суугаагүй”	   гэсэнд	   Манжийн	   ЭнхАмгалан	   хаан	   бараа	  
бологчдынхоо	   хамт	   сэнтийг	   нь	   үзсэнд	   номын	   үсэг	   үгүй	   хоосон	   цаас	   байсанд	   ихэд	   гайхаад	  Өндөр	   гэгээнд	  
сүжиг	   бишрэл	   төрж	   байсан.	   Ийм	   ч	   учраас	   ЭнхАмгалан	   хаан	   ордоны	   дотоод	   түшмэдүүддээ	   хэлэхдээ	   “Би	  
газар	   газрын	   олон	   сайн	   лам	   нартай	   уулзаж	   учирч	   явсан.	   Халхын	   энэ	   Богд	   шиг	   ийм	   сайн	   ламыг	   үзээгүй”	  
хэмээн	  үнэлж	  байсныг	  Өндөр	  гэгээний	  Түвд	  намтаруудад	  тэмдэглэсэн	  байна.	  	  

	  

II	  Богд	  Живзундамба	  Лувсандамбийдонмэ	  (1724-‐1757)	  

Хоёрдугаар	   Богд	   Лувсандамбийдонмэ	   нь	   Түшээт	   хан	   аймгийн	   Дархан	   чин	   вангийн	   хошууны	   нутаг	   Туул	  
голын	   сав	   Өгөөмөр	   хэмээх	   газар	   эцэг	   Эфү	   чин	   ван	   Дондовдорж	   эх	   Баярт	   нарын	   гэрт	   1724	   оны	   луу	  жилд	  
мэндэлжээ.	  Банчин	  богд	  ЛувсанИш	  Лувсандамбийдонмэ	  хэмээх	  нэрийг	  хайрласан	  байна.	  Зургаан	  настайд	  
нь	  Богдын	  ширээнд	  залж	  даншиг	  мандал	  өргөжээ.	  Их	  хүрээг	  Хужирбулангаас	  Аргалантад	  нүүлгэсэн	  байна.	  
Хөхнуурт	   төрсөн	   Донхор	   хутагт	   Агваанжамбалданзанг	   ёнзон	   багшид	  шүтэв.	   1737	   онд	   өөрийн	   ёнзон	   багш	  
Манзушир	  ламтан	  Агваанжамбалданзангийн	  хамт	  Манжийн	  эзэн	  хаан	  Тэнгэр	  тэтгэгчид	  бараалхаж	  байв.	   II	  
Богд	  нь	  1739	  онд	  Их	  хүрээнд	  Жүд	  дацан,	  1745	  онд	  Дамдин	  янсанг	  уншуулах	  хурал	  гаргажээ.	  1756	  онд	  II	  Богд	  
удирдан	  Их	  хүрээнд	  гүн	  ухаан	  судлах	  Дашчойнбэл	  дацанг	  байгуулав.	  1757	  онд	  таалал	  төгсчээ.	  	  

III	  Богд	  Живзундамба	  Ишдамбийням	  (1758-‐1773)	  

III	   Богд	   Живзундамба	   Ишдамбийням	   нь	   1758	   онд	   Түвдийн	   Литангийн	   газар	   түшмэл	   Данзангомбо,	   эх	  
Норжинбаммо	  нарын	  гэрт	  мэндэлжээ.	  III	  Богдыг	  Түвдийн	  Литангаас	  Бүүвэйбаатар,	  Шижирбаатар	  нар	  очиж	  
залж	  ирсэн	  байна.	   1763	  онд	  Богдыг	  ширээнд	   залах	  их	   ёслол	  болжээ.	  Их	   хүрээнд	  1760	  онд	  Манба	  дацан,	  
1765	  онд	  Дамбадаржаагийн	  хийдийг	  үндэслэн	  байгуулжээ.	  Ш	  Богд	  нь	  Их	  хүрээнд	  винайн	  ёсны	  зуны	  хайлан	  
хурлыг	  үүсгэн	  байгуулсан.	  1773	  онд	  таалал	  төгсчээ.	  	  

	  

IV	  Богд	  Живзундамба	  Лувсантүвдэнванчүг	  (1775-‐1813)	  

IV	   Богд	   Лувсантүвдэнванчүг	   нь	   Түвдийн	   нутаг	   Жидшодын	   Гол	   хэмээх	   газар	   түшмэл	   Содномдаш,	   эх	  
Янжинлхам	  нарын	  гэрт	  мэндэлжээ.	  IV	  Богд	  нь	  VIII	  Далай	  лам	  Жамбалжамцын	  ойр	  төрлийн	  садан	  юм.	  1781	  
онд	  Их	  хүрээнд	  залж	  ирэн	  Богдын	  ширээнд	  залж	  Даншиг	  мандал	  өргөв.	  IV	  Богд	  одоогийн	  Гандантэгчэнлин	  
хийд	  байгаа	  Далхын	  дэнж	  гэдэг	  газар	  шав	  тавьж	  равнай	  өргөөд	  Зүүн	  хүрээнээс	  чойрын	  хоёр	  дацанг	  нүүлгэж	  
ирсэн	   байна.	   II	   Богдын	   үед	   байгуулагдсан	   зүүн	   дацанд	   Дашчойнбэл,	   Янсан	   ядам	   хурах	   дацанг	   “Бадам	  
ёго”хэмээх	  нэрийг	   тус	   тус	   хайрлажээ.	  1789	  онд	  Их	   хүрээнд	  Зурхайн	  дацанг	   үүсгэн	  байгуулсан	  байна.	  1806	  
онд	  Их	   хүрээнд	  нууц	   тарнийн	  ёсны	  Дүйнхор	  дацанг	  байгуулсан	  юм.	  1807	  онд	  Их	   хүрээнд	  Шадүвлин	  хийд	  
байгуулав.	   1809	   онд	   Түвдийн	   гүн	   ухаантан	   Банчин	   Содномдавгын	   игчааны	   дагуу	   Гунгаачойлин	   дацанг	  
байгуулав.	  1813	  онд	  IV	  Богд	  таалал	  төгсчээ.	  	  

V	  Богд	  Живзундамба	  Лувсанчүлтэмжигмэддамбийжанцан	  (1815-‐1841)	  

V	   Богд	   Лувсанчүлтэмжигмэддамбийжанцан	   нь	   Түвдийн	   Лхасын	   ойролцоо	   түшмэл	   Гомбодондов,	   эх	  
Ригзэнбүтэд	   нарын	   гэрт	   1815	   онд	   мэндэлжээ.	   V	   Богд	   1834	   онд	   Их	   хүрээнд	   Майдар	   дацан,	   1838	   онд	   Их	  
хүрээний	  Далхын	  дэнж	  хэмээх	  газар	  Гандантэгчэнлин	  хийд,	  1841	  онд	  Ламрим	  дацанг	  байгуулжээ.	  V	  Богдын	  
Ёнзон	   багш	   нь	   лхаарамба	   Лувсанжамьян,	   Онгийн	   голын	   Брагри	   Ёнзон	   Дамцагдорж	   нар	   байв.	   1841	   онд	  
таалал	  төгсчээ.	  	  

	  

VI	  Богд	  Живзундамба	  Лувсанбалдандамбийжанцан	  (1843-‐1848)	  

VI	   Богд	   Лувсанбалдандамбийнжанцан	   нь	   Түвдийн	   нутагт	   1843	   онд	   эцэг	   Содномдаржаа,	   эх	   Лхамдолгор	  
нарын	  гэрт	  мэндэлжээ.	  1848	  онд	  Түвдээс	  залж	  ирж	  Богдын	  ширээнд	  өргөмжлөн	  Даншиг	  мандал	  өргөснөөс	  
хойш	   49	   хоног	   дээрээ	   таалал	   төгсчээ.	   VI	   Богдын	   ёнзонгоор	   Түвдийн	   Гандан	   хийдийн	   Тива	   хувилгаан	  
Иштүвдэнжамц	  ирсэн	  боловч	  Богд	  таалал	  төгссөн	  байжээ.	  	  

VII	  Богд	  Живзундамба	  Агваанчойживанчүгпринлайжамц	  (1849-‐1868)	  

VII	   Богд	   Живзундамба	   Агваанчойживанчүгпринлайжамц	   нь	   1849	   онд	   Түвдийн	   нутагт	   гүн	   Мягмар,	   эх	  
Норовлхам	  нарын	   гэрт	  мэндэлжээ.	  Цаст	   Түвдийн	  орноос	   6	   настайд	  нь	   залж,	  Их	   хүрээнд	  Богдын	  ширээнд	  
залж	  Мандал	  өргөсөн	  байна.	  VII	  Богдийн	  Ёнзон	  багшаар	  Лхаарамба	  Агваан	  одсэр	  байв.	  VII	  Богд	  нь	  шашин	  
амьтны	  тусыг	  үйлдсээр	  1868	  онд	  таалал	  төгсчээ.	  	  

	   	  

VIII	  Богд	  Живзундамба	  Агваанлувсанчойжинямданзанванчүг	  (1869-‐1924)	  

VIII	   Богд	   Агваанлувсанчойжинямданзанванчүг	   нь	   1869	   онд	   Түвдийн	   Лхаст	   түшмэл	   Гончигцэрэн,	   эх	  
Ойдовдулам	  нарын	  өргөөнд	  мэндэлжээ.	  1874	  онд	  Их	  хүрээнд	  залж,	  Богдын	  ширээнд	  өргөмжилж	  Даншиг	  
мандал	   өргөсөн	   байна.	   Түүний	   Ёнзон	   багшаар	   Ари	   брүлгүү	   Хайдавданзан,	   Гачин	   Балданчойнбал,	   Ёнзон	  
Лувсанхаймчиг	  нар	  байв.	  VIII	  Богдын	  Ёнзон	  хамба	  гэж	  алдаршсан	  Гачин	  Балданчойнбал,	  Лувсанхаймчиг	  нар	  
нь	  Их	  хүрээний	  хамба	  номун	  хан	  байв.	  VIII	  Богдыг	  1911	  оны	  цагаагчин	  гахай	  жилд	  хаан	  ширээнд	  өргөмжилж	  
Богд	  хаант	  Монгол	  улсыг	  байгуулсан	  юм.	  Гунгаачойлин	  дацанд	  гавж	  болсон.	  1910	  онд	  Их	  хүрээнд	  Буддын	  
гүн	   ухаан	   судлах	   Сэрийн	   игчааны	   дагуу	   Идгаачойнзинлин	   дацан,	   1912	   онд	  Жанрайсиг	   дацанг	   байгуулав.	  
1924	  онд	  56	  настайдаа	  таалал	  төгсчээ.	  VIII	  Богдын	  гайхамшигт	  ид	  шидийн	  тухай	  ард	  түмний	  дунд	  яригдан	  
үлдсэн	   олон	   жишээг	   дурдаж	   болно.	   Нэг	   жишээ	   дурдвал,	   1920-‐оод	   оны	   үед	   гамин	   Хүрээг	   эзэлж	   Богдын	  
ногоон	  ордоныг	  их	  буугаар	  галлаж	  байхад	  Богдын	  ногоон	  ордон	  огтхон	  ч	  сүйдэж	  гэмтээгүй	  байна.	  Үүнийг	  
Богд	  гэгээний	  залбиралын	  ач	  гэж	  өдгөөг	  хүртэл	  дурсан	  ярьцгаадаг.	  	  

Эрдэнэ	  мэргэн	  Бандида	  Ламын	  гэгээн	  Лувсанданзанжанцан	  (1639-‐1703)	  

Ламын	  гэгээн	  Лувсанданзанжанцан	  нь	  урьд	  Энэтхэг,	  Түвд	  оронд	  Гаваабал,	  Галсандов,	  Чойжи	  лонбо,	  Гэлэн	  
Жанцан	  нарын	  зэрэг	  эрдэмтэн	  мэргэд	  болон	  хувилан	  мэндэлж	  байжээ.	  Монгол	  оронд	  мэндэлсэн	  анхдугаар	  
дүр	  хувилгаан	  Ламын	  гэгээн	  Лувсанданзанжанцан	  нь	  эзэн	  Богд	  Чингис	  хааны	  алтан	  ураг	  Лояг	  Чөөхүр	  ноёны	  
гэрт	  1639	  онд	  мэндэлжээ.	  Ламын	  гэгээн	  Лувсанданзанжанцан	  нь	  бага	  наснаасаа	  тойн	  хуврага	  болж	  Өндөр	  
гэгээн	   Занабазарын	   дотны	   шавь	   болж,	   багшийнхаа	   зөвлөсний	   дагуу	   Түвдийн	   Дашлхүнбэ	   хийдэд	   Банчин	  
Богд	   Чойжижанцангийн	   дэргэд	   удаан	   сууж,	   судар	   тарнийн	   гүн	   ухааны	   ном	   үзэж	   судалсан	   байна.	   Түвдэд	  
7жил	   суралцаж,	   анагаах	   ухааны	   номонд	   мэргэжсэн	   оточ	   нарт	   олгодог	   Лхажэ	   цол	   хүртэж	   байв.	   Монгол	  
нутагтаа	  эргэн	  ирээд	  Ламын	  гэгээний	  хүрээг	  үндэслэн	  байгуулжээ.	  Өндөр	  гэгээн	  Занабазарын	  зарлигаар	  Их	  
хүрээний	   Хамба	   номун	   хан	   болж	   байв.	   Ламын	   гэгээн	   нь	   анагаах	   ухаан,	   одон	   зурхай,	   үйлийн	   үрийн	   зэрэг	  
чиглэлээр	   4	   боть	   ном	   зохиол	   туурвижээ.	   Ламын	   гэгээн	   Лувсанданзанжанцангийн	   дараагийн	   дүрүүд	   бүгд	  
Монголд	  хувилан	  төрсөн	  байна.	  	  

II	  дүр	  Лувсанбанчинбалбар	  (1705-‐1787)	  

III	  дүр	  Цэвээнжавчог	  (1789-‐1845)	  

IV	  дүр	  Балдандамбачүлтэм	  (1844-‐1860)	  

V	  дүр	  Принлайтогмид(1862-‐1907)	  

VI	  дүр	  Жамъяндорж	  (1910-‐1912)	  

VII	  дүр	  Цэрэндорж	  (1913-‐1937)	  	  

Анхдугаар	  Зая	  бандида	  Лувсанпринлэй	  

	  
Заяын	  VI	  дүр	  Жамбацэрэн	  

Халхын	  Зая	  бандида	  Лувсанпринлэй	  (1642-‐1715)	  

Зая	   бандида	   Лувсанпринлэй	   нь	   урьд	   Энэтхэг	   Түвдэд	   Галдан	  Шонну,	   Лодойравдан,	   Чоглойнамжил	   нарын	  
дүрээр	  хувилан	  мэндэлж	  байв.	  Монголд	  хувилан	  төрсөн	  анхдугаар	  дүр	  хувилгаан	  Сайн	  ноён	  ханы	  дээд	  өвөг	  
Хөндлөн	   Чөөхүр	   ноён	   түүний	   дараагийн	   хувилгаан	   Лувсанпринлэй	   нь	   1642	   онд	   Сайн	   ноён	   хан	   аймгийн	  
нутагт	  Мухар	  хужирт	  хэмээх	  газар	  мэндэлжээ.	  Бага	  наснаасаа	  Өндөр	  гэгээн	  Занабазарт	  шавь	  орж	  эрдэм	  ном	  
заалгаж	   байв.	   Өндөр	   гэгээний	   заавар	   зөвлөмжийн	   дагуу	   цаст	   Түвдийн	   оронд	   очиж	   Дашлхүнбэ,	   Сэра	  
хийдүүдэд	  19	  жил	  судар	  тарнийн	  гүн	  ухаанд	  суралцжээ.	  V	  Далай	  лам	  “Зая	  бандида”	  цолоор	  шагнасан	  байна	  
Нутагтаа	  эргэн	  ирээд	  Булган	  уулын	  өвөрт	  Заяын	  хүрээг	  үндэслэн	  байгуулжээ.	  Нийт	  6	  боть	  ном	  Түвд	  хэлээр	  
туурвисаны	  дотор	  буддын	  шашны	   судар	   тарнийн	   гүн	   ухааны	   “Тодорхой	   толь”	   болох	   Ганжуур	  Данжуурын	  
лавлагаа,	   олон	   номын	   мэргэдийн	   намтар	   цадигийг	   багтаасан	   Заяын	   саниг	   хэмээх	   алдарт	   зохиол	   нь	  
Монголын	  шашин	  соёлын	  түүхэнд	  хосгүй	  нандин	  үнэт	  бүтээл	  болон	  үлдсэн	  юм.	  	  

II	  дүр	  Лувсангэлэгнамжил	  (1717-‐1765)	  

III	  дүр	  Лувсанжигмэддорж	  (1766-‐1803)	  

IV	  дүр	  Лувсанжигмэднамжил	  (1804-‐1867)	  

V	  дүр	  Лувсанчойживанчүг	  (1868-‐1904)	  

VI	  дүр	  Лувсантүвдэнчойжиням	  Жамбацэрэн	  (1905-‐1937)	  

Заяын	   гэгээний	   VI	   дүр	   Жамбацэрэнг	   1930-‐аад	   оны	   үед	   хилс	   хэрэгт	   хэлмэгдүүлэн	   баривчилж	   гянданд	  
хорьсон	  байна.	  Нэг	  удаа	  шоронгийн	  хуяг	  гяндандаа	  түгжээд	  харуулдан	  зогсож	  байх	  үед	  “Зая	  гэгээн	  зах	  дээр	  
жороо	  хар	  морь	  уначихсан	  явж	  байна”	  хэмээн	  олон	  хүн	  хэлжээ.	  Ингэхэд	  хуяг	  гяндангаа	  шалгаж	  үзэхэд	  Зая	  
гэгээн	  байж	  байсан	  байна.	  Энэ	  явдлаас	  хойш	  ард	  түмний	  дунд	  	  

	  	   Барьж	  болдоггүй	  Зая	  
	  	   Байцааж	  болдоггүй	  Ма	  гүн	  хэмээх	  яриа	  таржээ.	  	  

Чин	  сүжигт	  номун	  хан	  Цэдэнбалжир	  

Чин	  сүжигт	  номун	  ханы	  дээд	  дүрүүд	  нь	  Энэтхэг	  Түвдэд	  12	  удаа	  хувилан	  мэндэлж	  байжээ.	  Монголд	  хувилан	  
төрсөн	   анхдугаар	   дүр	   хувилгаан	   Лувсанноровшэйрав	   нь	   1701	   онд	   Халхын	   засаг	  Шаар	   Илдэн,	   Самар	   тайх	  
хатан	  нарын	  гэрт	  мэндэлжээ.	  Энэ	  нь	  одоогийн	  Архангай	  аймгийн	  Хотонт	  сумын	  нутаг	  юм.	  	  

I	  дүр	  Чин	  сүжигт	  номун	  хан	  Лувсанноровшэйрав	  (1701-‐1768)	  

II	  дүр	  Чин	  сүжигт	  номун	  хан	  Лувсандандарванчүг	  (1772-‐1826)	  

III	  дүр	  Чин	  сүжигт	  номун	  хан	  Лувсанжигмэддамбийжанцан	  (1829-‐1882)	  

IV	  дүр	  Чин	  сүжигт	  номун	  хан	  Лувсанданзан	  (1883-‐1893)	  

V	  дүр	  Чин	  сүжигт	  номун	  хан	  Цэдэнбалжир(1894-‐1921)	  

VI	  дүр	  Чин	  сүжигт	  номун	  хан	  Галсанёндон	  (1922-‐1967)	  

	  

Шива	  ширээт	  

Монголд	   хувилан	   мэндэлсэн	   Шива	   ширээт	   хутагтуудын	   урьд	   дүрүүд	   нь	   Энэтхэг	   Түвдэд	   16	   удаа	   хувилан	  
төржээ.	  Монголд	  хувилсан	  анхдугаар	  дүр	  хувилгаан	  Лувсаншива	  нь	  1682	  онд	  Сайн	  ноён	  хан	  аймгийн	  Уран	  
тонгорог	  зайсангийн	  гэрт	  мэндэлсэн	  байна.	  Бага	  насандаа	  тойн	  хуврага	  болж	  Өндөр	  гэгээн	  Занабазар,	  Зая	  
бандида	   Лувсанпринлэй	   нарыг	   шүтэж	   ном	   эрдэмд	   боловсорсны	   дээр	   түвдэд	   очиж	   V	   далай	   лам	  

Агваанлувсанжамц	  нарын	  мэргэдээс	  судар	   тарнийн	  ухааны	  номыг	  сонсож	  байжээ.	   түвдэөс	  эргэж	  нутагтаа	  
ирсэний	  дараа	  сүм	  хийд	  байгуулж	  хурал	  номыг	  тэтгэн	  арвижуулж	  байв.	  Шива	  ширээт	  Лувсан	  нь	  Түвд	  хэлээр	  
шашны	  дотоод	   зан	   үйл,	   тарнийн	   гүн	   ухааны	  бясалгал	  бүтээлийн	  номуудыг	   зохиосон	  байна.	  Шива	  ширээт	  
Лувсан	  нь	  Манжийн	  хааны	  зарлигаар	  Бээжингийн	  Юнхэ	  гүний	  хийдийн	  Да	  ламаар	  томилогдон	  сууж	  байв.	  
Шива	  ширээтийн	  шавийн	  нутаг	  нь	  одоогийн	  Архангай	  аймгийн	  Чулуут,	  Өндөр	  улаан	  сумуудыг	  хамарч	  байв.	  
1745	  онд	  Хангайн	  дунд	  тамирын	  орчим	  таалал	  төгсчээ.	  	  

II	  дүр	  Лувсаннамхайдорж	  (1746-‐1797)	  

III	  дүр	  Хайнзинлодойсамбуу	  (1798-‐1830)	  

IV	  дүр	  Балданчойнбал	  (1831-‐1875)	  

V	  дүр	  Агваанлэгдэндамбийжанцан	  (1876-‐)	  	  

	  

Дарав	  бандида	  Агваанчойнжүрдондов	  

I	  дүр	  Дарав	  бандида	  Содовжамц	  (1637-‐1702)	  

II	  дүр	  Дарав	  бандида	  Гунгаажамц	  (1703-‐1736)	  

III	  дүр	  Дарав	  бандида	  Лувсангомбожамц	  (1737-‐1810)	  

IV	  дүр	  Дарав	  бандида	  Лувсантүвдэнванчүг	  (1809-‐1852)	  

V	  дүр	  Дарав	  бандида	  Хайдавсамданжамц	  (1854-‐1870)	  

VI	  дүр	  Дарав	  бандида	  Агваанчойнжүрдондов	  (1870-‐1926)	  

Дарав	   бандидын	   VI	   дүр	   хувилгаан	   Монголд	   тодорсон	   Агваанчойнжүрдондов	   нь	   Халхын	   Сайн	   ноён	   хан	  
аймгийн	  Мэргэн	  гүний	  хошууны	  нутагт	  1870	  онд	  мэндэлжээ.	  Энэ	  нь	  одоогийн	  Хөвсгөл	  аймгийн	  Рашаант	  сум	  
юм.	  	  

Бага	   насандаа	   тойн	   хуврага	   болж	   нутаг	   ойролцоо	   байх	   Заяын	   хүрээ,	   Рашаантын	   хүрээ	   гэж	   алдаршсан	  
Дашдаржайлин	   хийдүүдэд	   сууж	   цанид	   чойрын	   гүн	   ухааны	   ном	   судалж	   байжээ.	   Улмаар	   Их	   хүрээнд	   ирж	  
Гунгаачойлин	   дацанд	   1905	   онд	   гавжийн	   дамжаа	   барихад	   нь	   Түвдийн	   XIII	   Далай	   лам	   Түвдэнжамц	   бараа	  
болж	  ирсэн	  олон	  Лхаарамбуудтайгаа	  Дарав	  бандидын	  дамжаанд	  оролцож	  XIII	  Далай	  лам	  хоосон	  чанарын,	  
гүн	  ухаан,	  их	  нигүүлсэхүйн	  тухай	  олон	  сонирхолтой	  дагсал	  хаяж	  байжээ.	  	  

Дарав	  бандида	  Агваанчойнжүрдондов	  ардын	  засгийн	  анхны	  жилүүдэд	  “Ард	  түмний	  ариун	  ёсон	  оршивой”	  
хэмээх	   номыг	   туурвисан	   байна.	   Их	   хүрээнд	   сууж	   байхдаа	   нэг	   дацангийн	   Зава	   Дамдин	   гавжтай	   дотно	  
нөхөрлөж	   ном	   эрдмийн	   өргөн	   харилцаатай	   байв.	   Дарав	   бандида	   Агваанчойнжүрдондов	   нь	   1920-‐д	   оны	  
сүүлээр	  таалал	  төгсчээ.	  	  

Жалханз	  хутагт	  Дамдинбазар	  

Жалханз	   хутагтын	   Монголд	   хувилсаны	   анхдугаар	   дүр	   Лувсанданзанжамц	   урьд	   Энэтхэг	   Түвдэд	   14	   удаа	  
хувилан	   төрж	  байв.	  Жалханз	  хутагтын	  өмнөх	  дүр	  Гандан	  ширээт	  лам	  Жалханз	  Балжиржамц	  нь	  Түвд	  орны	  
шар	   малгайтны	   ёсны	   гол	   хийд	   Гандан	   хийдийн	   25	   дахь	   ширээт	   лам	   байсан	   бөгөөд	   Түвдийн	   номын	  
мэргэдийн	  дунд	  ихээхэн	  алдартай	  лам	  байжээ.	  Жалханз	  хутагтын	  	  

I	  дүр	  Лувсанданзанжамц	  (1634-‐1654)	  

II	  дүр	  Лувсанданзанбалсан	  (1656-‐1740)	  

III	  дүр	  Ишгэлэг	  (1740-‐1746)	  

IV	  дүр	  Галсандамба	  яринпил	  (1746-‐1794)	  

V	  дүр	  Лувсанбалжирлхүндэв	  (1797-‐1847)	  

VI	  дүр	  Чойнпилжанцан	  (1848-‐1854)	  

VII	  дүр	  Чойжижалцан	  (1857-‐1872)	  

VIII	  дүр	  Дамдинбазар	  (1874-‐1923)	  

Жалханз	   хутагт	   Дамдинбазар	   нь	   Богд	   хаант	   Монгол	   улсын	   үед	   Монголын	   баруун	   хязгаарыг	   илбэн	  
тохинуулагч	  хавсарсан	  сайдаар	  томилогдож	  байв.	  VIII	  Богдоос	  Самади	  багш	  номун	  хан	  цолоор	  шагнагдаж	  
байв.	  1921	  оны	  2	  р	  сарын	  22	  нд	  Автономыг	  сэргээхэд	  засгийн	  газрийн	  тэргүүн,	  1923	  оны	  3-‐р	  сараас	  Ерөнхий	  
сайдаар	   ажиллаж	   байв.	   Жалханз	   хутагт	   Дамдинбазар	   Түвд	   хэлээр	   зохиол	   бүтээл	   туурвиж	   байсан	   бөгөөд	  
багшийг	  шүтэх	  ёс	  эрдэнийн	  санг	  хайрлагч	  зохиолуудыг	  туурвиж	  байсан	  байна.	  50	  насандаа	  1923	  онд	  таалал	  
төгсчээ.	  	  

Бигэрийн	  номун	  хан	  

Засагт	   хан	   аймгийн	   тамгатай	   хутагт	   Бигэрийн	   номун	   ханы	   урьд	   дүрүүд	   Энэтхэг	   Түвдэд	   хувилан	   мэндэлж	  
байв.	  Монголд	  төрсөн	  анхдугаар	  хувилгаан	  нь	  Лувсангалсан	  (1732-‐1752)	  V	  Далай	  лам,	  Банчин	  богд	  нараас	  
хутагт	  цолоор	  шагнаж	  байжээ.	  	  

II	  дүр	  Лувсанданзан	  (1756-‐1804)	  

III	  дүр	  Ишданзан	  (1805-‐1874)	  

IV	  дүр	  Агваанлувсангончогсамбуу	  (1875-‐1896)	  

V	  дүр	  Ванчүгсүрэн	  (1896-‐….	  )	  	  

V	   дүр	   хувилгаан	   Ванчүгсүрэнд	   Богд	   гэгээнтэнээс	   хамба,	   цорж	   ямба	   шар	   торгон	   өргөмжлөл	   олгож	   байв.	  
Бигэрийн	  номун	  ханы	  шавь	  нарын	  нутаг	  нь	  одоогийн	  Говь	  алтай	  аймгийн	  Бигэр	  сумын	  ихэнх	  нутгийг	  хамарч	  
байв.	  	  

Сэцэн	  хан	  аймгийн	  Ялгуугсан	  хутагт	  

Монголын	  шашны	  түүхэнд	  Сэцэн	  хан	  аймгийн	  Ялгуугсан	  хутагт,	  Сайн	  ноён	  хан	  аймгийн	  Ялгуугсан	  хутагт,	  Чин	  
сүжигт	  номун	  ханы	  хүрээнд	  залагдаж	  байсан	  Ялгуугсан	  хутагт	  Жамъянлодойнамжил	  нарын	  гурван	  ялгуугсан	  
хутагт	   лавтай	   байсан	   байна.	   XV	   зууны	   Монголын	   төр	   шашны	   нэрт	   зүтгэлтэн	   Сэцэн	   хаадын	   дээд	   өвөг	  
Махасамади	   гэгээн	   сэцэн	   хаан	   Шолой	   анх	   Сэцэн	   хан	   аймгийн	   Ялгуугсан	   хутагтын	   анхдугаар	   дүр	   болох	  
Дашдэндэвийг	   Түвдийн	  V	  Далай	  лам	  Агваанлувсанжамцад	  айлтгаж	  Монголд	   залж	  ирж	  байжээ.	  Ялгуугсан	  
хутагт	  Дашдэндэв	  нь	  Түвдийн	  Сэра	  хийдийн	  Жэ	  дацангийн	  лам	  байжээ.	  	  

II	  дүр	  Лувсанданзан	  

III	  дүр	  Ишпринлэйжамц	  

IV	  дүр	  Лувсаняринпэл	  

V	  дүр	  Лувсанбалдан	  

VI	  дүр	  Лувсанбалданжигмэд	  	  

VII	  дүр	  Ринчиндорж	  

VIII	  дүр	  Лувсанданзанням	  

Сэцэн	   хан	   аймгийн	   Ялгуугсан	   хутагт	   нь	   олонд	   захын	   Ялгуугсан	   хутагт	   гэж	   алдаршсан	   юм.	   Энэ	   нь	  Монгол	  
нутгийн	  зүүн	  зах	  хязгаар	  болох	  Дорнод	  аймгийн	  нутагт	  амьдарч	  байсантай	  холбоотой	  юм.	  	  

	  

Ноён	  хутагт	  Содномцэрэн	  

Түвдийн	  Дашлхүнбэ	  хийдийн	  Санжайбалсан	  ламын	  хойд	  дүр	  Монголд	  гурав	  тасарч	  хувилан	  төрсний	  нэг	  нь	  
Говийн	  догшин	  ноён	  хутагтуудын	  өмнөх	  хувилгаад	  юм.	  Санжайбалсан	  ламын	  бас	  нэг	  хувилгаан	  нь	  Онгийн	  
голын	  Ноён	  хутагт	  Доннийлхүндэвийн	  дараах	  дүрүүд	  юм.	  Мөн	  өөр	  нэг	  хувилгаан	  нь	  Хангал	  чингэлийн	  Ноён	  
хутагтуудын	   дүрийг	   хэлдэг.	   Монголд	   хувилсан	   эдгээр	   Ноён	   хутагтуудаас	   гадна	   Сайн	   ноён	   хан	   аймгийн	  
эрдэнэ	  мэргэн	  Ноён	  хутагт	  Содномцэрэнгийн	  өмнөх	  зургаан	  дүрийн	  хувилгаан	  нь	  Сайн	  ханы	  Ноён	  хутагт	  гэж	  
алдаршжээ.	  Сайн	  ноён	  хан	  аймгийн	  Ноён	  хутагт	  Содномцэрэнгийн	  шавь	  өрх	  албат	  нар	  Өвөрхангай	  аймгийн	  
Богд	  сумын	  нутагт	  харъяалагдаж	  байжээ.	  	  

Хангалын	  Ноён	  хутагт	  Агваанжигмид	  

Ноён	  хутагт	  Агваанжигмид	  нь	  1860	  онд	  Халхын	  Түшээт	  хан	  аймгийн	  Дайчин	  вангийн	  хошуу,	  одоогийн	  Булган	  
аймгийн	   Хангал	   сумын	   нутагт	  мэндэлжээ.	   Түүний	   залагдан	   суусан	  Ноён	   хутагтын	   хийд	   нь	   анагаах	   ухааны	  
Мамба	   дацан	   нь	   хошуу	   нутагтаа	   ихээхэн	   алдартай	   байв.	   Ноён	   хутагт	   Агваанжигмид	   нь	   тарнийн	   ухааны	  
номонд	   нэвтэрхий	   мэргэжиж	   гайхамшигтай	   ид	   шидийг	   үзүүлдэг	   байв.	   Тэрээр	   хурал	   номын	   бусад	   цагаар	  
эгэл	  ардын	  адил	  мал	  маллан,	  ан	  гөрөө	  хийж	  амьдардаг	  байв.	  Тэрээр	  хошуу	  нутгийнхаа	  хулгар	  Нацаг	  зэрэг	  
шилийн	   сайн	   эрчүүдтэй	   нөхөрлөдөг	   байв.	   Түүнээс	   гадна	   олон	   эхэс	   дээдэс	   лам	   нар,	   томоохон	   ноёдууд	  
багшаа	  хэмээн	  хүндэтгэн	  шүтдэг	  байжээ.	  Дурьдваас,	  төрийн	  нэрт	  зүтгэлтэн	  Дайчин	  ван	  Ханддоржийн	  багш	  
нь	  байсныг	  дурдаж	  болно.	  1911	  оны	  үндэсний	  хувьсгалаар	  VIII	  Богдыг	  хаан	  ширээнд	  өргөмжилж,	  Чин	  ван	  
Ханддоржийг	   Гадаад	   явдлын	   тэргүүн	   сайдаар	   томилогдсонд	   зориулж,	   номын	   баяр	   наадмыг	   өөрийнхээ	  
Ноён	  хутагтын	  хийдэд	  явуулсан	  байна.	  1924	  онд	  таалал	  төгсчээ.	  	  

	  

Сайн	  ноён	  хан	  аймгийн	  Ялгуугсан	  хутагт	  Чимидцэрэн	  

Ялгуугсан	  хутагт	  Санжавын	  Чимэдцэрэн	  нь	  1912	  онд	  Сайн	  ноён	  хан	  аймгийн	  Далай	  Чөөхүр	  вангийн	  хошууны	  
нутагт	  мэндэлжээ.	  Энэ	  нутаг	  нь	  одоогийн	  Архангай	  аймгийн	  Тариат	  сум	  юм.	  Дөрвөн	  сүүдэртэйд	  нь	  VIII	  Богд	  
хаанаас	   Ялгуугсан	   хутагтын	   хойд	   дүрээр	   залж	   Ялгуугсан	   хутагтын	   хийдэд	  ширээнд	   залж	  мандал	   өргөжээ.	  
Ялгуугсан	  хутагтын	  шавь	  нар,	  хийд	  нь	  Завхан	  аймгийн	  Идэр	  сумын	  нутагт	  байсан	  байна.	  1922	  онд	  Монголын	  
шашны	   тэргүүн	  Богд	   хаанаас	  Номч	  мэргэн	  цол	   хүртэж	  байв.	   Ялгуугсан	   хутагтыг	   25	   настайд	  нь	   хилс	   хэрэгт	  

гүтгэн	   цаазлан	   хороожээ.	   Ялгуугсан	   хутагт	   Чимэдцэрэнгийн	   хэргийг	   хянан	   хэлэлцээд	   1990	   оны	   5-‐р	   сард	  
Улсын	  дээд	  шүүхийн	  бүгд	  хурлын	  тогтоолоор	  цагаатгажээ.	  	  

Ялгуугсан	  хутагт	  Чимидцэрэн	  багадаа	  хувинтай	  сүү	  устай	  холилдсоныг	  сүү	  усаар	  ялгаж	  байсан	   гайхамшигт	  
ид	  шидийг	  өнөө	  болтол	  Завханчуудын	  дунд	  яригдсаар	  байдаг	  юм.	  	  

Сайн	  ноён	  хан	  аймгийн	  Дашдо	  гүний	  хошуунд	  оршиж	  байсан	  Чин	  сүжигт	  номун	  ханы	  хийдэд	  Чин	  сүжигтийн	  
бандида	  лам	  гэж	  алдаршсан	  Түвдэнням,	  Ялгуугсан	  лам	  Жамъянлодойнамжил	  нар	  залагдан	  суудаг	  байжээ.	  	  

	  

Говийн	  догшин	  ноён	  хутагт	  VII	  Лувсандамбижалцан	  

Халхын	   Түшээт	   хан	   аймгийн	   Говь	  мэргэн	   вангийн	   хошуунд	   залагдаж	  байсан	   ноён	   хутагтын	   анхдугаар	   дүр	  
хувилгаан	   лам	   Агваангончиг	   нь	   Өндөр	   гэгээний	   шавь	   бөгөөд	   багшийнхаа	   зөвлөсний	   дагуу	   Түвдийн	  
Дашлхүнбэ	  хийдэд	  Банчин	  Богд	  Лувсан-‐Ишийн	  дэргэд	  шавилан	  сууж,	  судар	  тарнийн	  гүн	  ухааныг	  судалсан	  
байна.	   Түвдээс	   ирэхдээ	   Осоргочоо	   бурхан	   зэрэг	   шашин	   соёлын	   үнэт	   дурсгалуудыг	   авчиран,	   Олон	   хүрээг	  
үүсгэн	   байгуулсан	   байдаг.	   Говийн	   догшин	   ноён	   хутагтын	   V	  дүр	   хувилгаан	   Данзанравжаа	   нь	   Нинмавийн	  
шашны	   нэрт	   зүтгэлтэн	   байв.	   Ноён	   хутагт	   Данзанравжаа	   нь	   төрөлх	   нутагтаа	   Хамрын	   гурван	   хийд,	   Галбын	  
гурван	  хийдүүдийг	  үндэслэн	  байгуулжээ.	  Төрөлхийн	  билэг	  ухаан	  хэтийдсэн	  үлэмжийн	  их	  авъяастай	  бөгөөд	  
ялангуяа	   Түвд	  Монгол	   хэлээр	   гүр	   дуулал,	   сургаалийн	  шинж	   чанартай	   зохиолуудыг	   туурвиж	   байв.	   Түүний	  
зохиолуудын	   дотроос	   хамгийн	   алдартай	   нь	   “Үлэмжийн	   чанар”,	   “Ертөнц	   авгайн	   жам”	   зэрэг	   зохиолуудыг	  
дурдаж	  болно.	  Түүний	  Монголын	  соёл	  урлагт	  оруулсан	  томоохон	  бүтээл	  бол	  Саран	  хөхөөний	  дуулалт	  жүжиг	  
юм.	   Саран	   хөхөө	   дуулалт	   жүжгийг	   дэглэж,	   Цагаан	   хадын	   хийд,	   Олон	   хүрээ,	   Хамрын	   хийдүүдэд	   тоглож	  
байжээ.	  	  

I	  дүр	  Агваангончиг	  (1622-‐1701)	  

II	  дүр	  Жамъяндамбийжанцан	  (1701-‐1745)	  

III	  дүр	  Лувсанжамъянданзан	  (1743-‐1767)	  

IV	  дүр	  Жамъян	  ойдовжамц	  (1769-‐1803)	  

V	  дүр	  Лувсанданзанравжаа	  (1803-‐1875)	  

VI	  дүр	  Дондовдамбийжанцан	  (1856-‐1875)	  

VII	  дүр	  Лувсандамбийжанцан	  (1875-‐1931)	  

Говийн	  догшин	  ноён	  хутагтын	  V	  дүр	  Данзанравжаа	  нь	  тарнийн	  гүн	  ухааны	  дээд	  шатны	  бясалгалыг	  гаргуун	  
сайн	   эзэмшсэн	   увидастан	   байжээ.	   Түүний	   тухай	   олон	   янзын	   ид	   шидийг	   говь	   нутгийнхан	   өнөө	   болтол	  
хэлэлцэж	  ярьдаг.	  Нэг	  удаа	  өөрийнхөө	  дотно	  шавь	  нарыг	  цуглуулаад	  вааранд	  ус	  хийлгээд	  Алай	  Ямлай	  гэдэг	  
номыг	   уншмагц	   ваартай	   ус	   буцлан	   оргилж	   гэрээр	   дүүрэн	   архи	   ханхалж	   байжээ.	   Ноён	   хутагт	  шавь	   нартаа	  
хандан	  хэлэхдээ	  “Та	  нар	  энэ	  хэмжээнд	  хүрч	  чадвал	  архи	  зооглож	  болно.	  Энэ	  хэмжээнд	  хүрээгүй	  бол	  архийг	  
бүү	  хүрт”	  хэмээн	  сургаж	  байжээ.	  	  

Егүзэр	  хутагт	  Галсандаш	  

Монголын	   тал	   нутагт	   билэг	   ухаан,	   эрдэм	   чадлаараа	   алдаршсан	   Хатагин	   гурван	   Егүзэр	   нь	   Егүзэр	   хутагт,	  
Дамдин	  бишрэлт,	  Халзан	  ширээт	  лам	  гурвыг	  хэлдэг	  байжээ.	  Хуучин	  Сэцэн	  хан	  аймгийн	  Гадин	  засгийн	  хошуу	  
одоогийн	   Сүхбаатар	   аймгийн	   Эрдэнэцагаан	   сум,	   Дорнод	   аймгийн	   Матад	   сумын	   нутагт	   Хатагин	   гурван	  
Егүзэрийн	  шавь	   нар	   нутаглаж	   байв.	   Егүзэр	   хутагт	   нь	   урд	   Түвдэд	   дөрвөн	   үе	   хувилж	   явсны	  дараа	  Монголд	  
төрсөн	  анхдугаар	  дүр	  хувилгаан	  Лувсанданзанренчин	  

II	  дүр	  Лувсанбалдан	  

III	  дүр	  Лувсанданзаннамжил	  

IV	  дүр	  Егүзэр	  хутагт	  Галсандаш	  нар	  юм.	  	  

Егүзэр	   хутагт	   Галсандаш	   нь	   Сэцэн	   хан	   аймгийн	   тайж	   Жамсранжавын	   гэрт	   1870	   онд	   мэндэлжээ.	  
Галсандашийг	  5	  настайд	  нь	  Егүзэр	  хутагтаар	  тодруулан	  залжээ.	  Егүзэр	  хутагт	  Галсандаш	  нь	  Бээжин,	  Долнуур,	  
Утай,	   Гүмбүм,	   Баруун	   зуу,	   Да	   хүрээ	   зэрэг	   томоохон	   газар	   орноор	   морилон	   явж,	   ид	  шидийн	   гайхамшгийг	  
үзүүлж,	  нэр	  алдар	  нь	  түгэж	  байв.	  Егүзэр	  хутагт	  Галсандаш	  нь	  1911	  оны	  Үндэсний	  эрх	  чөлөөний	  хөдөлгөөнийг	  
ихээхэн	  дэмжиж	  VIII	  Богд	  Живзундамбыг	   хаан	  ширээнд	  өргөмжлөхөд	  идэвхитэй	  оролцож	  байв.	  1913	  онд	  
Егүзэр	  хутагт	  Галсандашийг	  Богд	  хаанаас	  Монголын	  зүүн	  өмнөд	  хязгаарын	  хэргийг	  захиран	  шийдэх	  сайдаар	  
томилж	  байв.	  1921	  оны	  хувьсгал	  ялсны	  дараа	  дахин	  Зүүн	  өмнөд	  хязгаарын	  сайдаар	  томилж	  байсан	  байна.	  
1923	  онд	  Егүзэр	  хутагтын	  шавийг	  Хан	  Хэнтий	  уулын	  аймгийн	  Эрдэнэцагаан	  уулын	  хошуу	  гэж	  нэрлэх	  болсон	  
юм.	  1930	  онд	  хилс	  хэрэгт	  хэлмэгдсэн.	  Егүзэр	  хутагт	  Галсандашийг	  1990	  оны	  5-‐р	  сард	  цагаатгажээ.	  	  

	  

Дилова	  хутагт	  Жамсранжав	  

Эртний	   Энэтхэгийн	   84	   шидтэний	   нэг	   Дилова	  Шаравсамбуугийн	   хувилгаан	   дүр	   Түвдэд	   Живзун	   доорамба,	  
Дүлзэнлодойлэгсан	  зэрэг	  дүрээр	  хувилан	  төрж	  байжээ.	  Монголд	  хувилсан	  анхдугаар	  дүр	  	  

I	  дүр	  Эрх	  Цорж	  Наваанданзанжамц	  

II	  дүр	  Махурда	  нар	  нь	  Өвөрмонголын	  Ордос,	  Урад	  дунд	  гүний	  хошууны	  нутагт	  хувилан	  мэндэлжээ.	  	  

III	  дүр	  Дамчаяринпэл	  Халхын	  газар	  хувилан	  мэндэлжээ.	  	  

IV	  дүр	  Раашпунцаг	  Өвөрмонголд	  хувилан	  мэндэлжээ.	  	  

V	  дүр	  Дилова	  хутагт	  Жамсранжав	  нь	  Засагт	  хан	  аймгийн	  Гүн	  Загдсамбарын	  хошуу	  одоогийн	  Завхан	  аймгийн	  
Түдэвтэй	   сумын	  нутагт	   1883	  онд	  мэндэлжээ.	   1887	  онд	  Хэрүга	  Дэмчэг	  бурханы	  хувилгаан	  Дилова	   хутагтын	  
хойд	  дүрээр	  тодорч	  залагдсан	  байна.	  Дилова	  хутагт	  Жамсранжав	  нь	  Наро	  банчин	  гэгээний	  хийдэд	  залагдаж	  
суусан	   байна.	   1916,	   1919	   онуудад	   өмнөд	   хязгаар,	   баруун	   хязгаарыг	   товхинуулахад	   идэвхийлэн	   оролцож,	  
Хатанбаатар	  Магсаржавын	  цэргийн	  ламаар	  томилогдож	  байв.	  1923	  онд	  Улиастайн	  сайд	  болон	  дэвшин	  сууж	  
байв.	  1931	  онд	  Өвөрмонголд	  гарч	  Дэ	  ван,	  Чан	  Кайши	  нартай	  ажиллаж	  байв.	  1950-‐аад	  оны	  үед	  Америкийн	  
Нэгдсэн	   Улсад	   гарч	   Нью-‐Жерси	   хотод	   Буддын	   шашны	   сүмийг	   шинээр	   байгуулсан.	   Эдүгээ	   Нью-‐Жерсийн	  
Буддын	  сүмд	  Дилова	  хутагт	  Жамсранжавын	  шавь	  Жамбалдорж	  гуай	  энх	  тунх	  амьдарч	  байна.	  Дилова	  хутагт	  
Жамсранжав	  1965	  онд	  АНУ-‐д	  таалал	  төгсчээ.	  	  

	  	  
Наро	  банчин	  Пүрэвжав	  	  

Наро	  банчин	  хутагт	  

Энэтхэгийн	   84	   шидтэний	   нэг	   Банчин	   Наровын	   хувилгаан	   дүрүүдийг	   Түвд,	   Монголд	   удаа	   дараалан	   залж	  
байсан	  түүхтэй.	  Монголд	  хувилсан	  анхдугаар	  дүр	  Наро	  Банчин	  хутагт	  Бадамдорж	  (1699-‐1737)	  

II	  дүр	  Наваанчойранданзанжамц	  (1738-‐1817)	  

III	  дүр	  Түгжжав	  (1818-‐1860)	  

IV	  дүр	  Бирваа	  (1861-‐1883)	  

V	  дүр	  Пүрэвжав	  (1884-‐1903)	  

VI	  дүр	  Жүгдэрнамжил	  (1904-‐?)	  

V	   дүр	   Наро	   банчин	   хутагт	   Пүрэвжавын	   үед	   нутаг	   ойроос	   төрсөн	   Дилова	   хутагт	   Жамсранжавыг	   Наро	  
банчингийн	   хүрээнд	   мандал	   өргөж	   ширээнд	   залж	   байжээ.	   Энэ	   2	   хутагт	   нь	   Наро	   банчингийн	   V,	   Дилова	  
хутагтын	  V	  дүр	  тус	  тус	  бөгөөд	  нас	  ойр	  эрдэм	  номд	  хамт	  суралцаж	  нууц	  тарнийн	  ид	  шидийг	  үзүүлдэг	  байсныг	  
шавь	  нар	  нь	  дурсан	  ярьдаг	  байв.	  Наро	  банчин	  хутагтын	  VI	  дүр	  хувилгаан	  Жүгдэрнамжилыг	  бага	  наснаас	  нь	  
ном	  эрдэмд	  тэтгэсэн	  багш	  нь	  Дилова	  хутагт	  Жамсранжав	  байжээ.	  	  

Наран	  гэгээн	  

Монголын	   хутагт	   хувилгаадын	   дунд	  Наран	   хутагт,	   Наран	   гэгээн	   гэж	   алдаршсан	   хувилгаан	   лам	   нь	   Энэтхэг,	  
Түвд,	   Хачийн	   оронд	   10	   гаруй	   удаа	   хувилан	   мэндэлж	   байжээ.	   Монголд	   хувилан	   төрсөн	   анхдугаар	   дүр	  
хувилгаан	  нь	  Санжайвандандавга	  юм.	   II	  дүр	  Нарангэгээн	  Дэчинодсал	  III	  дүр	  Нарангэгээн	  Бадамжав,	   IV	  дүр	  
Нарангэгээн	   Магсаржав	   нарын	   шавийн	   нутаг	   нь	   Сайн	   ноён	   хан	   аймгийн	   Пүрэв	   гүний	   хошуу	   одоогийн	  
Баянхонгор	   аймгийн	   Гурванбулаг	   сумын	   нутгийг	   хамарч	   байв.	   Монголд	   хувилан	   мэндэлж	   байсан	   Наран	  
гэгээнээс	   II	   дүр	   хувилгаан	   Дэчинодсал	   нь	   Монголын	   номын	   мэргэдийн	   дунд	   ихээхэн	   алдаршсан	   байна.	  
Наран	   гэгээн	   Дэчинодсал	   нь	   Түвд	   хэлээр	   нилээд	   зохиол	   бичсэн	   сүмбүмтэй	   лам	   юм.	   Нарангэгээн	  
Дэчинодсалын	  намтрыг	  Тариатын	  Хүрээний	  Лүнриг	  Дандар	  маарамба	  Түвд	  хэлээр	  эмхтгэн	  бичсэн	  байна.	  	  

	  
Хамба	  гэгээн	  Жамбалдорж	  

Хамба	  гэгээн	  

Халхын	  Сайн	  ноён	  хан	  аймгийн	  Хамба	  хутагт	  номун	  хан	  Дармасэдийн	  харъяат	  шавь	  нар	  нь	  Завхан	  аймгийн	  
Тэлмэн,	  Булнай	   сумын	  нутагт	  байв.	   Хамба	   гэгээн	   гэж	  алдаршсан	  Жамбалдоржийг	  Сайн	  ноён	   хан	  аймгийн	  
Далай	  Чөөхүр	  вангийн	  хошуунаас	  VIII	  Богд	  тодруулж	  одоогийн	  Завхан	  аймгийн	  Идэр	  сумын	  нутагт	  байсан	  
Хамбын	   хийдэд	  ширээнд	   өргөмжлөн	   залжээ.	   Хамба	   гэгээн	  Жамбалдоржид	   зориулж	  Өлмий	   бат	   оршихын	  
залбирлыг	  Их	  хүрээний	  Ёнзон	  хамба	  Лувсанбалданчойнбэл	  Түвд	  хэлээр	  зохиож	  байжээ.	  	  

ИХ	  ШАВИЙН	  ХУТАГТ	  НАР	  

	  

Манзушир	  хутагт	  Цэрэндорж	  

Эртний	   Энэтхэгт	   Бурхан	   багшийн	   шавь	   ариун	   санваартны	   дээд	   хутагт	   Нэвархорыг	   Манзушир	   хутагтын	  
анхдугаар	   дүр	   хэмээн	   үздэг.	   Энэтхэгийн	   хутагт	   Нэвархороос	   хойш	   Энэтхэг,	   Түвд,	   Амдоод	   арав	   гаруй	   удаа	  
хувилан	   төрж	  байжээ.	  Дээд	  Монголд	  хувилан	  мэндэлсэн	  Агваанжамбалданзанг	  Монгол	  оронд	  мэндэлсэн	  
Манзушир	  хутагтын	  анхны	  хувилгаан	  хэмээн	  үздэг.	  	  

I	  дүр	  Аймаг	  савыг	  баригч	  Ачит	  Номун	  хан	  Донхор	  хутагт	  Агваанжамбалданзан	  (1695-‐1750)	  

II	  дүр	  Манзушир	  хутагт	  Лувсантүвдэнванчүг	  (1754-‐1816)	  

III	  дүр	  Манзушир	  хутагт	  Лувсанжигмэдчүлтэм	  (1816-‐1842)	  

IV	  дүр	  Манзушир	  хутагт	  Дашдондов	  (1843-‐1850)	  

V	  дүр	  Манзушир	  хутагт	  Ринчиндорж	  (1850-‐1871)	  

VI	  дүр	  Манзушир	  хутагт	  Цэрэндорж	  (1872-‐1937)	  

Манзушир	  хутагтын	  сүүлийн	  дүр	  Самбадондог	  овогтой	  Цэрэндорж	  1872	  онд	  мэндэлжээ.	  Долоон	  настайдаа	  
Манзушир	   хутагтын	   хувилгаанаар	   залагдаж,	   Автономит	   засгийн	   үед	   Богд	   хаанаас	   Манзушир	   хутагтад	  
өргөмжилсөн	   байна.	   Их	   хүрээний	   Дашчойнбэл	   дацанд	   гүн	   ухааны	   ном	   үзэж	   гавжийн	   дамжаа	   барьжээ.	  
Манзушир	   хутагт	   нь	   анхдугаар	   дүр	   хувилгаан	   Агваанжамбалданзангийн	   1750	   онд	   үндэслэн	   байгуулсан	  
“Буян	  залбирагч	  сүм”	  хийдэд	  тусгай	  орд	  өргөөнд	  морилон	  суудаг	  байжээ.	  Манзушир	  хутагт	  Цэрэндорж	  1921	  
оны	  3	  сараас	  10	  сар	  хүртэл	  Монгол	  улсын	  Ерөнхий	  сайдын	  албыг	  хашиж	  байв.	  Манзушир	  хутагт	  Цэрэндорж	  
1937	  онд	  улс	  төрийн	  хилс	  хэрэгт	  хэлмэгдэж	  цаазлагдан	  хороогджээ.	  Манзушир	  хутагтын	  хэргийг	  хянан	  үзээд	  
1990	  онд	  цагаатгажээ.	  	  

Срайдорж	  Номун	  хан	  Ванчүгдорж	  

Срайдорж	   Номун	   ханы	   урд	   дүрүүд	   Түвд	   оронд	   4	   удаа	   хувилан	   мэндэлж	   байжээ.	   Халхын	   газар	   7	   удаа	  
хувилан	  мэндэлсний	   анхдугаар	  дүр	   хувилгаан	  Нямбуудорж	   (1672-‐1735)-‐с	   эхлэн	   Срайдорж	   гэж	   алдаршсан	  
юм.	   Энэ	   дүрийг	   бага	   наснаас	   нь	   Өндөр	   гэгээн	   өөрийн	   хүү	   мэт	   энхрийлэн	   өсгөсөн	   байдаг.	   Ийн	   учир	  
Срайдорж	  хэмээн	  алдаршсан.	  	  

II	  дүр	  Жалбалдорж	  (1736-‐1777)	  Срайдорж	  Номун	  хан	  Жамбалдорж	  нь	  Их	  хүрээний	  Хамба	  номун	  хан	  байв.	  	  

III	  дүр	  Срайдорж	  Номун	  Хан	  Лувсанжамбал	  (1778-‐1792)	  

IV	  дүр	  Срайдорж	  Номун	  Хан	  Ринчинжав	  (1794-‐1873)	  

1836	  онд	  Сэлэнгийн	  Товхан	  хан	  уулын	  орчим	  500	  гаруй	  лам	  хуврагатай	  сүм	  хийд	  байгуулсныг	  “Өршөөлийг	  
соёгч	  сүм”	  хэмээн	  нэр	  шагнаж	  байжээ.	  Энэ	  нь	  хойшид	  Нинждолби	  Номун	  Ханы	  хүрээ	  хэмээн	  алдаршжээ.	  	  

V	  дүр	  Срайдорж	  Номун	  Хан	  Жамсрангомбо	  (1874-‐1876)	  

VI	  дүр	  Срайдорж	  Номун	  Хан	  Жигмэддорж	  (1878-‐1920)	  

VII	  дүр	  Срайдорж	  Номун	  Хан	  Ванчүгдорж	  нь	  Түшээт	  хан	  аймгийн	  Эрдэнэ	  чин	  ван	  Жамбалдоржийн	  хошууны	  
нутагт	  ордог	  Харуул	  хэмээх	  газарт	  1921	  онд	  мэндэлжээ.	  Энэ	  нь	  одоогийн	  Булган	  аймгийн	  Тэшиг	  сумын	  нутаг	  
юм.	  3	  настайд	  нь	  1923	  онд	  VIII	  Богдоос	  Срайдорж	  Номун	  Ханы	  VII	  дүрээр	  тодруулж	  Нинждолби	  Номунханы	  
хүрээнд	  залагджээ.	  1937	  он	  хүртэл	  Нийслэл	  хүрээнд	  Дэд	  хамба	  Дамдины	  гэрт	  ном	  үзэн	  шавилан	  сууж	  байв.	  
Хутагт	   хувилгаадыг	   хэлмэгдүүлэн	  баривчлах	   үед	   ганцаараа	   үлдэж,	  Хөнгөн	   хүнсний	  үйлдвэрийн	  яаманд	  22	  
жил	  нягтлан	  бодогчоор	  ажиллаж	  байгаад	  1969	  онд	  таалал	  төгсчээ.	  	  

Бамбар	  Эрдэнэ	  хувилгаан	  Цэвэгмэд	  

Богдын	   их	   шавийн	   томоохон	   хутагтын	   нэг	   Бамбар	   Эрдэнэ	   хувилгаадын	   залран	   суудаг	   хийд	   нь	  
Сандагдаржаалин	  нэртэй	  Цагаанчулуутын	  газар	  байдаг	  байжээ.	  Энэ	  нь	  одоогийн	  Төв	  аймгийн	  Баян	  сумын	  
нутаг	  юм.	  	  

Анхдугаар	  дүр	  хувилгаан	  Лхаваан	  (1660-‐1674)	  

II	  дүр	  Эрдэнэ	  хувилгаан	  Минжүүр	  дорж	  (1675-‐1757)	  

III	  дүр	  Бамбар	  Эрдэнэ	  хувилгаан	  Бамбар	  (1759-‐1791)	  

VI	  дүр	  Бамбар	  Эрдэнэ	  хувилгаан	  Жагварал	  (1792-‐1817)	  

V	  дүр	  Бамбар	  Эрдэнэ	  хувилгаан	  Агваанлувсандондов	  (1818-‐1870)	  

VI	  дүр	  Бамбар	  Эрдэнэ	  хувилгаан	  Гонсүрэнпирэнлайгэндэнлигцог	  (1871-‐1918)	  

VII	  дүр	  Бамбар	  Эрдэнэ	  хувилгаан	  Цэвэгмэд	  (1920-‐1937)	  

Эдгээр	  7	  үе	  залагдсан	  Бамбар	  Эрдэнэ	  хувилгаадаас	  V	  дүр	  Агваандондовыг	  номч	  дүр	  хэмээн	  алдаршжээ.	  Энэ	  
дүр	  намтрыг	  Жанжин	  Чойрын	  хувилгаан	  Ловон	  Агваанданзанням	  түвд	  хэлээр	  бичсэн	  байдаг.	  	  

	  

Бэрээвэн	  номун	  хан	  Найдансүрэн	  

Бэрээвэн	  номун	  ханы	  анхдугаар	  дүр	  Равдандорж	  (1663-‐1702)	  

II	  дүр	  хувилгаан	  Жамбалдорж	  (1703-‐1754)	  

III	  дүр	  хувилгаан	  Цэвээндорж(1755-‐1791)	  

Бэрээвэн	   номун	   хан	   Цэрэндоржийг	   1777	   онд	   Их	   хүрээний	   Хамба	   номун	   ханаар	   өргөмжилжээ.	   1782	   онд	  
хүрээний	  сайдын	  газраас	  Журганд	  айлтгаж	  IV	  Богд	  Жавзундамбын	  монгол	  бичгийн	  багш	  болгожээ.	  1791	  онд	  
Бэрээвэн	  номун	  ханы	  хүрээ	  Дашцэпиллин	  хийдийг	  үндэслэн	  байгуулан	  энэ	  ондоо	  таалал	  төгсчээ.	  	  

IV	  дүр	  хувилгаан	  Сандуйдорж	  (1797-‐1838)	  

V	  дүр	  хувилгаан	  Самбуудорж	  (1841-‐1886)	  

VI	  дүр	  хувилгаан	  Дугаржав	  (1887-‐	  энэ	  дүрийг	  таалал	  төгссөн	  он	  цаг	  тодорхойгүй)	  

VII	  дүр	  хувилгаан	  Туваандоржийн	  мэндэлсэн	  он	  цаг	  тодорхойгүй	  

VIII	  дүр	  хувилгаан	  Найдансүрэн	  (1901-‐1937)	  	  

Бэрээвэн	  номун	  ханы	  сүүлчийн	  дүр	  Найдансүрэн	  ид	  шид	  их	  үзүүлдэг	   гайхамшигтай	  нэг	  байсныг	  1937	  онд	  
хэлмэгдүүлэн	  хороожээ.	  1991	  онд	  түүний	  хэргийг	  хянан	  үзээд	  цагаатгажээ.	  	  

	   	  
Эрдэнэ	  хамба	  Лувсанцэрэндамбидонмэ	  

Эрдэнэ	  хамба	  лам	  

Түшээт	  хан	  аймгийн	  нутагт	  байсан	  Эрдэнэ	  хамбын	  отогийн	  ард	  олон	  тахин	  шүтэж	  байсан	  Эрдэнэ	  хамба	  лам	  
нь	   эртний	   Энэтхэг,	   Түвдэд	   4	   үе	   хувилан	   төрж	   байжээ.	  Монголд	   хувилан	   төрсөн	   анхдугаар	   дүр	   хувилгаан	  
цорж	  Лувсанжамц	  (1654-‐1727)	  

II	  дүр	  хувилгаан	  Лувсанданзан	  (1730-‐1738)	  

III	  дүр	  хувилгаан	  Лувсангончиг	  (1740-‐1763)	  

IV	  дүр	  хувилгаан	  Лувсан	  прэнлэйдандар	  (1764-‐1822)	  1820	  онд	  Их	  хүрээнд	  Хамба	  номун	  хан	  болж	  байжээ.	  	  

V	  дүр	  хувилгаан	  Дорж	  (1823-‐1866)	  1853	  онд	  Их	  хүрээний	  Хамба	  номун	  хан	  болсон.	  	  

VI	   дүр	   хувилгаан	   Лувсанцэрэндамбийдонмэ	   (1867-‐	   монгол	   улсын	   шашдир	   номонд	   энэ	   дүрийн	   таалал	  
төгссөн	  хугацаа	  тодорхой	  заагдаагүй	  байдаг)	  

Лам	   нь	   Засаг	   хан	   аймгийн	   Баатар	   ван	   Базарвааний	   төрсөн	   ах	   болон	  мэндэлжээ.	   Сүүлийн	   дүрийн	   Эрдэнэ	  
хамба	  лам	  нь	  Нинмавын	  ёсыг	  баримталдаг	   санаанд	  багташгүй	  ид	  шидийг	   үзүүлдэн	  нэгэн	  байжээ.	  Эрдэнэ	  
Хамбын	  хүрээ	  нь	  мянга	  гаруй	  ламтай	  томоохон	  хүрээ	  байсан.	  Тус	  хүрээнд	  жилдээ	  нэг	  удаа	  улаан	  сахиусны	  
бүрэн	   цам	   гардагаараа	   монгол	   даяар	   алдартай	   байжээ.	   Эрдэнэ	   хамбын	   хүрээ	   нь	   Булган	   аймгийн	   Хишиг	  
Өндөр	   сум	  Жаргалант	   уулын	   өвөрт	   байсан.	   Эрдэнэ	   хамбын	   шавь	   нарын	   нутаг	   нь	   Булган	   аймгийн	   Хишиг	  
Өндөр,	  Дашинчилэн,	  Гурванбулаг,	  Баяннуур	  сумдууд	  байсан.	  	  

Орлой	  мэргэн	  хутагт	  

Орлой	  мэргэн	  хутагтын	  анхдугаар	  дүр	  Лувсангэлэг	  (1737-‐1748)	  	  

II	  дүр	  хувилгаан	  Жигмэддорж	  (1790-‐1853)	  

Дарьгангын	  сүрэгчний	  Тахилт	  уул	  Алтан	  овоог	  тахих	  ламаар	  суулгажээ.	  	  

III	  дүр	  хувилгаан	  Довдонбал	   (1856-‐1888)	  1883	  онд	  Дарьгангын	  нутаг	  Орлой	  гурван	  зээрд	  хэмээх	   газар	  сүм	  
барьж,	  Манжийн	  эзэн	  Хаанаас	  “Өглөгийг	  бадруулсан	  сүм”	  хэмээн	  нэрээр	  шагнуулж	  байжээ.	  	  

IV	  дүр	  хувилгаан	  Ринчинбадам	  (1888-‐1937)	  1888	  онд	  Сэцэн	  хан	  аймгийн	  Боржигон	  сэцэн	  вангийн	  хошууны	  
Тавнангууд	  сумын	  Гурван	  цагаан	  булаг	  хэмээх	  газар	  мэндэлжээ.	  Бага	  насанд	  нь	  Орлой	  мэргэн	  хутагтын	  хойд	  
дүрээр	   тодруулан	   Өглөгийг	   бадруулагч	   сүмд	   залжээ.	   Орлой	   мэргэн	   хутагтын	   шавийн	   нутаг	   нь	   Сүхбаатар	  
аймгийн	  Уул	  баян,	  Баяндэлгэр	  сумдууд	  байв.	  	  

	  

Мэргэн	  хамба	  лам	  Дэмбэрэлдаш	  

Мэргэн	   хамба	   лам	   нь	   Энэтхэг,	   Түвдэд	   5	   үе	   хувилан	   төрсөн.	  Монголд	   төрсөн	   анхдугаар	   дүрийг	   хувилгаан	  
Шарав	  (1644-‐1706)	  	  

II	  дүр	  хувилгаан	  Байдав	  (1707-‐1757)	  

III	  дүр	  хувилгаан	  Жанчивдорж	  (1758-‐1820)	  1806	  онд	  Их	  хүрээний	  Хамба	  номун	  ханаар	  томилогдож	  байв.	  	  

IV	  дүр	  хувилгаан	  Лувсанчүлтэмжигмэд	  (1821-‐1857)	  

V	  дүр	  хувилгаан	  Данжууржав	  (1857-‐1890)	  

VI	  дүр	  хувилгаан	  Дэмбэрэлдаш	   (1892-‐	  монгол	  улсын	  шашдирт	   таалал	  төгссөн	  хугацааны	  болон	  дараагийн	  
дүрийн	   талаар	   тэмдэглэл	   хийгдээгүй	   байна)	   Мэргэн	   хамбын	   шавь	   Отог	   нь	   Хэнтий	   аймгийн	   Жаргалтхаан	  
сумын	  нутгаар	  байв.	  	  

ХУВИЛГААДУУД	  

	  

Баруун	  гүний	  Ловон	  ширээт	  

Түшээт	  хан	  аймгийн	  Бишрэлт	  Гүн	  Сундуйн	  хошууны	  ард	  олонд	  тахигдаж	  байсан	  Ловон	  ширээтийн	  анхдугаар	  
дүр	   хувилгаан	   Лувсандашийг	   Түвдийн	   Далай	   лам,	   Ванчинбогд	   нараас	   Түвдийн	   Гачин	   Санжаадашийн	  
хувилгаан	  Ловон	  ширээт	  гэж	  залж	  байсан.	  	  

II	  дүр	  Баруун	  гүний	  Ловон	  ширээт	  хувилгаан	  Лувсандэндэвийг	  VII	  Богд	  Жавзундамба	  тодруулж	  залж	  байжээ.	  	  

III	  дүр	  Баруун	  гүний	  Ловон	  ширээт	  хувилгаан	  Ёндондоржийг	  VIII	  Богд	  Жавзундамба	  тодруулж	  байжээ.	  	  

IV	  дүр	  хувилгаан	  Ринчиндоржийг	  VIII	  Богд	  Жавзундамба	  тодруулж	  залжээ.	  Түшээт	  хан	  аймгийн	  Баруун	  гүний	  
хошуу,	  Зүүн	  гүний	  хошуу,	  Эрдэнэ	  хамбын	  шавийн	  отгуудаар	  Ловон	  ширээт	  Ринчиндоржийг	  сүсэглэн	  тахиж	  
байжээ.	  Одоогийн	  Булган	  аймгийн	  Авзага,	  Хишиг	  өндөр,	  Бүрэг	  хангай,	  Гурван	  булаг	  сумдын	  ардууд	  Ловон	  
ширээтийн	  гайхамшигт	  ид	  шидийг	  өнөө	  хэр	  бишрэн	  ярьцгаадаг.	  	  

Баруун	   гүний	   хүрээнд	   Ловон	   ширээтийн	   орд	   өргөө	   байрлаж	   байв.	   Энэ	   нь	   Булган	   аймгийн	   Хишиг	   өндөр	  
сумын	  төвийн	  ойролцоо	  байжээ.	  	  

Долцон	  хувилгаан	  Дашдондог	  

Түшээтхан	   аймгийн	   Зоригт	   вангийн	   хошууны	  Дэвсэн	   булгийн	   хүрээнд	   залагдаж	   тахигдаж	   байсан.	   Долцон	  
хувилгаан	  хэмээн	  алдаршсан	  Галсанжамц	  нь	  Долцон	  хувилгааны	  анхдугаар	  дүр	  юм.	  	  

II	   дүр	   Долцон	   хувилгаан	   Өөдийн	   Дашдондогийг	   VIII	   Богд	   хаанаас	   тодруулж	   1914	   онд	   Дашдаржаалин	  
(Дэвсэн	   булгийн	   хүрээ)	   хийдэд	   залж	  мандал	   өргөж	  байжээ.	  Долцон	   хувилгаан	  Дашдондог	   нь	   1930-‐д	   оны	  
орчимд	   энгийн	   дүрийг	   барьж	   олонд	   туслаж	   байжээ.	   Энэ	   нь	   одоогийн	   Төв	   аймгийн	   Эрдэнэсант	   сумын	  
харъяат	  байв.	  	  

	  

Оргиочийн	  хувилгаан	  Цэнддорж	  

Түшээт	   хан	   аймгийн	   Зоригт	   вангийн	   хошууны	  Оргиочийн	   сүмийн	  лам	  Лувсанбалдан	  нь	   бага	   наснаасаа	   их	  
хүрээний	  Буддын	  гүн	  ухааны	  сургуульд	  сууж	  гавж	  мяндаг	  хүртэж	  байв.	  VII	  Богд	  Жавзундамбаас	  хувилгаан	  

цоржийн	   ямба	   хүртэж	   байв.	   Оргиочийн	   лам	   Лувсанбалдан	   нь	   түвд	   хэлээр	   гүн	   ухаан,	   бодь	   мөрийн	   зэрэг	  
онолын	  3	  боть	  зохиол	  туурвисны	  дотор	  эртний	  Энэтхэгийн	  бандида,	  Шантидиваагийн	  зохисон	  Бодь	  садын	  
явдал	  орохуй	  зохиолын	  тайлбар	  “Сайн	  хувьтын	  орох	  олом”	  хэмээх	  зохиол	  нь	  монголын	  номын	  мэргэдийн	  
дунд	   үлэмж	   алдартай	  юм.	   Оргиочийн	   лам	   Лувсанбалдан	   гавжийн	   II	   дүр	   хувилгаан	  Жанцандоржийг	   1880	  
онд	   хувилгаанаар	   тодруулж	   тус	   сүмд	   залжээ.	  Оргиочийн	   хувилгаан	  Жанцандоржид	  VIII	   Богдоос	   1884	  онд	  
хувилгаан	   ямбаар	  шагнаж	  байсан.	  Оргиочийн	   хувилгаан	  Жанцандорж	  дом	   хуруулж	  дамжаа	  барьсанд	  VIII	  
Богд	  Цорж	  ямба	  олгож	  байсан.	  	  

III	  дүр	  хувилгаан	  Дондовын	  Цэнддорж	  нь	  1905	  онд	  мэндэлжээ.	  Тус	  сүмийн	  хувилгаанаар	  тодруулж	  сүмдээ	  
шавьлуулжээ.	  1911	  онд	  VIII	  Богдын	  Хаанд	  өргөмжлөх	  ёслолд	  ирж	  оролцсонд	  хувилгаан	  ямба,	  Цорж	  ямбаар	  
шагнажээ.	   Оргиочийн	   хувилгаан	   Цэнддорж	   1937	   онд	   хэлмэгджээ.	   Эдгээр	   хувилгаад	   нь	   одоогийн	   Төв	  
аймгийн	  Эрдэнэсант	  сумын	  харъяат	  байсан.	  	  

	  

Эрдэнэзуугийн	  хувилгаан	  ламтан	  Гончогжалцан	  

Эрдэнэзуу	  хийдийн	  хувилгаан	  ламаар	  7	  үе	  дараалан	  тодорч	  байсан	  лам	  нарын	  эхний	  хувилгаад	  нь	  Түвдийн	  
Сажийн	   ёсны	   үндсийг	   баригч	   Санжайдашийн	   хойд	   дүрүүдээр	   залагдаж	   байжээ.	   Эрдэнэзуугийн	   хувилгаан	  
ламын	   III	   дүр	   хувилгаан	   Лувсандавгадаржаа	   (Балганшадвийдорж),	   Эрдэнэзуу	   хийдийн	   дуган	   сүмийг	  
өргөтгөн	   шинээр	   бариулж	   хэрэмний	   108	   суврагыг	   бүтээж	   байсан	   байна.	   Ялангуяа	   Өндөр	   гэгээний	  
бясалгалын	   газар	   болох	   Дүвхан	   хийд	   Галдан	   бошигтын	   дайн	   самуунд	   сүйдсэн	   байсныг	   сэргээн	   бурхан	  
шүтээнтэй	   болгон	   даяанч	   лам	   нарыг	   суулгадаг	   болгосон.	   Эрдэнэ	   зуугийн	   номч	   Цорж	   Давгадаржаа	   нь	  
түвдээр	  28	  боть	  зохиол	  туурвижээ.	  	  

II	  дүр	  хувилгаан	  Ишчүлтэнпунцаг	  

III	  дүр	  хувилгаан	  Гончигжалцан	  

Эрдэнэзуугийн	   хувилгаан	   Гончигжалцан	   нь	   өмнөх	   дүр	   Давгадаржаа	   ламын	   зохиол	   үйлсийг	   дэлгэрүүлэн,	  
соёмбо	  үсгийг	  нийтэд	  түгээж	  байжээ.	  Түвдээр	  2	  боть	  зохиол	  туувисан	  байна.	  	  

Зуугийн	  ламтан	  Гончигжалцан	  нь	  өмнөх	  дүрүүдийн	  залран	  суудаг	  зуугийн	  ламтаны	  сүм	  хэмээн	  алдаршсан	  
жижиг	   сүмд	   саатан	   морилдог	   байжээ.	   Энэ	   сүм	   нь	   Эрдэнэзуу	   хийдээс	   баруун	   хойш	   Орхон	   голын	   хойд	  
хөвөөнд	  байдаг	  байсан.	  	  

Баруун	  хүрээний	  ноён	  ламтан	  Лувсанцэвээнравдан	  

Монголд	  дэлгэрэн	  мандсан	  шар	  малгайтны	  шашин	  номын	   гол	  хүрээ	  хийд	  болох	  баруун	  хүрээнд	  тахигдан	  
залагдсан	  ноён	  ламтан	  нь	  4	  удаа	  халхын	  Түшээт	  ханы	  гол	  хошуунд	  хувилан	  төрсөн	  түүхтэй.	  Ноён	  ламтаны	  V	  
дүр	   хувилгаан	   Лувсанцэвээнравдан	   нь	   түвд	   хэлээр	   цөөн	   ном	   зохиол	   бичсэн	   мэдээ	   байдаг.	   Ноён	   ламтан	  
баруун	  хүрээнээс	  тусгай	  Пунцагдаржаалан	  хйидэд	  залран	  суудаг	  байжээ.	  Баруун	  хүрээний	  Ноён	  ламтан	  нь	  
Энэтхэг	  Жагар	  Паадамбын	  хувилгаан	  гэж	  заларсан	  түүхтэй.	  Монголд	  тодорсон	  Ноён	  ламтаны	  анхдугаар	  дүр	  
хувилгаан	  Пунцогравдан,	  	  

II	  дүр	  хувилгаан	  Лувсан	  цэрэн	  

III	  дүр	  хувилгаан	  Гэлэгжунай	  

IV	  дүр	  хувилгаан	  Лувсангончогбалдан	  

V	  дүр	  хувилгаан	  Лувсан	  цэвээнравдан	  

Баруун	  хүрээний	  Ноён	  ламаас	  гадна	  Тэгшийн	  ноён	  лам	  хэмээх	  хувилгаан	  Дайчин	  Бэйсийн	  хошууны	  Тэгшийн	  
хийдэд	   залагдаж	   байв.	   Тэгшийн	   Ноён	   лам	   Агваангэндэн	   одоогийн	   Дунговь	   аймгийн	   Гурвансайхан	   сумын	  
харъяат	  байсан	  ба	  гүн	  ухаан,	  зурхай,	  анагаах	  ухааны	  чиглэлээр	  2	  боть	  зохиол	  туурвижээ.	  	  

	  

Номгоны	  сүмийн	  Дарь	  эх	  ламтан	  Агваанцүлтэмжамц	  

Түшээт	   хан	   аймгийн	   Түшээт	   ханы	   гол	   хошууны	   нутаг	   Их	   номгон	   уулын	   өвөрт	   байсан	   Пунцогдаржаалин	  
хийдэд	  Дарь	  эх	  ламтны	  анхдугаар	  дүр	  Осоргэлэн	  гэж	  байсан.	  	  

II	  дүр	  хувилгаан	  Номгоны	  Дарь	  эх	  ламтан	  Агваанчүлтэмжамц	  (1880-‐1937)	  

Анхдугаар	  дүр	   хувилгаан	  Осоргэлэнг	  VII	   Богд	   тодруулж	  байсан	  бол	   II	   дүр	   хувилгаан	  Агваанчүлтэмжамцыг	  
VIII	  Богд	  тодруулж	  байжээ.	  	  

Номгоны	  Дарь	   эх	   ламтан	  нь	   Түвд	   хэлээр	  намтар,	   түүх,	   гүн	   ухааны	   тайлбар,	   тарнийн	   ухааны	   зан	   үйлийн	  5	  
боть	  ном	  зохиожээ.	  	  

Номгоны	   сүмийн	   Дарь	   эх	   ламтан	   Агваанчүлтэмжамц	   нь	   Модон	   барын	   хэвлэлийг	   хөгжүүлж	   Жалваан	  
цоржийн	   айлдсан	   “Богд	   Зонхов”-‐ын	   намтрыг	   Пунцагдаржаалин	   сүмд	   хэвлэсэн	   нь	   ном	   соёлын	   түүхэнд	  
оруулсан	  үнэтэй	  зүйлийн	  нэг	  юм.	  Энэ	  их	  номч	  соён	  гэгээрүүлэгч	  эрдэмтэн	  ламыг	  1937	  онд	  хэлмэгдүүлжээ.	  
1991	  онд	  нэр	  төрийг	  нь	  сэргээн	  цагаатгажээ.	  	  

	  

Бэрээвэнгийн	  Тойн	  цорж	  Гомбочогдон	  

Сэцэн	   хан	   аймгийн	   Бэрээвэн	   номун	   ханы	   хүрээнд	   залагдаж	   байсан	   Тойн	   цоржийн	   VII	   дүр	   хувилгаан	  
Гомбочогдон	  (Омбочогдон)	  1916	  онд	  Хэнтий	  аймгийн	  Дундбаян	  сумын	  нутагт	  төржээ.	  Энэ	  залуу	  лам	  нь	  бага	  
насандаа	  Бэрээвэн	  номун	  ханы	  хүрээнд	  залагдан	  сууж	  байжээ.	  1937	  онд	  22	  насандаа	  хилс	  хэрэгт	  хэлмэгдэн	  
цаазлуулжээ.	  1991	  онд	  улсын	  дээд	  шүүхийн	  цэргийн	  коллегийн	  112-‐р	  магадлалаар	  цагаатгасан	  байна.	  	  

	  

Артын	  мэргэн	  бандида	  Жамъяндамбиням	  

Сэцэн	   хан	   аймгийн	   Хардал	   Жанжин	   бээсийн	   хошууны	   Арт	   ууланд	   байх	   ламын	   хийдэд	   залагдаж	   байсан	  
Мэргэн	   бандида	   ламын	  VII	   дүр	   хувилгаан	  Жамъяндамбиням	   1896	   онд	   одоогийн	   Хэнтий	   аймгийн	   Галшар	  
сумын	   нутагт	   мэндэлжээ.	   18	   нас	   хүртлээ	   ламын	   хийдэд	   залагдан	   сууж	   байв.	   1920	   онд	   эхнэр	   аван	   эгэл	  

жирийн	   амьдралаар	   амьдрах	   болов.	   1937	   онд	   баривчлагдан	   хоригдох	   үедээ	   оргон	   босч	   улсын	   хилийг	  
давсан	   байна.	   Өвөр	   монголын	   зүүн	   Сөнөдын	   нутагт	   амьдарч	   байгаад	   2-‐3	   жилийн	   дараа	   эргэн	   ирэхэд	   нь	  
баривчлан	   11	   жил	   шоронд	   хорьжээ.	   Артын	   мэргэн	   бандида	   лам	   1956	   онд	   шоронгоос	   суллагдан	   Галшир	  
сумандаа	  амьдарч	  байжээ.	  Хөдөө	  орон	  нутагт	  мал	  аж	  ахуй	  эрхлэн	  амьдрах	  зуураа,	  хурдан	  морь	  уяж,	  айраг	  
түрүү	  олон	  авч	  байсан	  бөгөөд	  1962	  онд	  таалал	  төгссөн	  байна.	  	  

	  

Бат	  сүжигт	  Хамба	  Жамъянгарав	  

Урд	  төрлийн	  дүрүүддээ	  Энэтхэг,	  Түвдэд,	  Галидас,	  Бари	  лозова	  Ринчиндавга	  зэрэг	  алдарт	  мэргэдийн	  дүрээр	  
19	  удаа	  мэндлэн	  төрж	  байжээ.	  Жамъянгарав	  нь	  Сайн	  ноён	  хан	  аймгийн	  Даянжалба	  Засаг	  ноёны	  хошуунд	  
мэндэлжээ.	   1878	   онд	   хувилгаанаар	   өргөмжлөн	   ширээнд	   залжээ.	   Даянжалбо	   засгийн	   хошууны	   Асаатын	  
хүрээнд	  шавилан	  суусан	  юм.	  Жамъянгарав	  ламын	  төрөлх	  нутаг	  нь	  одоогийн	  Архангай	  аймгийн	  Жаргалант	  
сум	  юм.	  Жамъянгарав	  1904	  онд	  XIII	  Далай	  лам	  Заяын	  хүрээнд	  морилоход	  очиж	  бараалхаж	  байв.	  	  

Түвд	  хэлээр	  гүн	  ухаан,	  яруу	  найраг,	  сургаал,	  магтаалын	  чиглэлээр	  4-‐5	  боть	  ном	  зохиосон.	  Түүний	  алдартай	  
бүтээл	  нь	  эртний	  Энэтхэгийн	  яруу	  найргийн	  шашдир,	  зохист	  аялгууны	  толинд	  хийсэн	  их	  тайлбар	  Эсурагын	  
дуун	  эгшиг	  хэмээх	  юм.	  Энэхүү	  ховор	  чухал	  номыг	  доктор,	  профессор	  Л.	  Хүрэлбаатар	  олны	  хүртээл	  болгосон.	  	  

	  

Ловон	  хувилгаан	  Агваан	  Данзанням	  

Сэцэн	  хан	  аймгийн	  Сэцэн	  вангийн	  хошууны	  баруун	  Чойрын	  хийдийн	  Ловон	  хувилгааны	  анхдугаар	  дүр	  Тойн	  
Ловон	  	  

II	  дүр	  Осор	  ловон	  

III	  дүр	  Балданнинод	  

IV	  дүр	  хувилгаан	  Агваанданзанням	  нь	  Сэцэн	  вангийн	  хошууны	  Их	  догшин	  отгын	  нутагт	  1882	  онд	  мэндэлжээ.	  
Энэ	  газар	  нь	  одоогийн	  Дундговь	  аймгийн	  Баянжаргалан	  суманд	  байгаа.	  VIII	  Богд	  Жавзундамба	  Ловон	  ламыг	  
хувилгаанаар	   тодруулж	   Их	   догшин	   хутгийн	   Уулын	   жас	   (Гандандашлин)	   хийдэд	   ширээнд	   залж	   даншиг	  
мандал	  өргөжээ.	  Бага	  наснаасаа	  хошууныхаа	  гол	  хийд	  баруун	  Чойрын	  хийдэд	  лам	  болж	  судар	  тарнийн	  гүн	  
ухааны	   номонд	   суралцаад	   гавж	   аграмба	   цол	   хүртэж	   байсан	   ажээ.	   Намтар,	   сургаал,	   шашны	   зан	   үйлийн	  
чиглэлээр	  нэг	  боть	  ном	  зохиожээ.	  Ловон	  хувилгаан	  Агваанданзаннямыг	  хэлмэгдүүлэн	  хороожээ.	  	  

	  

Дамбийдонмэ	  хувилгаан	  

Өөлдийн	   Дамбийдонмэ	   хувилгаан	   нь	   1887	   онд	   Ховд	   аймгийн	   Эрдэнэбүрэн	   сумын	   нутагт	   мэндэлжээ.	   10	  
наснаасаа	  лам	  болж	  Их	   хүрээний	  Дашчоймбол	  дацанд	  Буддын	   гүн	  ухааны	  номонд	  суралцан	  35	  насандаа	  
гавжийн	  дамжаа	  барьжээ.	  Улиастайн	  сайдуудын	  газраас	  халхын	  зарим	  хутагт	  хувилгаадуудыг	  Ховдын	  шар	  
сүмийг	  даасан	  ламаар	  ээлжлэн	  суулгадаг	  байжээ.	  Дамбийдонмэ	  хувилгаан	  ч	  мөн	  ийм	  ламаар	  сууж	  байв.	  Их	  
хүрээний	   Дашчоймбол	   дацанд	   7	   жанчив	   сэмбийн	   зиндаанд	   Дамбийдонмэ,	   Чанрав	   хувилгаан,	   Раднаа	  
Шунлайв,	   Угалзын	   лам	   Лувсанжамц	   нартай	   нэг	   зиндаанд	   байжээ.	   Өөлдийн	   энэ	   хувилгаан	   хэлмэгдэлд	  
өртжээ.	  	  

Хараагийн	  Дарь	  эх	  лам	  

Түшээт	   хан	   аймгийн	   Баатар	   вангийн	   хошууны	  нутаг	   Хараа	   голын	   сав	   нутгаас	   тодорсон	   Хараагийн	  Дарь	   эх	  
ламтан	  хэмээх	  ид	  шидтэй	  нэгэн	  байжээ.	  Хараагийн	  Дарь	  эх	  ламтан	  цаг	  төрийн	  ороо	  бусгаа	  Гамин,	  Бароны	  
үймээнтэй	  ардын	  засгийн	  эхний	  жилүүдэд	  эрдэм	  чадал,	  ид	  шидээ	  гаргаж	  байсан	  гэдэг.	  	  

	  

Наваан	  Гүдэнба	  

Түшээт	   хан	   аймгийн	   Дайчин	   вангийн	   хошууны	   хойд	   захад	   байх	   Рашаантын	   хүрээнд	   залран	   суудаг	   байв.	  
Наваан	   Гүдэнба	   улаан	   сахиусны	   үүднээс	   буудаг	   Гүртэнба	   байжээ.	   VIII	   Богд	  Жавзундамбын	   үед	  монголын	  
олон	  аймаг	  хошуудад	  тарнийн	  гүн	  ухааны	  бясалгал,	  увидасыг	  эзэмшсэн	  олон	  ид	  шидтэнгүүд	  байсныг	  нэг	  нь	  
Наваан	  Гүдэнба	  юм.	  	  

Булган	  аймгийн	  Сайхан	  сумын	  нутагт	  байсан	  Рашаантын	  хүрээнд	  Жамсран	  сахиусны	  үүднээс	  Чойжин	  буудаг	  
байсан	  байна.	  Энэ	  үед	  нь	  Наваан	  Гүдэнбыг	  дөрвөн	  талаас	  нь	  сулавтархан	  гинжилдэг	  байсан	  нь	  сахиус	  биед	  
нь	  оршсон	  үед	  Нархажидын	  оронд	  нисчих	  гээд	  байдаг	  байсны	  улмаас	  бэхэлдэг	  байжээ.	  	  

Сартуулын	  Хорол	  цорж	  

Сартуулын	   Хорол	   цорж	   нь	   Сартуулын	   Тэгшийн	   хүрээнд	   залагдаж	   байсан	   бөгөөд	   Амдо	   нутгийн	   Гүмбэн	  
хийдийг	   дайрч	   Түвдийн	   Лхасд	   очиж	   шавилан	   сууж	   байсан	   байна.	   XIII	   Далай	   лам	   Түвдэнжамц	   Хорол	  
цоржийн	  сахил	  санваар	  сайтайг	  ихэд	  үнэлэн	  айлддаг	  байжээ.	  1930-‐1940	  оны	  үед	  Алаг	  уул,	  Алтан	  тэвшийн	  
сүмэнд	  заларч	  байсан	  байдаг.	  Хорол	  цоржийн	  нутаг	  нь	  одоогийн	  Завхан	  аймгийн	  Цэцэн	  уул	  сум	  ажээ.	  	  

	  

Хүүхэн	  хутагт	  

Сэцэн	  Хан	  аймгийн	  Мэргэн	  гүний	  хошуу	  Хөвчийн	  Жанон	  вангийн	  хошуунд	  тахигдаж	  байсан	  Хүүхэн	  Хутагтын	  
анхдугаар	  дүр	  Балжирсамбуу	  

II	  дүр	  хувилгаан	  Цэдэнлувсанданзан	  	  

III	  дүр	  хувилгаан	  Лувсанжамбалдавга	  

IV	  дүр	  хувилгаан	  Лувсанжигмэджанцан	  

V	  дүр	  хувилгаан	  Лувсанжанцан	  

VI	  дүр	  хувилгаан	  Лувсанжанцандашням	  

VII	  дүр	  хувилгаан	  Жамъянданзандамбийжанцан	  

Эдгээр	  7	  үеийн	  хувилгаадыг	  одоогийн	  Хэнтий	  аймгийн	  Хэрлэн	  голын	  хойд	  биед	  орших	  сүсэгтэн	  олон	  шүтэж	  
байжээ.	  	  

Эрдэнэ	  бишрэлт	  мэргэн	  бандида	  Цэвэлванчигдорж	  

Халхын	  сайн	  ноён	  хан	  аймгийн	  Агь	  үйзэн	  гүний	  хошуунд	  (Арвай	  хээрийн	  хошуунд)	  үе	  залгамжлан	  залагдаж	  
байсан.	  	  

Анхдугаар	  дүр	  Эрдэнэ	  бишрэлт	  мэргэн	  бандида	  Минжүүрдорж	  (1737-‐1780)	  

II	  дүр	  хувилгаан	  Сандуйдорж	  (1805-‐1835)	  

III	  дүр	  хувилгаан	  Арвай	  хээрийн	  тарган	  бандида	  Цэвэлванчигдорж	  (1836-‐1844)	  

IV	  дүр	  хувилгаан	  Лувсанжалданняндаг	  (1845-‐1919)	  

V	  дүр	  хувилгаан	  Данзан	  даргиа	  (1920-‐1938)	  

Эдгээр	  хувилгаад	  нь	  ийнхүү	  таван	  удаа	  хувилсан	  байна.	  	  

Дээрх	   хувилгаадын	   дотроос	   хамгийн	   алдартай	   нь	   Арвай	   хээрийн	   тарган	   бандида	   гэж	   алдаршсан	  
Цэвэлванчигдорж	   нь	   Түвд	   хэлээр	   10	   гаруй	   боть	   зохиол	   туурвисан	   байдаг.	   Түүний	   зохиол	   бүтээлүүдийн	  
дотроос	  мал	  сүргийн	  дом	  заслын	  тухай	  судар	  нь	  ихээхэн	  дэлгэрсэн	  байдаг.	  	  

	  

Жалсрай	  хувилгаан	  Ринчинданзан	  

Халхын	   Түшээт	   хан	   аймгийн	   Балдан	   засгийн	   хошууны	   Байшинтын	   хийдэд	   үе	   дараалан	   залагдаж	   байсан	  

Жалсрай	  гэж	  байв.	  Одоогийн	  Өмнөговь	  аймгийн	  Хүрмэн,	  Баяндалай	  сумын	  нутагт	  шавь	  нар	  байсаар	  байна.	  
Балдан	   засгийн	   хошууны	  Жалсрай	   хувилгааны	   сүүлчийн	   дүр	   одоо	   энх	   тунх	   Алаг	   уул	   Алтан	   тэвшийн	   сүмд	  
сууж	   байна.	   Балдан	   засгийн	   Жалсрай	   хувилгаанаас	   гадна	   Сэцэнхан	   аймгийн	   Боржигон	   сэцэн	   вангийн	  
хошуунд	  залагдаж	  байсан	  Жалсрай	  хувилгаан	  гэж	  байсан.	  Боржигоны	  Жалсрай	  хувилгаан	  нь	  4	  үе	  залагдсан	  
юм.	   Түүний	   гуравдугаар	   дүр	   Жалсрай	   Данзан	   нь	   Сэцэн	   вангийн	   хошууны	   Баруун	   Ганжуурын	   хийдэд	  
залагдан	  тахигдаж	  байсан.	  Энэ	  нь	  одоогийн	  Дундговь	  аймгийн	  Говь	  угтаал	  сумын	  нутагт	  1874	  онд	  Манжын	  
эзэн	   хаан	   Да	   Жунтаны	   зарлигаар	   Халх	   Богд	   Жавзандамбын	   VIII	   дүрийн	   хувилгааныг	   Түвдээс	   залж	   ирэх	  
Монгол	  жанжин	  ноёнд	  томилогдсон,	  бэйл	  Цэрэнсамдүвтэй	  хамт	  Жалсрай	  хувилгаан	  залж	  ирсэн	  түүхтэй.	  	  

VIII	  Богдыг	  Түвдийн	  Лхасын	  зууд	  хурж	  байгаа	  олон	  лам	  нарын	  дундаас	  таньж	  авахад	  Жалсрай	  хувилгааны	  
ид	   шид	   чухал	   үүрэг	   гүйцэтгэсэн	   байна.	   VIII	   Богдыг	   залахаар	   томилогдсон	   жанжин	   Цэрэнсамдүв	   бэйлийг	  
хурал	  хурж	  байсан	  дуганд	  оруулаад	  бараа	  болж	  явсан	  Жалсрай	  хувилгааныг	  оруулаагүй	  байна.	  Ингээд	  тэр	  
ярайн	  суусан	  олон	  лам	  нарын	  хэнд	  нь	  хадгаа	  өгөхөө	  мэдэхгүй	  зогсож	  байсанд	  Цэрэнсамдүв	  бэйлийн	  чихэнд	  
“гол	  мөрөнд	  сууж	  буй	  лам	  нарын	  дороосоо	  гурав	  дахид	  хадгаа	  барь”	  гэж	  хэлэх	  нь	  тод	  дуулдсан	  гэдэг.	  	  

	  

Арь	  гэгээн	  Чанрав	  

Арь	   гэгээн	   Чанрав	   нь	   Чин	   улсын	  Бадаргуулт	   төрийн	   хөх	   нохой	  жилийн	  намрын	  дунд	   сарын	   арван	   таванд	  
Засагт	  хан	  аймгийн	  гүн	  Загдсамбарын	  хошуу,	  одоогийн	  Завхан	  аймгийн	  Нөмрөг	  сумын	  Дархан	  уул	  багийн	  
Бугын	  толгойн	  өвөрт	  1872	  оны	  есдүгээр	  сарын	  арванд	  ард	  Бадраагийн	  гуравдугаар	  хүү	  болон	  төржээ.	  Арь	  
гэгээн	   таван	   наснаасаа	   эхлэн	   урд	   төрлийн	   түүх	   эрдмийн	   ид	  шидийг	   үзүүлж	   эхэлсэнд	   Хатавчийн	   хүрээний	  
хамба	  лам	  Жамсранжав	  VIII	   Богдод	   уламжлан	  айлтгахад	  Арь	   гэгээний	  V	  дүрийн	   хувилгаан	  мөн	   хэмээгээд	  
Дамдин	  Чогдан	  гэдэг	  нэр	  хайрлажээ.	  1882	  онд	  Арь	  гэгээнийг	  Яруугийн	  хүрээнд	  сэнтийд	  залсан	  байна.	  1890	  
онд	  Арь	  гэгээнд	  VIII	  Богд	  Живзундамба	  хутагтаас	  “Номч	  мэргэн”	  цол	  хайрлаж	  байжээ.	  Арь	  гэгээн	  Үндэсний	  
эрх	   чөлөөний	   үйл	   хэргийг	   тууштай	   дэмжигчдийн	   нэг	   байв.	   Арь	   гэгээн	   1930	   онд	   Ховд	   хотод	   хилс	   хэрэгт	  
хэлмэгдэн	  хоригдож	  байгаад	  1931	  оны	  өвөл	  жанч	  хальжээ.	  	  

Билэгт	  ламын	  хувилгаан	  Дашдорж	  

Номч	  багш	  Билэгт	  ламын	  хувилгаан	  Б.	  Дашдорж	  нь	  XVI	  жарны	  улаагчин	  могой	  жилийн	  өвлийн	  эхэн	  сарын	  
арван	  таванд	  Засагт	  хан	  аймгийн	  Цэцэн	  сартуул	  хошуунд	  буюу	  1917	  оны	  арваннэгдүгээр	  сарын	  арваннэгэнд	  
одоогийн	   Завхан	   аймгийн	  Эрдэнэ	   хайрхан	   сумын	  Алтай	  багийн	  нутаг	   “Зүү	   зосын	  дугуй	   улаан”	   гэдэг	   газар	  
Хүүхэн	  мээрэнгийн	  хүү	  Батхүү	  тайжийн	  гэрт	  лагшин	  мэндэлжээ.	  Таван	  настайд	  нь	  Галуутайн	  хүрээний	  хамба	  
лам	  Шагдар	  хүүгийн	  ер	  бусын	  байдлыг	  болгоон	  VIII	  Богдод	  айлтгахад	  Богдоос	  Билэгт	  ламын	  хувилгаан	  мөн	  
гэснээр	  Галуутайн	  хүрээнд	  сэнтийд	  залжээ.	  Хувилгаан	  Дашдоржийн	  залбирал	  солдивийг	  Их	  хүрээний	  Номч	  
номун	  хан	  зохиожээ.	  Дашдорж	  хувилгаан	  1937	  онд	  хилс	  хэргээр	  хэлмэгджээ.	  	  

	  

Ачит	  ламын	  хувилгаан	  Вандан	  

Ачит	  ламын	  хувилгаан	  Вандан	  нь	  XVI	  жарны	   гал	  луу	  жилийн	  намрын	  эхэн	   сарын	  арван	   таванд	  Засагт	   хан	  
аймгийн	   Цэцэн	   сартуул	   хошуунд	   одоогийн	   Завхан	   аймгийн	   Яруу	   сумын	  Өгөөмөр	   багийн	  Мөөгний	   хавчиг	  
гэдэг	   газар	   1916	   оны	   есдүгээр	   сарын	   арванд	   Хас	   тайжийн	   гэрт	   лагшин	   мэндэлжээ.	   Вандан	   хувилгаан	   нь	  
дөрвөн	   сүүдэртэйн	   үеэс	   ид	   шид	   үзүүлж	   байжээ.	   Галуутайн	   хүрээний	   хамба	   лам	   Шагдараас	   VIII	   Богдод	  
хүүгийн	  тухай	  айлтгахад	  Богдоос	  Ачит	  ламын	  хувилгаан	  мөн	  хэмээснээр	  таван	  настайд	  нь	  Галуутайн	  хүрээнд	  
сэнтийд	  залжээ.	  Ачит	  лам	  Вандан	  хувилгааны	  залбирал	  солдивийг	  Их	  хүрээний	  Номч	  номун	  хан	  зохиосон	  
байна.	  Вандан	  хувилгаан	  1937	  онд	  хилс	  хэргээр	  хэлмэгджээ.	  	  

Буурал	  багшийн	  хувилгаан	  Гэндэнжамц	  

Буурал	  багшийн	  хувилгаан	  Гэндэнжамц	  нь	  XVI	  жарны	  шаргачин	  тахиа	  жилийн	  өвлийн	  эхэн	  сард	  Засагт	  хан	  
аймгийн	  Дүүрэгч	  вангийн	  хошуу,	  одоогийн	  Завхан	  аймгийн	  Баянтэс	  суманд	  1920	  оны	  арваннэгдүгээр	  сарын	  
арваннэгэнд	   ард	   Гончигийн	   гэрт	   лагшин	   мэндэлжээ.	   Гэндэнжамц	   хувилгаан	   дөрвөн	   сүүдэртэйгээс	   эхлэн	  
түвд	   хэлээр	   ном	   уншиж	   эхэлжээ.	   Баянбулагийн	   хүрээний	   гавж	   Гэндэнпил	   Дээрхийн	   гэгээн	   VIII	   Богд	  
Живзундамба	  хутагтад	  айлтгахад	  Чойжоо	  бурханы	  хувилгаан	  Буурал	  багшийн	  хойд	  дүр	  мөн	  хэмээн	  айлдаад	  
Чүлтэмням	  хэмээх	  нэр	  хайрлажээ.	  Баянбулагийн	  хүрээнд	  сэнтийд	  залсан	  байна.	  Чүлтэмням	  хувилгаан	  1930	  
онд	  хар	  болж,	  энгийн	  дүрээр	  залран	  жин	  тээх,	  сүүн	  заводын	  мастер	  зэрэг	  ажлуудыг	  хийж	  байгаад	  1986	  онд	  
таалал	  болжээ.	  	  

	  

Милова	  ба	  Цагаан	  дара	  эхийн	  хувилгаан	  Цэрэндондов	  

Цэрэндондов	  хувилгаан	  нь	  XVI	  жарны	  шаргачин	  хонин	  жилийн	  намрын	  эхэн	  сарын	  арван	  таванд	  Засагт	  хан	  
аймгийн	   хошууч	   бэйсийн	   хошуу,	   одоогийн	   Завхан	   аймгийн	   Шилүүстэй	   сумын	   Баян	   улаан	   багийн	   Хүрэн	  
толгойн	  өвөр	  булаг	  гэдэг	  газар	  ард	  Нацагшугарын	  хүү	  болон	  мэндэлжээ.	  VIII	  Богд	  Живзундамба	  хутагт	  Мил	  
Богдын	  хувилгаан	  Отгонтэнгэр	  хайрханы	  өвөрт	  мэндэлжээ.	  Хойт	  дүрийг	  тодруул	  хэмээн	  Довчин	  хувилгаан,	  
Дилова	  хутагт,	  Арь	  гэгээн	  нарт	  зарлиг	  хайрлажээ.	  1924	  онд	  Довчин	  хувилгаан,	  Дилова	  хутагт,	  Арь	  гэгээн	  нар	  
Цэрэндондов	  хүүг	  Улаан	  үст	  лам,	  Их	  дөвчин	  тойн	  нарын	  IV	  дүр	  Мил	  богд	  Цагаан	  дара	  эхийн	  хувилгаан	  мөн	  
хэмээн	   тодруулж	   Агваанчанравданзансамбуу	   хэмээх	   нэр	   соёрхож	   Завхан	   аймгийн	   Отгон	   сумын	  
Гэндэнчилин	  хийдэд	  Хутагтын	  сэнтийд	  залжээ.	  Цэрэндондов	  хувилгаанд	  зориулж	  Арь	  гэгээн,	  Дилова	  хутагт	  
Жамсранжав	  нар	  тус	  тус	  залбирал	  солдив	  зохиосон	  байна.	  Цэрэндондов	  хувилгаан	  1937	  онд	  нийтийн	  адил	  
хар	  болж,	  энгийн	  дүрээр	  саатан	  1939-‐1945	  онд	  Өмнөговь	  аймгийн	  Ноён	  Сэврээ,	  Ханхонгор	  суманд	  цэргийн	  
алба	   хааж,	   1947	   оноос	   Завхан	   аймгийн	   Шилүүстэй	   суманд	   сүү	   тосны	   эрхлэгч,	   намын	   хэсэг,	   худалдаа	  
бэлтгэлийн	   ангид	   агентийн	   ажил	   эрхэлж,	   улсад	   дөчин	   жил	   тасралтгүй	   хөдөлмөрлөжээ.	   Цэрэндондов	  
хувилгааны	   хөдөлмөрийг	   төр	   засгаас	   өндрөөр	   үнэлэн	   Алтан	   гадас	   одон,	   Ардын	   хувьсгалын	   ойн	   медаль,	  
таван	   жилийн	   гавшгайч,	   худалдааны	   тэргүүний	   ажилтан	   цол	   тэмдэг,	   аймгийн	   гурван	   удаагийн	   аврага	  
ажилтнаар	  тус	  тус	  шагнаж	  байв.	  Цэрэндондов	  хувилгаан	  1996	  онд	  таалал	  төгсчээ.	  	  

ЭРДЭМТ	  ЛАМ	  НАР	  

	  

Хамба	  номун	  хан	  Агваанхайдүв	  (1779-‐1838)	  

Хамба	   номун	   хан	   Агваанхайдүв	   нь	   Түшээт	   хан	   аймгийн	   Дархан	   чин	   вангийн	   хошууны	   нутаг	   Туул	   голын	  
Мандал	   толгой	   гэдэг	   газар	   1779	   онд	   мэндэлжээ.	   Энэ	   газар	   нь	   одоогийн	   Төв	   аймгийн	   Алтанбулаг	   сумын	  
нутаг	  юм.	  Бага	  наснаасаа	  Их	  хүрээний	  Дашчойнбэл	  дацанд	  сууж	  Буддын	  гүн	  ухааны	  номыг	  үзэж	  судалсан	  
байна.	   Залуудаа	   цаст	   Түвдийн	   оронд	   очиж,	   Гомон	   дацанд	   Буддын	   гүн	   ухааны	   мэдлэг	   боловсролоо	  
дээшлүүлж,	  равжамба	  болж	  байв.	  Их	  хүрээнд	  ирж	  Хамба	  номун	  ханы	  өндөр	  албанд	  заларч	  байх	  үедээ	  Их	  
хүрээний	   лам	   нарын	   жаяг	   дэг	   журмыг	   чангатгаж,	   хичээл	   сургалтын	   чанарыг	   сайжруулж	   байв.	   Жидорын	  
хамба	  лам	  Агваанхайдүв	   түвд	  хэлээр	  Буддын	   гүн	  ухаан	   тэргүүтэн	   таван	  боть	  номыг	   туурвисан	  юм.	  Түүний	  
зохиолуудын	  дотроос	  цам	  бүжгийн	  онолын	  тухай	  ном	  нь	  ихэд	  алдартай.	  Хамба	  номун	  хан	  Агваанхайдүвийн	  
шавь	  нар	  болох	  Агваанбалданцорж,	   бичээч	  цорж	  Агваандорж,	   Вангайн	  Агваантүвдэнравжамба	  нар	  нь	  Их	  
хүрээ	  Монгол	  даяар	  алдартай	  эрдэмтэд	  байв.	  	  

Бичээч	  Цорж	  

Бичээч	  Цорж	  Агваандорж	  нь	  XIX	  зууны	  үед	  Сэцэн	  хан	  аймгийн	  нутагт	  байсан	  Богдын	  Их	  шавийн	  нутаг	  Хэрээ	  
хөхөлийн	  отогт	  мэндэлжээ.	   Хэрээ	   хөхөлийн	  отог	  нь	  одоогийн	  Хэнтий	  аймгийн	  Баянмөнх	   сумын	  нутаг	  юм.	  
Бага	  наснаасаа	  Их	  хүрээнд	  шавилан	  сууж	  Буддын	  гүн	  ухааны	  номонд	  мэргэжсэн	  байна.	  Монголын	  V	  Богд	  
Живзүндамба	   хутагт,	   Жидорын	   хамба	   лам	   Агваанхайдүв	   нарын	   шавь	   юм.	   Их	   хүрээний	   цоржийн	   албыг	  
хашиж	   байсан	   учраас	   бичээч	   цорж	   гэж	   алдаршжээ.	   Түвд	   хэлээр	   10	   гаруй	   боть	   сүмбүм	   зохиол	   туурвисан	  
байна.	  Түүний	  зохиолуудын	  дотроос	  винайн	  гүн	  ухааны	  номууд	  нь	  ихэд	  алдартай.	  	  

Агваантүвдэн	  равжамба	  

Агваан	  Иштүвдэн	  нь	  Түшээт	  хан	  аймгийн	  Зоригт	  вангийн	  хошуунд	  мэндэлжээ.	  Энэ	  нь	  одоогийн	  Төв	  аймгийн	  
Бүрэн	   сумын	   нутаг	   юм.	   Бага	   наснаасаа	   Их	   хүрээний	   Вангайн	   аймагт	   сууж	   Дашчойнбэл	   дацанд	   шавилан	  
буддын	   гүн	   ухааны	   ном	   үзэн	   судалжээ.	   Вангайн	   Агваантүвдэн	   равжамбын	   гол	   номын	   багш	   нь	  Жидорын	  
хамба	   лам	   Агваанхайдүв	   байв.	   Агваантүвдэн	   равжамба	   нь	   Түвдэд	   ном	   эрдмийн	   мөр	   хөөж	   Гүмбүм	   хийд,	  
Лавран,	  Лхасын	  зуу	  зэргээр	  морилж	  байжээ.	  Агваантүвдэн	  равжамба	  гэж	  алдаршсан	  равжамба	  миндагийг	  
Түвдэд	   хүртсэн	   байж	   болох	   юм.	   Түвд	   хэлээр	   гүн	   ухаан,	   яруу	   найраг,	   хэл	   шинжлэл,	   шашны	   зан	   үйлийн	  
чиглэлээр	  дөрвөн	  боть	  ном	  зохиол	  бичжээ.	  Түүний	  зохиолуудын	  дотроос	  эртний	  Энэтхэгийн	  зохист	  аялгууч	  
Дандины	  зохист	  аялгууны	  толь	  хэмээх	  зохиолд	  тайлбар	  бичсэн	  нь	  Монголын	  номын	  мэргэдийн	  дунд	  ихэд	  
алдаршжээ.	  	  



Reincarnated	  Lamas	  and	  Scholars	  of	  Mongolia:	  Prepared	  by	  the	  Mongolian	  President’s	  Office	  in	  2007	  

 

36 

Шижээ	  гавж	  

Шижээ	  гавж	  Агваандондүв	  нь	  Их	  хүрээний	  Дархан	  эмчийн	  аймагт	  сууж	  Дашчойнбэл	  дацанд	  гүн	  ухааны	  ном	  
үзэж	   судалжээ.	   Их	   хүрээнд	   байхдаа	   Намдоллингийн	   лам	   Агваанбалдан	   цоржоор	   судар	   тарнийн	   олон	  
номуудыг	  хөтлөн	  заалгуулдаг	  байв.	  Шижээ	  гавжийн	  Түвд	  хэлээр	  бичсэн	  учир	  шалтгааны	  ухааны	  зохиолууд	  
нь	  гүн	  ухаан	  судалдаг	  дацан	  сургуулийн	  газар	  ихэд	  дэлгэрчээ.	  Шижээ	  гавжийн	  шавь	  нарын	  дотроос	  Вангийн	  
хүрээний	  Шадүв	  Дандар	  аграмба	  ном	  эрдмээрээ	  онцгойрон	  шалгарч	  олон	  мэргэдийн	  оройн	  чимэг	  болсон	  
байдаг.	  	  

	  

Бэйлийн	  лам	  Агваандамба	  (1814-‐1885)	  

Сайн	   ноён	   хан	   аймгийн	   Илдэн	   бэйлийн	   хошууны	   нутагт	   1814	   онд	   мэндэлжээ.	   Бага	   насандаа	   нутгийнхаа	  
Бэйлийн	   хүрээнд	   сууж	   ном	   үзэж	   байв.	   12	   насандаа	   Их	   хүрээний	   Дашчойнбэл	   дацанд	   сууж	   Буддын	   гүн	  
ухааны	   ном	   судалж	   байв.	   Дашчойнбэл	   дацанд	   гүн	   ухааны	   ном	   судалж	   байхдаа	   Хамба	   номун	   хан	  
Агваанхайдүвийг	  шүтэж	  байсан	  байна.	  Их	  хүрээнд	  20	  шахам	  жил	  ном	  үзэж	  сайжраад	  нутагтаа	  эргэн	  буцаж,	  
Илдэн	   бэйлийн	   хүрээний	   дэг	   жаягийг	   чангатган	   сайжруулсан	   байна.	   Түвд	   хэлээр	   1	   боть	   ном	   зохион	  
туурвисан	   юм.	   Зохиолуудын	   дотроос	   хамгийн	   алдартай	   нь	   эртний	   Энэтхэгийн	   гүн	   ухаантан	   Шантидива	  
гэгээний	  зохиол	  “Бодисадын	  явдалд	  орохуй”	  зохиолын	  тайлбар	  “Үгийг	  тодруулагч”	  хэмээх	  зохиол	  нь	  юм.	  	  

	  

Брагри	  Ёнзон	  Дамцагдорж	  

Түшээт	  хан	  аймгийн	  Говь	  түшээ	  гүний	  нутагт	  Брагри	  Ёнзон	  Дамцагдорж	  лам	  нь	  Онгийн	  голын	  ойролцоо	  1781	  
онд	   мэндэлжээ.	   Бага	   наснаас	   нь	   Говь	   түшээ	   гүний	   хошууны	   хутагт	   лам	   Ишдоннийлхүндүв	   ном	   эрдэмд	  
сурган	  боловсруулж	  байв.	  Тэрээр	  багшийнхаа	  айлдсаны	  дагуу	  цаст	  Түвдийн	  оронд	  ном	  эрдэм	  сурахаар	  явж,	  
Түвдийн	  Сэражэ	  дацан	  Дашлхүмбэ	  хийдэд	  он	  удаан	  жил	  суужээ.	  Түвдэд	  байхаасаа	  эхлэн	  Түвд	  хэлээр	  ном	  
зохиол	   туурвиж	   байв.	   Мөн	   Түвдийн	   засгийн	   газрын	   шийдвэрийн	   дагуу	   Дамдин	   янсан	   бурханы	   увидас	  
нарийн	  жүдийг	  залгуулахаар	  Балбад	  очиж	  эгэл	  жирийн	  хүнээс	  тэр	  их	  увидасыг	  хүртэж	  авсан	  байна.	  Энэ	  нь	  

Түвд	  оронд	  тасарч	  байсан	  Дамдинянсан	  бурханы	  жүдийг	  залгуулсан	  их	  буянтай	  үйлс	  болсон	  билээ.	  Брагри	  
Ёнзон	   Дамцагдорж	   нь	   Түвд	   хэлээр	   24	   боть	   зохиол	   туурвисны	   дотор	   Янсанчойгор	   хэмээх	   зохиол	   нь	   одоо	  
Түвдийн	  Сэражэ	  хийд	  болон	  бусад	  Дамдинянсан	  бурхан	   голлон	  шүтдэг	  сүм	  хийдүүдийн	  хичээл	  сургалтын	  
гарын	  авлага	  болсоор	  байна.	  Түвдийн	  Банчинбогдын	  Ёнзон	  Гүгэ	  Лувсанданзан	  хэмээх	  ламын	  багш	  байсны	  
дээр	  Монголын	   IV	  Богд,	  V	  Богд	  нарын	  Ёнзон	  багш	  байв.	  Брагри	  Ёнзон	  Дамцагдоржийн	  үүсгэн	  байгуулсан	  
Бари	  ламын	  хийд	  Гүндүжамбаалин	  нь	  Онгийн	  голын	  гурван	  хийдийн	  нэг	  юм.	  Энэ	  хийдийн	  туурь	  Дундговь	  
аймгийн	  Сайхан-‐Овоо	  сумын	  нутагт	  бий.	  	  

	  

Шадавдандар	  аграмба	  

Түшээт	   хан	   аймгийн	   Дайчинвангийн	   хошууны	  Шадавдандар	   аграмба	   нь	   бага	   наснаасаа	   Вангийн	   хүрээнд	  
сууж	   байгаад	   Их	   хүрээний	   Дашчойнбэл	   дацанд	   сууж	   Буддын	   гүн	   ухааны	   номонд	   сайтар	   суралцсан.	   Их	  
хүрээнд	   гавж	   аграмба	   цолыг	   амжилттай	   хамгаалсан.	   1904	   онд	   XIII	   Далай	   лам	   Их	   хүрээнд	   ирээд	   Булганы	  
Дайчин	   вангийн	   хүрээнд	   өвөлжсөн	   гэдэг.	   Тэр	   үедээ	   Шадавдандар	   аграмбаас	   Ямандаг	   бурханы	   ховор	  
нандин	  увидасыг	  хөтлүүлж	  байжээ.	  Шадавдандар	  аграмбын	  олон	  шавь	  нарын	  дотроос	  Их	  номч	  эрдэмтэн	  
лам	  Зава	  Дамдин	  гавжийг	  онцлон	  дурдаж	  болно.	  Вангийн	  хүрээний	  Шадавдандар	  аграмба	  нь	  Түвд	  хэлээр	  4	  
боть	  зохиол	  туурвиснаас	  Гүн	  ухааны	  зохиолууд	  нь	  ихэд	  алдартай.	  	  

	  

Эрхэмийн	  Минжүүр	  аграмба	  

Түшээт	  хан	  аймгийн	  нутагт	  байсан	  Туулын	  гүний	  хүрээ	  орчмын	  нутагт	  төржээ.	  Энэ	  нь	  одоогийн	  Төв	  амйгийн	  
Өндөрширээт	   сум	  юм.	   Бага	   наснаасаа	   Их	   хүрээний	   Гунгаачойлин	   дацанд	   Буддын	   гүн	   ухааны	   ном	   судлан	  
гавж,	  аграмба	  цол	  хүртэж	  байжээ.	  Их	  хүрээний	  гучин	  аймгийн	  доторх	  Эрхэмийн	  аймагт	  аймаглаж	  байсан	  

учраас	  Эрхэмийн	  Минжүүр	  аграмба	  гэж	  алдаршсан.	  Их	  хүрээний	  олон	  шавь	  нарт	  Цанид	  Чойрын	  гүн	  ухааны	  
ном	  хөтөлдөг	  гол	  багш	  нарын	  нэг	  байв.	  	  

	  

Халзан	  ширээт	  лам	  Гэндэнпунцаг	  

Түшээт	   хан	   аймгийн	   Эрдэнэ	   хамбын	   шавийн	   отогт	   мэндэлсэн	   Халзан	   ширээт	   Гэндэнпунцаг	   нь	   Булган	  
аймгийн	   Дашинчилэн	   сумын	   нутагт	   амьдарч	   байв.	   Бага	   наснаасаа	   Эрдэнэ	   хамбын	   хүрээнд	   сууж,	   Цанид	  
Чойрын	  гүн	  ухаанд	  суралцан,	  Их	  хүрээний	  Дашчойнбэл	  дацанд	   гавжийн	  дамжаа	  барьжээ.	  Нэгэн	  насаараа	  
гэлэн	  санваар	  сахисан	  лам	  байж	  байгаад	  1937	  онд	  хэлмэгдсэн	  юм.	  	  

	  

Түшээ	  гүний	  Найдан	  лам	  Цэмбэлдорж	  

Халхын	  Түшээт	  хан	  аймгийн	  Говь	  түшээ	  гүний	  хошууны	  нутагт	  мэндэлсэн	  байна.	  Энэ	  нь	  одоогийн	  Дундговь	  
аймгийн	  Сайхан-‐Овоо	  сумын	  нутаг	  юм.	  Найдан	  лам	  Цэмбэлдорж	  нь	  гүн	  ухаантан	  Брагри	  Ёнзон	  Дамцагдорж	  
ламын	  зээ	  дүү	  болж	  төрсөн	  байна.	  Бага	  наснаасаа	  Бари	  ламын	  хийд	  гэж	  алдаршсан	  Гүнджамбаалин	  хийдэд	  
лам	   хуврага	   болж	   шавилан	   суужээ.	   Брагри	   Ёнзон	   Дамцагдоржоос	   судар	   тарнийн	   гүн	   ухааны	   бүхий	   л	  

увидас	   номуудыг	   хүртэж	   авчээ.	   Говь	   түшээ	   гүний	   хошууны	  Онгийн	   голын	   гурван	   хийд	   лүн	   жүд	   залгуулах	  
талаараа	   Монгол	   даяар	   алдартай	   газар	   байв.	   Найдан	   лам	   Цэмбэлдорж	   нь	   таван	   боть	   зохиол	   бичсэний	  
доторх	   Найдан	   санег	   гэдэг	   ном	   түүний	  Монгол	   Түвдийн	   багш	   нараасаа	   хүртэж	   авсан	   жүдрим	   товиг	   ном	  
зохиолуудын	  дэлгэрэнгүй	  бүртгэл	  юм.	  	  

1904	   онд	   XIII	   Далай	   лам	   Түвдэнжамц	   Их	   хүрээнд	   морилон	   ирэхэд	   говиос	   зорин	   ирж	   бараалхаж	   байв.	  
Найдан	  лам	  Цэмбэлдоржийн	  шавь	  нарын	  дотроос	  ихэд	  алдартай	  нь	  Зава	  Дамдин	  гавж	  юм.	  	  

	  

Зава	  Дамдин	  гавж	  

Түшээт	   хан	   аймгийн	   Дайчин	   бээсийн	   хошуу	   нутагт	   1867	   онд	   мэндэлжээ.	   Бага	   наснаасаа	   нутгийнхаа	  
Цахиуртын	  жаст	  сууж	  лам	  хувраг	  болсон	  ба	  17	  настайдаа	  Их	  хүрээний	  Гунгаачойлин	  дацанд	  сууж	  олон	  жил	  
ном	   үзэж,	   1905	   онд	   гавжийн	   дамжаа	   барьсан	   байна.	   Зава	   Дамдин	   ламыг	   Богд	   хаант	  Монгол	   улсын	   үед	  
судар	   ном	   орчуулах	   комисст	   оруулан	   ажиллуулж	   байв.	   1918	   онд	   төрөлх	   нутагтаа	   очиж,	   Чоёнодсаллин	  
хийдийг	  үндэслэн	  байгуулж,	  1937	  он	  гэхэд	  20	  жилийн	  дотор	  Буддын	  гүн	  ухаан,	  анагаах	  ухаан,	  одон	  зурхай	  
зэрэг	  төрөлжсөн	  дацангуудтай	  томоохон	  хийд	  болж	  чадсан.	  Ардын	  засгийн	  анхны	  жилүүдэд	  Судар	  бичгийн	  
хүрээлэн	   байгуулахад	   урилгаар	   ирж	   ажиллаж	   байв.	   1924	   онд	   Судар	   бичгийн	   хүрээлэнгийн	   сул	   гишүүн	  
болсноор	  академич	  болсон	  хэрэг	  юм.	  Өрнийн	  боловсрол	  бүхий	  Монголч	  эрдэмтэн	  Щербатский,	  Тубянский,	  
Цэвээн-‐Жамсранов	  болон	  Онходын	  Жамъян	  гүн,	  Сутай	  уулын	  Мишиг	  авгай,	  Сэцэн	  ханы	  Бат-‐Очир,	  Анги	  гэвш	  
Шагж,	   Гэлэгжамц	   Дооромбо	   нартай	   хамтран	   ажиллаж	   байв.	   Түвд	   хэлээр	   17	   боть	   ном	   туурвижээ.	   Түүний	  
зохиолуудын	  дотроос	  хамгийн	  алдартай	  нь	  Монголын	  Буддын	  шашны	  дэлгэрэнгүй	  түүх	  Хор	  Чойнжун	  буюу	  
“Алтан	  дэвтэр”	  хэмээх	  ном	  нь	  Монголч	  эрдэмтдийн	  дотор	  ихээхэн	  алдаршжээ.	  1937	  онд	  Улаанбаатар	  хотод	  
таалал	  төгсчээ.	  	  

Зава	  Дамдинг	  сэрүүн	  тунгалаг	  байх	  үед	  бага	  залуудаа	  шавь	  орж	  ном	  заалгаж	  байсан	  Гончигдорж,	  Гэмбэл,	  
Мятав	  нарын	  өтгөс	  буурлууд	  ярихдаа	  “Манай	  хамба	  багш	  хэдэн	  зуун	  бээрийн	  алсад	  болж	  буй	  юмыг	  үзэж	  
сонсдог	  байсан”	  гэж	  бахдан	  ярьцгааж	  байв.	  Жишээлбэл	  нэг	  удаа	  1920-‐иод	  оны	  эхээр	  өөрийн	  бараа	  бологч	  
шавь	  Ишжамцад	  “Өнөөдөр	  холын	  хүн	  ирэх	  нь.	  Домботой	  цайгаа	  халуун	  байлгаж	  бай”	  гэж	  хэлжээ.	  Тэрний	  
хойх	  нь	  Хатанбаатар	  Магсаржав	  ирж	  уулзаж	  байсан	  гэдэг.	  	  



Reincarnated	  Lamas	  and	  Scholars	  of	  Mongolia:	  Prepared	  by	  the	  Mongolian	  President’s	  Office	  in	  2007	  

 

40 

	  

Вангийн	  хүрээний	  Тойн	  лам	  Тойсамжамц	  

Түшээт	   хан	  аймгийн	  Дайчин	  вангийн	  хүрээний	   тойн	  хамба	  лам	  Тойсамжамц	  нь	  одоогийн	  Булган	  аймгийн	  
Сайхан	   сумын	   нутагт	   төрсөн	   байна.	   Тойн	   хамба	   лам	   Вангийн	   хүрээнд	   сууж	   судар	   тарнийн	   гүн	   ухаанд	  
мэргэжин,	  Вангийн	  хүрээн	  дээр	  Бодь	  мөрийн	  зэрэг	  болон	  олон	  судар	  ном	  хөтлөн	  заадаг	  байсан	  тул	  Гачой	  
багш	  гэж	  алдаршжээ.	  1905	  онд	  XIII	  Далай	  ламыг	  Вангийн	  хүрээнд	  заларч	  ирэхэд	  Тойн	  лам	  хамба	  нь	  байжээ.	  
Вангийн	   хүрээний	   Тойн	   хамба	   ламыг	   Буриадын	   нутагт	   олон	   удаа	   заллага	   айлтгаж,	   ном	   айлдуулдаг	   байв.	  
Түүний	   олон	   шавь	   нарын	   дотроос	   төрөн	   гарсан	   эрдэмтдийн	   нэг	   Зүүн	   гүний	   хошууны	   Ишгэцэл	   гэж	  
алдаршсан	  Ишсамбуу	  юм.	  Ишсамбуу	  лам	  нь	  Буриад	  зоны	  дунд	  ихээхэн	  шүтэгдэж	  байв.	  	  

	  

Вангийн	  хүрээний	  Дамба	  аграмба	  

Вангийн	  хүрээний	  Гачой	  багш	  гэж	  алдаршсан	  Дамба	  аграмба	  нь	  1905	  онд	  XIII	  Далай	  лам	  Вангийн	  хүрээнд	  
заларч	  ирэхэд	  Баярын	  дамжаа	  амжилттай	  барьсанд	  Далай	  ламаас	  аграмба	  цол	  олгосон	  тул	  Дамба	  аграмба	  
гэж	   нэрлэгджээ.	   Вангийн	   хүрээнд	   байхдаа	   лүн,	   жүд	   их	   хүртээдэг	   байсан	   тул	   Гачой	   багш	   гэж	   алдаршсан	  
байна.	   Буриадын	   Санагийн	   дацан,	   Цээжийн	   дацанд	   залагдаж	   байв.	   Түвд	   хэлээр	   3	   боть	   ном	   зохиосон	   ба	  
хамгийн	   алдартай	   нь	   Ламрим	   синбрий	   (Бодь	   мөрийн	   зэргийн	   тэмдэглэл),	   Шамбалын	   ламиг	   (Шамбалын	  
оронд	  зорчих	  замын	  бичиг)	  зэрэг	  зохиолууд	  болно.	  1937	  онд	  хэлмэгдсэн	  байна.	  	  

Да	  лам	  Цэрэнчимэд	  

Их	   шавийн	   Да	   лам	   Цэрэнчимэд	   нь	   1872	   онд	   Богдын	   их	   шавийн	   отог,	   одоогийн	   Төв	   аймгийн	   Лүн	   сумын	  
нутагт	   мэндэлжээ.	   Тэрээр	   бага	   наснаасаа	   Шанзодбын	   яаманд	   туслах	   бичээчээс	   эхлэж	   тус	   яамны	   үүдний	  
бичээчид	   дэвшин	   ажиллаж,	   удалгүй	   Да	   ламын	   бичээч	   болсон	   байна.	   Түүний	   дараа	   Их	   шавийн	   Да	   лам	  
болсон	  юм.	  Да	  лам	  Цэрэнчимэд	  нь	  1911	  оны	  үндэсний	  хувьсгалыг	  манлайлан	  оролцсоны	  үр	  дүнд	  манжийн	  
дарлалаас	  салж,	  тусгаар	  тогтносон	  Богд	  хаант	  улс	  байгуулагдсан	  юм.	  VIII	  Богд	  Живзундамбыг	  улсын	  хаанаар	  
өргөмжилж	   таван	   яамыг	  байгуулахад	  Дотоод	   яамны	   тэргүүн	   сайдад	   томилогдон	   ажилласан	  юм.	  VIII	   Богд	  
хааны	   зарлигаар	   1912	   оны	   Орос	  Монголын	   хоорондын	   хэлэлцээрт	   Да	   лам	   Цэрэнчимэд	  Монголын	   талыг	  
төлөөлөн	  оролцож	  байв.	  1914	  онд	  Да	  лам	  Цэрэнчимэд	  томилолтоор	  явж	  байгаад	  өвчнөөр	  таалал	  төгсчээ.	  
Да	  лам	  Цэрэнчимэд	  нь	  Монголын	  төр	  шашны	  гарамгай	  зүтгэлтний	  нэг	  байв.	  	  

	  

Хамба	  номун	  хан	  Пунцаг	  

Түшээт	   хан	   аймгийн	   нутаг	   Цуу-‐янгийн	   отогт	   XIX	   зууны	   сүүл	   хагаст	   мэндэлжээ.	   Бага	   наснаасаа	   Их	   хүрээнд	  
шавилан	   сууж,	   алба	   зэрэг	   ахисаар	   цорж,	   дэд	   хамба	   болж	   Их	   хүрээний	   Хамба	   номун	   ханы	   өндөр	   албан	  
тушаалыг	   20	   жил	   хашсан	   юм.	   Хамба	   номун	   хан	   Пунцаг	   нь	   1911	   онд	   өрнөсөн	   үндэсний	   эрх	   чөлөөний	  
хөдөлгөөнийг	   идэвхитэй	   дэмжиж,	   VIII	   Богд	   Живзундамба,	   Да	   лам	   Цэрэнчимэд,	   Дайчин	   ван	   Ханддорж	  
нартай	  дотно	  харилцаатай	  байв.	  	  

Дэд	  хамба	  Дамдин	  

	  

Дэд	  хамба	  Дамдин	  

Дэд	  хамба	  Дамдин	  нь	  Их	  шавийн	  отгийн	  нутагт	  1867	  онд	  мэндэлжээ.	  Энэ	  нь	  Хэнтий	  аймгийн	  Цэнхэрмандал	  
сумын	   нутаг	   юм.	   Бага	   наснаасаа	   Их	   хүрээний	   Дашчойнбэл	   дацанд	   сууж,	   жасын	   аймагт	   аймаглаж	   байв.	  
Аймаг	  дацангийн	  унзад,	   гэсгүйн	  албыг	  удаа	  дараалан	  хашиж,	  Их	   хүрээний	  цорж,	  дэд	  хамбад	   томилогдон	  
сууж	   байлаа.	   Их	   хүрээнд	   гавж,	   аграмба	   цолыг	   амжилттай	   хамгаалсан	   байна.	   1937	   онд	   хилс	   хэргээр	  
хэлмэгджээ.	  	  

	  

Чойнзин	  цорж	  

Сэцэн	   хан	  аймгийн	  нутагт	  байсан	  Их	  шавийн	  отог	  болох	  Хэрээ	   хөхөлийн	  отгийн	  нутагт	  мэндэлжээ.	  Энэ	  нь	  
одоогийн	   Хэнтий	   аймгийн	   Баянмөнх	   сумын	   нутагт	   байжээ.	   Бага	   наснаасаа	   Их	   хүрээнд	   ирж	   Эрдэнэ	  
хувилгааны	  аймагт	  аймгалдаг	  байв.	  Их	  хүрээний	  Дашчойнбэл	  дацан,	  Жүд	  дацанд	  гавж,	  аграмба	  цолыг	  удаа	  
дараалан	   хамгаалжээ.	   Их	   хүрээнд	   байхдаа	   Түвд	   хэлээр	   3	   боть	   зохиол	   бичжээ.	   1908	   онд	   VIII	   Богд	  
Гунгаачойлин	  дацанд	  гавжийн	  дамжаа	  барихад	  Чойнзин	  цорж	  хамт	  сууж	  барилцсан	  байна.	  Чойнзин	  цорж	  
нь	  VIII	  Богдын	  7	  цоржийн	  нэг	  байв.	  Түүний	  гол	  номын	  багш	  нь	  Луу	  гүний	  хошууны	  Чойжил	  гавж	  юм.	  Дайчин	  
бээсийн	  хошууны	  Тэгшийн	  хийдэд	  залагдаж,	  Дүйнхэрийн	  ван	  айлдсан	   гэдэг.	  1937	  онд	  Ёнзон	  хамбын	  хилс	  

хэрэгт	  холбогдон	  хэлмэгджээ.	  	  

	  

Анги	  Шагдар	  

Түшээт	   хан	   аймгийн	   Говь	   мэргэн	   вангийн	   хошууны	   Хондог	   багийн	   нутагт	   мэндэлжээ.	   Энэ	   нь	   Дорноговь	  
аймгийн	   Алтанширээ	   сумын	   нутаг	   юм.	   Анги	   Шагдар	   нь	   багаасаа	   хошууныхаа	   олон	   хүрээний	   гүн	   ухааны	  
дацанд	  сууж,	  сургууль	  хийжээ.	  10	  насандаа	  Их	  хүрээний	  гүн	  ухааны	  Дашчойнбэл	  дацанд	  сууж	  Рариг	  Жанцан	  
зэрэг	  шалгарсан	  гэвш	  нарыг	  шүтэж,	  гүн	  ухааны	  номонд	  сайжирсан	  юм.	  Анги	  Шагдарын	  нэр	  алдар	  XIII	  Далай	  
ламыг	  1905	  онд	  Их	  хүрээнд	  морилж,	  олон	  лхарамбуудтайгаа	  ном	  хэлэлцсэнээс	  хойш	  ихэд	  өссөн.	  XX	  зууны	  
эхэн	  үеийн	  Их	  хүрээний	  Буддын	  гүн	  ухаан	  заадаг	   гол	  багш	  нь	  Анги	  Шагдар	  байв.	  Тэрээр	  Түвд	  хэлээр	  учир	  
шалтгааны	  ухаан,	  билиг	  брамид	   гүн	  ухааны	  талаар	  3	  боть	  ном	  туурвижээ.	  Анги	   гэвш	  Шагдар	  нь	  1937	  онд	  
таалал	  төгсчээ.	  	  

	  

Сайн	  ханы	  Юндэндорж	  

Сайн	  ноён	  хан	  аймгийн	  Сайн	  ноён	  ханы	  хошуунд	  мэндэлж	  (одоогийн	  Өвөрхангай	  аймгийн	  Уянга	  сум),	  бага	  
наснаасаа	  Сайн	  ханы	  хүрээнд	  сууж,	  гүн	  ухааны	  номонд	  суралцаж	  байгаад	  Их	  хүрээний	  Дашчойнбэл	  дацанд	  
гүн	  ухааны	  ном	  судлан,	  Анги	  Шагдар	  гуайг	  шүтэж	  байв.	  Нутагтаа	  эргэн	  очсоны	  дараа	  Хүрээ	  марал	  дээр	  учир	  
шалтгааны	   ухааныг	   судлах	   Чойрын	   хийд	   байгуулж	   байв.	   Энэ	   байгуулсан	   Чойрын	   хийд	   нь	   Түвдийн	   гүн	  

ухаантан	  Хайдүвгэлэгбалсамбуугийн	  зохиосон	  Намдилтарлам	  салжид	  (Учир	  шалтгааны	  ухааны	  тайлбар)-‐аар	  
гол	  сургалтаа	  явуулдаг	  байжээ.	  Энэ	  их	  гэвш	  ламыг	  1937	  онд	  хэлмэгдүүлжээ.	  	  

	  

Гончогчүлтэм	  аграмба	  

Гончогчүлтэм	   аграмба	   нь	   Сэцэн	   хан	   аймгийн	   Сэцэн	   вангийн	   хошууны	  Шарнууд	   отогт	   мэндэлжээ.	   Энэ	   нь	  
Дорноговь	   аймгийн	   Иххэт	   сумын	   нутаг	   юм.	   Бага	   наснаасаа	   хошууны	   гол	   хийд	   Зүүн	   чойрт	   шавилан	   сууж	  
цанид	  чойрын	  гүн	  ухааны	  номыг	  судлан	  суралцсан	  байна.	  Зүүн	  чойрын	  хийдийн	  цанид,	  Жүд	  дацанд	  гавж,	  
аграмба	   цолыг	   удаа	   дараалан	   хамгаалжээ.	   Их	   хүрээнд	   ирж	   Ганжуурын	   лүн	   уншиж	   байв.	   Гочигчүлтэм	  
аграмба	  нь	  1937	  онд	  хэлмэгджээ.	  	  

	  

Угалзын	  лам	  Лувсанжамц	  

Угалзын	  лам	  гэж	  алдаршсан	  Лувсанжамц	  аграмба	  нь	  Түшээт	  хан	  аймгийн	  Дайчин	  вангийн	  хошууны	  нутагт	  
1878	   онд	  мэндэлжээ.	   Энэ	   нь	   Булган	   аймгийн	   Сайхан	   сумын	   нутаг	  юм.	   Бага	   наснаасаа	   лам	   хуврага	   болж,	  
Вангийн	   хүрээ,	   Их	   хүрээнд	   судар	   тарнийн	   гүн	   ухаанд	   сайтар	   суралцсан	  юм.	   Идэр	   залуугаасаа	   эхлэн	   Түвд	  
хэлээр	  ном	  зохиол	  туурвиж	  2	  боть	  зохиол	  бичжээ.	  VIII	  Богд	  гамингийн	  шоронд	  хоригдож	  байхдаа	  зохиосон	  
дуунд	   Угалзын	   лам	   Лувсанжамц	   тайлбар	   зохиол	   бичсэн	   нь	   ихэд	   алдаршжээ.	   1934	   онд	   Дүйнхэрийн	   ван	  
тавьсан	  хэргээр	  ял	  эдлэж	  байгаад	  нутагтаа	  Угалзын	  голдоо	  эргэн	  ирж,	  1962	  онд	  таалал	  төгсчээ.	  Угалзын	  

ламын	  шавь	  даяанч	  багш	  Пүрэвжамц	  багшийнхаа	  зохиосон	  2	  боть	  сүмбүм	  зохиолыг	  номын	  сангийн	  эрхлэгч	  
байсан	  өөрийн	  шавь	  Бямбаа	  ламд	  өгч	   хэвлүүлээрэй	   гэснийг	  Бямбаа	  лам	  хожим	  нь	  багшийнхаа	   гэрээсийн	  
дагуу	  хэвлүүлж	  гаргасан	  байна.	  	  

	  

Раднаа	  шунлайв	  

Раднаа	  шунлайв	  нь	  Түшээт	  хан	  аймгийн	  Далай	  вангийн	  хошуу	  одоогийн	  Өвөрхангай	  аймгийн	  Баян-‐Өндөр	  
сумын	   нутагт	   мэндэлжээ.	   Бага	   наснаасаа	   Их	   хүрээний	   Амдо	   нарын	   аймагт	   сууж,	   Дашчойнбэл	   дацанд	  
Буддын	   гүн	   ухаан	   судлан	   гавж,	   аграмба	   цолыг	   дараалан	   хамгаалжээ.	   1910	   онд	   байгуулагдсан	  
Идгаачойнзинлин	  дацангийн	  Шунлайв	  ламаар	  томилогдон	  очжээ.	  Номч	  мэргэн	  гавж	  Гомбожав	  Их	  хүрээнд	  
Буддын	  гүн	  ухаанд	  суралцаж	  байхдаа	  Раднаа	  шунлайвыг	  шүтэж	  байв.	  Раднаа	  шунлайв	  нь	  1961	  онд	  таалал	  
төгсчээ.	  	  

	  

Сэнгээ	  лхарамба	  

Сэнгээ	   лхарамба	   нь	   Сайн	   ноён	   хан	   аймгийн	   Далай	   чойнхор	   вангийн	   хошуунд	   1905	   онд	   мэндэлжээ.	   13	  
настайдаа	   хошууны	   шашин	   номын	   төв	   болж	   байсан	   Тариатын	   хүрээнд	   шавилан	   суусан	   байна.	   Гэцэл	  
гэлэнгийн	  санваарыг	  удаа	  дараалан	  хүртэн,	  билиг	  брамидын	  ном	  судлан	  домын	  дамжаа	  барьжээ.	  1929	  онд	  
нутгаасаа	   гарч	   Амдогийн	   Гүмбүм	   хийд	   дамжин	  Лхаст	   хүрчээ.	   Лхасын	   ойролцоо	   байх	   Түвдийн	   гүн	   ухааны	  
алдарт	   хийдүүдийн	   нэг	   болох	   Сэра	   жэ	   дацанд	   сууж	   гүн	   ухааны	   номыг	   14	   жил	   тасралтгүй	   үргэлжлүүлэн	  
судлаж,	  Лхаарамбын	  дамжаа	  амжилттай	  барьжээ.	  Түвдэд	  байхдаа	  Дамдин	  янсан	  бурханы	  увидас	  жүдийг	  
бясалган	  бүтээж,	  Түвдүүдийн	  дунд	  Янсан	  бурханы	  налжорва	  хэмээн	  алдаршжээ.	  1959	  онд	  Энэтхэгт	  гаралгүй	  

Түвдэд	   үлджээ.	   Түвдүүд	   Сэнгээ	   лхаарамбыг	   асар	   их	   хүндэтгэдэг	   байсан	   юм.	   Сэнгээ	   лхаарамбыг	   Түвдэд	  
байхад	  нь	  Бакула	  ринбүүчий,	  Жадо	  ринбүүчий	  нар	  Дамдин	  янсан	  бурханы	  чойгор	  болон	  ховор	  номуудын	  
жүдийг	  хүртэн	  авсан	  байна.	  Сэнгээ	  лхаарамба	  нь	  Сэра	  хийдэд	  таалал	  төгсчээ.	  	  

	  

Жаал	  Шэйрав	  

Түшээт	  хан	  аймгийн	  Дайчин	  бээсийн	  хошууны	  Эрдэнэ	  ахай	  сумын	  нутаг,	  одоогийн	  Дундговь	  аймгийн	  Дэрэн	  
сумын	  нутагт	  Наранхөгцтий	   гэдэг	   газар	  1880	  онд	  мэндэлжээ.	  Бага	  наснаасаа	  Бэлийн	  жас,	  Дэлгэрийн	  чойр	  
хийдэд	  сууж,	  лам	  хувраг	  болжээ.	  17	  настайдаа	  Их	  хүрээний	  Гунгаачойлин	  дацанд	  сууж	  Буддын	  гүн	  ухааны	  
гавжийн	   дамжаа	   барьжээ.	   1918	   онд	   багш	   Зава	   Дамдингийнхаа	   зарлигаар	   Чоёнодсаллин	   хийдийн	   гэсгүй,	  
шунлайв,	   цорж	   зэрэг	   албуудыг	   хашиж	   байв.	   1937	   онд	   хилс	   хэрэгт	   татагдаад	   1944	   онд	   суллагдан	   төрөлх	  
сумандаа	   ирсний	   дараа	   шавь	   Гэмпилийн	   хүсэлтээр	   Дэлгэрийн	   чойрын	   суурин	   дээр	   20	   жил	   амьдарсан	  
байна.	  Жаал	  Шэйрав	  нь	  өөрийн	  багш	  Зава	  Дамдин	  гавжийн	  зохиол	  сүмбүмийг	  хайрлан	  хадгалж,	  хамгаалж	  
ирсний	  хүчээр	  өдгөө	  Зава	  Дамдин	  гавжийн	  10	  гаруй	  сумбүм	  зохиол	  уламжлагдан	  ирсэн	  юм.	  Жаал	  Шэйрав	  
нь	  1964	  онд	  таалал	  төгсчээ.	  	  

	  

Даваа	  маарамба	  

Даваа	  маарамба	  1904	  онд	  Дундговь	  аймгийн	  Адаацаг	  сумын	  нутаг	  Тойн	  уулын	  өвөрт	  Содномцэрэнгийн	  хүү	  
болон	  мэндэлжээ.	  Бага	  наснаасаа	  Дэлгэрийн	  чойр	  хэмээн	  алдаршсан	  Чоёнодсаллин	  хийдийн	  цанид,	  манба	  
дацанд	   сууж,	   гүн	   ухаан,	   анагаах	   ухааны	   номыг	   үзэж	   судалсан	   байна.	   Дэлгэр	   цогтын	   хийдэд	   маарамбын	  
дамжаа	  амжилттай	  барьжээ.	  1930-‐аад	  оны	  дундуур	  Их	  хүрээний	  Гунгаачойлин	  дацанд	  шавилан	  сууж	  байв.	  
1960-‐1970	  он	  хүртэл	  нутгийн	  өвчтэй	  зовлонтой	  ядарсан	  хүмүүст	  тусалсан	  их	  буянтан	  байж	  байгаад	  1977	  

онд	   таалал	   төгсчээ.	   Даваа	   маарамба	   нь	   уламжлалт	   анагаах	   ухааныг	   төгс	   сайн	   эзэмшсэн	   тул	  МУИС,	  ШУА,	  
Ардын	   Эмнэлэгийн	   Хүрээлэнд	   уригдан	   ном	   орчуулах,	   мэдсэн	   сурснаа	   зааж	   сургахад	   ихээхэн	   анхааран	  
ажилладаг	  байсныг	  дурдууштай.	  	  

	  

Гэвш	  Самдан	  

Тарвын	  Самдан	  нь	   1906	  онд	  Сэцэн	   хан	   аймгийн	  Сэцэн	   вангийн	   хошуу,	   одоогийн	  Дундговь	   аймгийн	   Говь-‐
Угтаал	   сумын	  нутагт	  мэндэлжээ.	  Бага	  наснаасаа	  Баруун	   чойрын	   хийдэд	   гүн	   ухааны	  ном	   судлан	   сайн	   гэвш	  
болсон	  байна.	  1937	  онд	  нийтийн	  адил	  хар	  болж,	   хөдөө	  орон	  нутагтаа	  ажиллаж	  байгаад	  1990	  онд	  Баруун	  
чойрын	   хийдийг	  Цагаандэлгэр	   сумын	   нутагт	   дахин	   сэргээж	   хурахыг	   үзээд	   таалал	   төгссөн	  юм.	   Буддын	   гүн	  
ухааны	   мэдлэг	   боловсролоор	   дээгүүрт	   орох	   эрдэм	   мэдлэгтэй	   байсан	   учраас	   хуучин	   Боржигон	   хошууны	  
ихэнх	  лам	  нарын	  багш	  нь	  байсан	  бөгөөд	  Гандантэгчинлин	  хийдийн	  зарим	  лам	  нарын	  багш	  нь	  байв.	  	  

	  

Дорж	  гавж	  

Дорж	  гавж	  нь	  Булган	  аймгийн	  Тэшиг	  сумын	  нутагт	  1886	  онд	  эцэг	  Цэвэг,	  эх	  Дагзидмаа	  нарын	  гэрт	  мэндэлжээ.	  
Бага	   наснаасаа	   хүрээнд	   сууж,	   гүн	   ухааны	   номд	   суралцан,	   улмаар	   гавжийн	   дамжаа	   барьжээ.	   1928	   оноос	  
Шинжлэх	   ухааны	   хүрээлэн,	   Улсын	   номын	   санд	   ажиллаж	   байгаад	   1950-‐аад	   оноос	   МУИС-‐ын	   Түвд	   хэлний	  
багшаар	  олон	  жил	  ажиллажээ.	  Түвд	  хэлний	  мэдлэг	  сайтай,	  сайн	  орчуулагч	  байсан	  бөгөөд	  орчуулгын	  ном	  

зохиол	   нилээн	   их	   гаргасан	   байна.	   Түүний	   зохиолуудын	   дотор	   “Түвд	   хэлний	   сурах	   3	   дэвтэр”	   нь	   одоо	   хэр	  
хэрэглэгдсээр	  байна.	  Түвд	  хэлний	  багшаар	  он	  удаан	  ажилласан	  тул	  МУИС-‐аас	  профессор	  цол	  олгож	  байжээ.	  
1960-‐аад	  оны	  дундуур	  таалал	  төгсчээ.	  	  

	  

Гавж	  Данзан-‐Одсэр	  

Гавж	   Т.Данзар-‐Одсэр	   нь	   Сэцэн	   хан	   аймгийн	   Сэцэн	   вангийн	   хошууны	   нутагт	   1901	   онд	   мэндэлжээ.	   Энэ	   нь	  
одоогийн	   Дундговь	   аймгийн	   Цагаандэлгэр	   сумын	   нутаг	   юм.	   1909	   оноос	   1937	   он	   хүртэл	   Баруун	   чойрын	  
хийдэд	  шавилан	  сууж,	  уншлага,	  цанид	  чойрын	  гүн	  ухааныг	  судлан	  1935	  онд	  Буддын	  гүн	  ухааны	  равжамба	  
цол	  хамгаалжээ.	  1937-‐1945	  онуудад	  хилс	  хэрэгт	  гүтгэгдэн	  хоригдож	  байв.	  1947	  онд	  Гандантэгчэнлин	  хийдэд	  
орж	   1960-‐аад	   оны	   эхээр	   номын	   гэрийн	   эрхлэгчээр	   ажиллаж	   байв.	   Номын	   гэрийн	   эрхлэгчээр	   ажиллаж	  
байхдаа	   ШУА,	   МУИС-‐ын	   эрдэмтэн	   багш	   нартай	   өргөн	   харилцаатай	   байв.	   Тухайлбал	   академич	   Б.Ренчин,	  
академич	  Ц.	  Дамдинсүрэн,	  академич	  Ц.Жүгдэр,	  академич	  Ш.Бира	  нартай	  ном	  эрдмийн	  харилцаатай	  байв.	  
Гавж	   багш	   Т.Данзан-‐Одсэр	   нь	   Гандантэгчэнлин	   хийдийн	   эрдэм	  шинжилгээ,	   судалгааны	   хэсгийг	   удирдаж,	  
ШУА,	  МУИС-‐ын	  эрдэмтдийн	  дунд	  гүүр	  болж	  байсан	  эрдэмтэн	  байв.	  Түүний	  шавь	  олон	  эрдэмтдийн	  дотроос	  
доктор	  Чой.	  Лувсанжав,	  доктор	  Д.Ёндон,	  доктор	  Л.Хүрэлбаатар	  нарыг	  дурдаж	  болно.	  Гавж	  Т.Данзан-‐Одсэр	  
багш	  1970	  оноос	  хойш	  Шашны	  дээд	  сургуульд	  багшилж	  байгаад	  1978	  онд	  таалал	  төгсчээ.	  	  

Ш.Иштавхай	  лам	  

Гэвш	  Шанжийн	  Иштавхай	  нь	  Сэцэн	   хан	  аймгийн	  Сэцэн	  вангийн	   хошууны	  Их	  догшин	  отгийн	  нутаг	  Хөх	   тээг	  
хэмээх	   газар	  1902	  онд	  мэндэлжээ.	  Энэ	  нь	  одоогийн	  Дундговь	  аймгийн	  Баянжаргалан	   сумын	  нутаг	  болно.	  
Найман	  настай	  хошууны	   гол	  шашин	  номын	  төв	  болж	  байсан	  баруун	  чойрын	  хийдэд	  шавилан	  сууж	  цанид	  
чойрын	   гүн	   ухааны	   ном	   үзэж	   судалсан	   байна.	   Баруун	   Чойрын	   хийдийн	   Гүн	   ухааны	   дацанд	   сурч	   байхдаа	  
Ловон	   хувилгаан	   Агваанданзанням,	   Дамбийням	   Равжамба,	   Жамба	   гарван,	   Шэйравбалсан	   гавж	   зэрэг	  
эрдэмтэн	  мэргэдээр	   гүн	  ухаан	  болон	  бусад	  эрдмийг	   заалгасан	  юм.	  Баруун	  чойрын	  хийдэд	  байхдаа	  ловон	  
хувилгаан	  Агваанданзаннямын	  дэргэд	  гарын	  бичээч	  байв.	  Баруун	  чойрт	  байх	  үеэсээ	  эхлэн	  Түвд	  хэлээр	  ном	  
зохиол	   туурвиж	   байсан	   байна.	   1937	   онд	   сүм	   хийд	   хаагдсаны	   дараа	   1938	   оноос	   Цагаандэлгэр	   сумын	   гар	  
үйлдвэрийн	   артельд	   орж	   ажилласан	   байна.	   1946	   онд	   Гандантэгчэнлин	   хийдэд	   орж	   хуралд	   хуржээ.	  
Гандантэгчэнлин	  хийдэд	  1950-‐1960	  он	  хүртэл	  номын	  санчаар	  ажиллаж	  байгаад	  1960-‐аад	  оны	  эхээр	  номын	  
гэрийн	  орчуулагчаар	  томилогдон	  суужээ.	  1958	  онд	  Халхын	  ном	  зохиол	  туурвисан	  100	  ламын	  бүртгэл,	  1960-‐д	  
онд	  Энэтхэг	  улсад	  Өндөр	  гэгээн	  Занабазараас	  эхлэн	  10	  гаруй	  лам	  нарын	  сүмбүмийн	  гарчиг	  товч	  намтарыг	  
Түвд	  хэлээр	  туурвин	  хэвлүүлжээ.	  1966	  онд	  номын	  гэрээс	  гаргасан	  Дармабада	  номын	  гол	  орчуулагч	  нарын	  
нэг	  байв.	  1971	  онд	  нийтлүүлсэн	  Энхтайваны	  лянхуа	  номын	  доторхи	  Энхтайваны	  өлзийг	  бадруулагч	  хэмээх	  
үгийн	   сүлжээг	   зохист	   аялгууны	   онолын	   Саманд	   бадрын	   хүрдний	   зарчмаар	   зохион	   бичжээ.	   1972	   онд	  
хэвлэгдсэн	   Дамдины	   зохист	   аялгууны	   толь	   хэмээх	   номондоо	   монгол	   данжуурын	   доторх	   зохист	   аялгууны	  
толийн	  алдаа	  мадагийг	  шүүж	  хэвлүүлжээ.	   Гэвш	  Иштавхай	   түвд	   хэлээр	  нэг	  боть	   сүмбүм	  зохиол	   туурвижээ.	  
1972	  онд	  таалал	  төгсчээ.	  	  

Анги	  гэвш	  Ламаажав	  

Анги	  гэвш	  Ш.Ламаажав	  нь	  Түшээт	  хан	  аймгийн	  Говь	  мэргэн	  вангийн	  хошууны	  нутаг	  Цагаан	  дух	  хэмээх	  газар	  
1900	  онд	  мэндэлжээ.	  Энэ	  нь	  одоогийн	  Дорноговь	  аймгийн	  Хөвсгөл	  сумын	  нутаг	  юм.	  Бага	  насаа	  эцэг	  эхийн	  
гар	  дээр	  өнгөрөөж,	  Амгалантийн	   хүрээнд	  шавилан	   сууж	  байв.	  Амгалантын	   хүрээнд	  байхдаа	  Арван	   хангал	  
тэргүүтэн	  хурлын	  уншлагыг	  бүрэн	  цээжилжээ.	  15	  наснаасаа	  Олон	  хүрээний	  чойрын	  дацанд	  сууж	  гүн	  ухааны	  
ном	   судалжээ.	   27	   настайдаа	   их	   хүрээнд	   ирж	   Дашчойнбэл	   дацанд	   гүн	   ухааны	   ном	   судлан	   Анги	   Шагдар,	  
Нүүрний	   Цэрэндорж	   тэргүүтэн	   номын	  мэргэдийг	  шүтэн	   ном	   хөтлүүлж	   байв.	   Дашчойнбэл	   дацангийн	   анги	  
болон	  шалгарч	   Анги	   Ламаажав	   хэмээн	   алдаршжээ.	   Анги	   гэвш	   Ламаажав	   хилс	   хэрэгт	   хэлмэгдэн	   1942	   онд	  
суллагджээ.	  Ламаажав	  1946	  онд	   Гандантэгчэнлин	   хийдэд	  орж,	  1960	  оноос	  номын	   гэрт	   сууж	  байв.	  Номын	  
гэрт	   байхдаа	   Түвд	   хэлээр	   өөрийн	   багш	   анги	   Шагдар	   гуайн	   намтрыг	   зохиожээ.	   1970	   онд	   шашны	   дээд	  
сургууль	   нээгдэхэд	   анги	   гэвш	   Ламаажав	   чойрын	   багшаар	   томилогдон	   ажиллаж	   байгаад	   1971	   онд	   таалал	  
төгсчээ.	  	  

	  

Баруун	  багш	  гэж	  алдаршсан	  гэвш	  Сэр	  Од	  

Гэвш	  Сэр	  Од	  нь	  Хуучин	  Халхын	  Сайн	  ноён	  хан	  аймгийн	  Гончогчойнзин	  засгийн	  хошуу,	  одоогийн	  Архангай	  
аймгийн	   Хотонт	   сумын	   нутагт	   1900	   онд	   мэндэлжээ.	   Ах	   лам	   Ловон	   Чүлтэмээр	   Түвд	   бичиг	   үсэг	   заалгаж	  

Өндөрсантын	   хүрээнд	   лам	   хувраг	   болжээ.	   Заяын	   хүрээнд	   очиж	   гүн	   ухааны	   ном	   үзэн	   судлаж	   байгаад	   Их	  
хүрээний	  Дашчойнбэл	  дацанд	  ирж	  суужээ.	  	  

Дашчойнбэл	  дацанд	  цанид	  чойрын	  гүн	  ухааны	  ном	  судлаж	  байхдаа	  Анги	  Шагдар,	  Зава	  Дамдин	  гавж	  нарын	  
шавь	   байв.	   1938	   онд	   нийтийн	   адил	   хар	   болж	   ах	   Равдангийхаа	   дэргэд	   гэр	   барин	   сууж	   байжээ.	   Архангайн	  
Өндөрсант	   сумын	   Артельд	   будагчинаар	   ажиллаж	   байв.	   1960-‐1989	   он	   хүртэл	   хөдөө	   орон	   нутагт	   амьдарч	  
байхдаа	  номоо	  гүнзгийрүүлэн	  үзэж	  судалсаар	  байжээ.	  1990	  онд	  Улаанбаатар	  хотод	  ирж	  суурьшжээ.	  	  

1990-‐д	  оны	  эхээр	  Гандантэгчэнлин	  хийдэд	  хуучин	  хүрээний	  гүн	  ухааны	  сургууль	  Дашчойнбэл,	  Гунгаачойлин	  
дацангууд	   сэргэн	   гарахад	   дацангийн	   хүүхдүүдэд	   гэрээрээ	   гүн	   ухааны	   ном	   заадаг	   гол	   багш	   байв.	   Анхлан	  
Дашчойнбэл	  дацангаас	  Энэтхэг	  улсад	  сургахаар	  явуулсан	  лам	  нар	  нь	  Баруун	  багшийн	  шавь	  нар	  байв.	  Баруун	  
багш	  1998	  онд	  таалал	  төгсчээ.	  	  

	  

Дияанч	  багш	  

Зундуй	   овогтой	   Пүрэвжамц	   нь	   Түшээт	   хан	   аймгийн	   Дайчин	   вангийн	   хошуу,	   одоогийн	   Булган	   аймгийн	  
Сэлэнгэ	   сумын	  Цагаан	  бургас	   хэмээх	   газар	  XV	  жарны	  улаагчин	   хонин	  жил	   (1905	  он)	  мэндэлжээ.	   1913	  онд	  
Булганы	  хүрээнд	  лам	  болж	  Цэвээн	  тэргүүнээр	  Түвд	  үсэг	  заалгаж	  ном	  эрдмийн	  мөрд	  оржээ.	  Багадаа	  өөрийн	  
ах	   лам	   Нордог	   гавжыг	   даган	   вангийн	   хүрээний	   тойны	   аймагт	   харьяалагдан	   тойн	   хамба	   гэж	   алдаршсан	  
Тойсамжамцын	  шавь	  байв.	  1923	  оноос	  Их	  хүрээнд	  ирж	  Дашчойнбэл	  дацанд	  сууж	  чойрын	  гүн	  ухааны	  ном	  
судалжээ.	  	  

VIII	  Богдын	  зарлигаар	  Шадүвлин	  хийдэд	  суух	  16	  дияанчын	  нэгд	  багтаж	  Шадүвлин	  хийдэд	  нинба	  бясалгалыг	  
гүйцээжээ.	  1935-‐1937	  он	  хүртэл	  сүм	  хийд	  засаж	  сэлбэсэн	  хэргээр	  хоригдож	  байгаад	  суллагджээ.	  1939	  оноос	  
лам	  нарын	  артельд	  орж	  цагчин	  болж	  олон	  жил	  үр	  бүтээлтэй	  ажиллаж	  Ударник	  цолоор	  шагнагджээ.	  1962	  он	  
хүртэл	  цаг	  засварын	  ажлаар	  ажиллаж	  байгаад	  тэтгэвэртээ	  гарч,	  1964	  оноос	  Гандантэгчэнлин	  хийдэд	  хуралд	  
хурсан	   байна.	   1970	   онд	   Гандан	   хийд	   дээр	   шашны	   дээд	   сургууль	   нээгдэхэд	   багшаар	   томилогдон	   хурлын	  
уншлага,	  нэр	  орчуулга,	  билэг	  барамид,	  бодь	  мөрийн	  зэрэг,	  тогтсон	  таалал	  зэрэг	  олон	  төрлийн	  хичээл	  заадаг	  
байв.	   Их	   хүрээнд	   Шадүвлин	   хийдэд	   сууж	   байх	   үеэсээ	   олон	   ядам	   бурхдын	   бясалгалыг	   гүйцээсэн	   учраас	  
тарнийн	  хүч	  чадал	  оршсон	  гайхамшигт	  Дияанч	  лам	  байв.	  1986	  онд	  таалал	  төгсчээ.	  	  

Уран	  Данзан	  лам	  

Түшээт	  хан	  аймгийн	  Дайчин	  вангийн	  хошуу	  одоогийн	  Булган	  аймгийн	  Орхон	  сумын	  нутагт	  Хайлаастын	  гол	  
хэмээх	  газар	  1916	  онд	  мэндэлжээ.	  Дугаржавын	  Данзан	  нь	  1921	  онд	  Вангийн	  өргөө	  гэж	  алдаршсан	  Булганы	  
хүрээнд	  лам	  хуврага	  болж	  ах	  лам	  Балданцэрэн	  гавжаар	  ном	  заалгажээ.	  	  

9	  настай	  Чойрын	  дацанд	  сууж	  гүн	  ухааны	  ном	  заалгахын	  зэрэгцээ	  вангийн	  хүрээний	  гавж	  Дашжамцаар	  цам	  
бүжгийн	   онолыг	   заалгасан	   байна.	   Мөн	   вангийн	   хүрээний	   бурханч	   лам	   Нямд	   шавь	   орж	   Идам	   бурхадын	  
амирлангуй,	  хилэнт	  дүрийг	  бүтээх	  тиг	  болон	  баримал,	  шуумал	  зэрэг	  төрлүүдийг	  заалгаж	  суралцжээ.	  	  

Анх	  вангийн	  өргөөнд	  сууж	  байх	  үедээ	  Гачой	  лам	  гэж	  алдаршсан	  Дамба	  аграмбаас	  гэцэл	  сахил	  хүртжээ.	  1934	  
онд	   Домын	   дамжаа	   барьж	   1933	   онд	   Их	   хүрээнд	   Дүйнхорын	   аймагт	   аймаглан	   Гүн	   ухааны	   ном	   үзэхийн	  
зэрэгцээ	  цамд	  гарах,	  дүлцэн	  жинхор,	  балин	  дором	  хийдэг	  байв.	  	  

1939	   онд	   цэргийн	   албыг	   5	   жил	   хаажээ.	   1944	   онд	   Улаанбаатар	   хотод	   зураг	   урлалын	   газар	   ажилд	   орж	  
Сүхбаатар,	   Чойбалсан	   нарын	   хөшөөг	   бүтээлцжээ.	   1948	   онд	   Гандантэгчэнлин	   хийдэд	   орж	   тахилч,	   бичээч,	  
гэсгүй,	  даамал,	  захиргааны	  орлогч	  дарга,	  шашны	  дээд	  сургуулийн	  багшаар	  ажиллаж	  байв.	  Гандантэгчэнлин	  
хийдийн	   хоёр	   цагаан	   суврага,	   Гандан	   хийдийн	   хоёр	   давхар	   байшингийн	   доторх	   хээ	   хуар,	   зүмбэр	  
чимэглэлийг	  хийжээ.	  	  

1976	   онд	   Буриадын	   Ивлогын	   дацанд	   6м	   өндөр	   Найданжүдүгийг	   цаасан	  шуумалаар	   бүтээжээ.	  Шашны	   их	  
сургуулийн	   барилгын	   зураг	   төсөл,	   Дүйнхор	   дацангийн	   зураг	   төслүүдийг	   хийсэн	   байна.	   Шашны	   их	  
сургуулийн	  талбайд	  байх	  12	  жил,	  4	  хүчтэнг	  бүтээсэн.	  Хүрээ	  цамыг	  шинэ	  цагт	  дахин	  сэргээж	  Дүйнхор	  бурханы	  
хот	  мандалыг	  бүтээх	  ажлыг	  удирдан	  хийлгэжээ.	  1990-‐д	  оны	  эхээр	  Монгол	  улсын	  урлагын	  гавьяат	  зүтгэлтэн	  
цолоор	  шагнагджээ.	  2005	  онд	  таалал	  төгсчээ.	  	  

Хамба	  лам	  Эрдэнэпил	  

Н.Эрдэнэпил	  нь	  Сайн	  ноён	  хан	  аймгийн	  Далай	  Чөөхүр	  вангийн	  хошууны	  нутагт	  1887	  онд	  мэндэлжээ.	  Энэ	  нь	  
одоогийн	  Завхан	  аймгийн	  Их-‐Уул	  сумын	  нутаг	  юм.	  Бага	  наснаас	  лам	  болж	  Тариатын	  хүрээнд	  сууж,	  улмаар	  
Их	  хүрээнд	  сууж	  Дашчойнбэл	  дацанд	  гавжийн	  дамжаа	  барьсан	  байна.	  1944	  онд	  Гандантэгчэнлин	  хийдийг	  
дахин	  сэргээж,	  мөргөлийн	  дуган	  нэртэйгээр	  байгуулахад	  анхны	  хамба	  лам	  байв.	  Гандантэгчэнлин	  хийдийн	  
хамба	  ламын	  албыг	  16	  жил	  хашжээ.	  Түүний	  шашин	  номын	  үйлсэд	  оруулсан	  хувь	  нэмрийг	  үнэлэн	  1956	  онд	  
Гандантэгчэнлин	  хийдийн	  тэргүүлэгчдийн	  хурлаас	  “Чин	  бишрэлт”	  цолоор	  шагнасан	  байна.	  Эрдэнэпил	  хамба	  
нь	  эртний	  Энэтхэгийн	  уран	  зохиолын	  гайхамшигт	  дурсгал	  зохиол	  “Үүлэн	  зардас”-‐ыг	  Монгол	  хэлнээ	  орчуулан	  
гаргажээ.	  1960	  оны	  эхээр	  таалал	  төгсчээ.	  	  

	  

Цорж	  лам,	  гавж	  Диваасамбуу	  

Гандантэгчэнлин	   хийдийн	   цорж	   лам,	   гавж	   Диваасамбуу	   Баруун	   хуучид	   хошууны	   Өргөн	   сумын	   Багсам	  
тайжийн	  харьяат	  Далай	  овогтой	  Гаржидийн	  анхдугаар	  хүү	  болж	  1928	  онд	  мэндэлжээ.	  	  

Зургаан	  настай	  Хамбын	  сүмийн	  бага	  шавран	  ламаар	  ном	  заалгаж,	  8	  настай	  сахил	  хүртэж,	  хуралд	  сууж,	  11	  
настай	  Манба	   дацанд	   (эм,	   зурхай)	   орж,	   улмаар	   Бандида	   гэгээний	   хийдэд	   чойрт	   хурж	   байгаад	   1945	   онд	  
нутгийн	  олны	  хамт	  Сүхбаатарын	  Зотол	  суманд	  нүүж	  ирэн	  суурьшиж,	  Өндөр	  хамрын	  хийдийн	  хуралд	  хуржээ.	  	  

1960	   оноос	   Гандантэгчэнлин	   хийдэд	   ирж	   тус	   хийдэд	   нярав,	   даамал,	   гэсгүй	   хийж,	   мөн	   Шашны	   дээд	  
сургуульд	   багшилж,	   даа	   лам,	   хурлын	   ловон	   лам,	   одоо	   тус	   хийдийн	   цорж	   лам	   юм.	   1996	   онд	   Төрийн	   их	  
шүтээн	  Мэгжид	  Жанрайсиг	  бурханыг	  сүншиглэжээ.	  1999	  онд	  гавжийн	  дамжаа	  барьжээ.	  	  

Хамба	  лам	  С.Гомбожав	  

С.Гомбожав	  нь	  Сэцэн	  хан	  аймгийн	  Харцага	  чин	  вангийн	  хошууны	  нутагт	  1902	  онд	  мэндэлжээ.	  Энэ	  нь	  Хэнтий	  
аймгийн	   Баян-‐Овоо	   сумын	   нутаг	   юм.	   1912-‐1937	   он	   хүртэл	   Их	   хүрээний	   Өрлүүдийн	   аймагт	   аймаглан	  
Идгаачойнзинлин	   дацанд	   суудаг	   байв.	   1935	   онд	   Идгаачойнзинлин	   дацанд	   гавжийн	   дамжаа	   амжилттай	  
хамгаалжээ.	  1951-‐1960	  онуудад	  Шинжлэх	  ухааны	  хүрээлэн,	  Төв	  номын	  сангийн	  Түвд	  фондын	  эрхлэгч,	  1960	  
онд	   Гандантэгчэнлин	   хийдийн	   тэргүүн	   хамба	   ламаар	   өргөмжлөгдсөн	   байна.	   1961	   онд	   Гандантэгчэнлин	  
хийдийн	   тэргүүлэгчидийн	   хурлаар	   хамба	   лам	   С.Гомбожавыг	   номч	   мэргэн	   цолоор	   шагнажээ.	   Монголын	  
шашны	  түүхийн	  алдарт	  зохиол	  “Дармадалайн	  хор	  чойнжүн”-‐г	  орчуулсан	  юм.	  1966	  онд	  номын	  гэрийн	  лам	  
нарын	   бүтээл	   “Дармабадааг”	   эрхлэн	   хэвлүүлжээ.	   Түүний	   70	   насны	   ойг	   тохиолдуулан	   төр	   засгаас	  
“Хөдөлмөрийн	   гавъяаны	   улаан	   тугийн”	   одонгоор	  шагнажээ.	   1970	   онд	  Шашны	  дээд	   сургуулийг	   санаачлан	  
байгуулжээ.	  1970	  онд	  Азийн	  Буддистүүдийн	  Энх	  Тайвны	  Бага	  Хурал	  (АБЭТБХ)-‐ыг	  үндэслэн	  байгуулж,	  анхны	  
ерөнхийлөгчөөр	  ажиллаж	  байв.	  Гандантэгчэнлин	  хийдийн	  тэргүүн	  хамба	  ламаар	  20	  жил	  ажиллаж	  байгаад	  
1980	  онд	  таалал	  төгсчээ.	  	  

Хамба	  лам	  Гомбожав	  1960-‐аад	  оны	  дундуур	  Энэтхэг	  улсад	  албан	  ажлаар	  морилж	  байх	  үед	  хамт	  явсан	  бараа	  
бологч	  ламдаа	  гэнэтхэн	  “урьд	  шөнө	  манай	  Шунлайв	  багш	  таалал	  барьчихав	  уу	  даа”	  гээд	  “Хэзээ	  буцах	  билээ?	  
Одоо	  онгоцныхоо	  билетийг	  аваад	  буцъя”	  гэжээ.	  Ингээд	  яаравчлан	  ирэхэд	  Гандан	  дээр	  түүний	  багш	  Раднаа	  
шунлайв	   гэдэг	   лам	   таалал	   төгсчихөөд	   арай	   хөдөөлүүлээгүй	   байв.	   Энэ	   үед	   Гомбожав	   хамба	   яаран	  
багшийнхаа	  шарилд	  очих	  мөргөсөн	  гэж	  лам	  нар	  ярьцгаадаг.	  	  

Хамба	  лам	  Гаадан	  

Х.Гаадан	  нь	  1923	  онд	  Увс	  аймгийн	  Түргэн	  сумын	  нутагт	  мэндэлжээ.	  1930	  онд	  Төгсбуянтын	  хүрээнд	  шавилан	  
сууж,	   Санрав	   ловонгоор	   уншлага	   заалгажээ.	   1950-‐аад	   оны	   сүүлээр	   МУИС-‐д	   суралцаж,	   Түвд	   хэлний	   анги	  
төгсөөд	  сургуульдаа	  багшилж	  байсан	  байна.	  МУИС-‐д	  Түвд	  хэлний	  багш	  байхдаа	  Энэтхэгийн	  яруу	  найргийн	  
онол,	   зохист	   аялгууг	   судлан,	   хэл	   бичгийн	   ухааны	   докторын	   зэрэг	   хамгаалжээ.	   1980	   онд	   Гандантэгчинлин	  
хийдийн	   тэргүүн	   хамба	  ламаар	  өргөмжлөгдсөн.	   Гандантэгчэнлин	   хийдийн	   хамба	  лам	  байхдаа	  Энэтхэгийн	  
Сарнатын	   Санскрит,	   Түвд	   хэлний	   их	   сургуулийн	   хүндэт	   доктор	   болжээ.	   Гандантэгчэнлин	   хийдийн	   тэргүүн	  
хамба	  ламын	  албыг	  10	  жил	  хашиж	  байгаад	  2007	  онд	  таалал	  төгсчээ.	  	  

	  

Хамба	  лам	  Давгадорж	  

С.Давгадорж	   нь	   Түшээт	   хан	   аймгийн	   Балдан	   засгийн	   хошуу,	   одоогийн	   Өмнөговь	   аймгийн	   Хүрмэн	   сумын	  
нутагт	  1924	  онд	  мэндэлжээ.	  5	  наснаасаа	  хошууны	  Ганданшадүвлин	  хийдэд	  лам	  болж,	  уншлага	  цээжилсэн	  
байна.	  1931	  оноос	  эцэг	  эхээ	  даган	  Өвөрмонголын	  нутгаар	  15	  жил	  явжээ.	  1959	  онд	  Гандантэгчинлин	  хийдэд	  
хурж,	  1968-‐1970	  он	  хүртэл	  нягтлан	  бодох,	  захиргааны	  нарийн	  бичгийн	  даргаар,	  1970	  онд	  дэд	  хамба	  болж	  9	  
жил	  ажиллажээ.	  1990-‐1991	  он	  хүртэл	  Гандантэгчинлин	  хийдийн	  тэргүүн	  хамба	  ламаар	  сонгогдон	  ажиллаж	  
байгаад	   биеийн	   эрүүл	  мэндээс	  шалтгаалан	   хамба	   ламын	   үүрэгт	   ажлаас	   чөлөөлөгдсөн.	   1991	   онд	   гавжийн	  
дамжаа	   барьжээ.	   АБЭТБХ-‐ын	   үйл	   ажиллагаанд	   идэвхтэй	   оролцож,	   Энэтхэг,	   Солонгос,	   Япон	   улсад	   удаа	  
дараалан	  явж	  байв.	  	  

Хамба	  лам	  Дамдинсүрэн	  

Өндөр	  багш	  гэж	  алдаршсан	  Т.Дамдинсүрэн	  нь	  Дархан	  Чин	  вангийн	  хошууны	  Гүнжийн	  сүмийн	  Сүмчин	  отог,	  
одоогийн	  Төв	  аймгийн	  Эрдэнэ	  сумын	  нутагт	  1906	  онд	  мэндэлжээ.	  11	  настай	  Хэрлэнгийн	  зүүн	  хүрээнд	  лам	  
хуврага	   болсон	   байна.	   Их	   хүрээнд	   Сэцэн	   тойны	   нутагт	   аймаглан	   Дашчойнбэл	   дацанд	   Буддын	   гүн	   ухааны	  
ном	   үзэж	   судалсан.	   1945	   онд	   Гандантэгчэнлин	   хийдэд	   хурж,	   Гандантэгчэнлин	   хийдийн	   захиргааны	  
тэргүүлэгчээр	   олон	  жил	   ажиллаж	   байв.	   1978	   оноос	  Шашны	   дээд	   сургуульд	   нэр	   орчуулга,	   чойрын	   номын	  
багшаар	   ажиллаж	   байв.	   1990	   онд	   гавжийн	   дамжаа	   барьжээ.	   Т.Дамдинсүрэн	   нь	   1991-‐1993	   он	   хүртэл	  
Гандантэгчэнлин	  хийдийн	  хамба	  ламаар	  ажиллаж	  байв.	  	  

	  

Хамба	  лам	  Д.Чойжамц	  

Хамба	  лам	  Д.Чойжамц	  нь	  Төв	  аймгийн	  Өнжүүл	  сумын	  нутагт	  1951	  онд	  мэндэлжээ.	  Үндсэн	  захиргаа	  нь	  Төв	  
аймгийн	  Бүрэн	  сумын	  нутаг	  юм.	  Нийслэлийн	  10	  жилийн	  28-‐р	  дунд	  сургуулийг	  төгсөж,	  1976	  онд	  Шашны	  дээд	  
сургуулийг	   онц	   дүнтэй	   төгсөөд	   Гандантэгчинлин	   хийдэд	   голч	   ламаар	   7	   жил	   хурж	   байгаад	   1983	   онд	  
Энэтхэгийн	  Дармасалад	  гүн	  ухааны	  дээд	  сургуульд	  3	  жил	  суралцжээ.	  1986-‐1990	  онуудад	  Гандантэгчинлин	  
хийдийн	  дэд	  хамба,	  1990-‐1992	  онуудад	  Да	  лам,	  1993	  оноос	  өнөөг	  хүртэл	  Гандантэгчинлин	  хийдийн	  тэргүүн	  
хамба	   ламаар	   ажиллаж	   байна.	   Хамба	   лам	   Д.Чойжамц	   нь	   АБЭТБХ-‐ын	   ерөнхийлөгч,	   Монгол	   улсын	  
ерөнхийлөгчийн	   дэргэдэх	   шашны	   зөвлөлийн	   гишүүн,	   Хүүхдийн	   төлөө	   үндэсний	   төвийн	   гишүүн,	   Буддын	  
шашинтны	   олон	   улсын	   дээд	   хэмжээний	   уулзалтын	   тэргүүлэгч	   гишүүн,	   1990-‐1993	   онд	   Улсын	   бага	   хурлын	  
гишүүнээр	  сонгогдож	  байв.	  1999	  онд	  гавжийн	  дамжаа	  барьжээ.	  Төр	  засгаас	  бурханы	  шашныг	  дэлгэрүүлэх	  
үйлсэд	   оруулсан	   түүний	   хувь	   нэмрийг	   өндрөөр	   үнэлэн	   Алтан	   гадас,	   Хөдөлмөрийн	   гавъяаны	   улаан	   тугийн	  
одон,	  2007	  онд	  соёлын	  гавъяат	  зүтгэлтэн	  цолоор	  тус	  тус	  шагнажээ.	  	  

Хамба	  лам	  Дамбажав	  

Ч.Дамбажав	   нь	   Архангай	   аймгийн	  Мөрөн	   сумын	   нутагт	   1946	   онд	   төржээ.	   Архангайд	   бага,	   дунд	   сургууль	  
төгсч,	  Улаанбаатар	  хотод	  Техникийн	  коллеж,	  Шашны	  их	  сургууль	  төгсчээ.	  Мөн	  Шриланка,	  Оросын	  холбооны	  
улсад	  олон	  улсын	  харилцааны	  чиглэлээр,	  Энэтхэгт	  шашны	  дээд	  сургуульд	  суралцжээ.	  	  

Шашны	   их	   сургууль	   төгсөөд	   Гандан	   хийдэд	   Хамба	   ламын	   нарийн	   бичгийн	   дарга,	   дэд	   хамба	   ламаар,	  
Дашчойлон	  хийдэд	  1990	  оноос	  Хамба	  ламаар	  ажиллаж	  байна.	  	  

Олон	  улсын	  болон	  орон	  нутагт	  шашны	  олон	  нийтийн	  байгууллагуудад	  сонгуульт	  ажил	  хашиж	  байна.	  Тэрээр	  
Дэлхийн	  Бурханы	  шашинтны	  холбооны	  дэд	  ерөнхийлөгч,	  Дэлхийн	  Бурханы	  шашны	  их	  сургуулийн	  захирлын	  
зөвлөлийн	  гишүүн,	  Дэлхийн	  Бурханы	  шашны	  сангха	  нарын	  зөвлөлийн	  дэд	  ерөнхийлөгч,	  Монгол-‐Энэтхэгийн	  
найрамдлын	   нийгэмлэгийн	   ерөнхийлөгч,	   Монгол-‐Кубын	   найрамдлын	   нийгэмлэгийн	   ерөнхийлөгч	   зэрэг	  
сонгуульт	  ажлыг	  хашиж	  байна.	  	  

Хамба	  лам	  улс	  орондоо	   төдийгүй	  олон	  улсын	  хэмжээнд	  нэр	  хүндтэй	  шашин,	  олон	  нийтийн	  зүтгэлтэн	  юм.	  
Буддын	  гүн	  ухааны	  гэвш,	  магистр	  цолтой.	  	  

Шашин,	   соёл,	   хүмүүнлэгийн	   салбарт	   гол	   үйл	   ажиллагаа	   явуулахын	   зэрэгцээ,	  шашин	   хоорондын	   зохицлыг	  
бэхжүүлэх	  талаар	  чармайн	  ажиллаж	  байна.	  	  

Түүний	   хөдөлмөрийг	   төр	   засгаас	   өндрөөр	   үнэлэн	   Алтан	   гадас	   одон,	   2007	   онд	   Соёлын	   гавъяат	   зүтгэлтэн	  
цолоор	  шагнажээ.	  	  

Дэд	  хамба	  лам	  Ё.Амгалан	  

Дэд	  хамба	  Ё.Амгалан	  нь	  Ховд	  аймгийн	  Дарви	  сумын	  нутагт	  1956	  онд	  мэндэлжээ.	  	  

1974	  онд	  Ховд	  аймгийн	  төвийн	  нэгдүгээр	  арван	  жилийн	  сургуулийг	  төгссөн.	  1974-‐1975	  онд	  Иркутскийн	  орос	  
хэлний	  бэлтгэл,	  1975-‐1979	  онд	  Ленинград	  хотын	  эмнэлгийн	  багаж	  засварын	  техникумыг	  төгсчээ.	  1980-‐1985	  
онд	   Шашны	   дээд	   сургуулийг	   төгсөж,	   1990-‐1991	   онд	   шашны	   дээд	   сургуулийн	   багш,	   1991-‐1993	   онд	  
Гандантэгчэнлин	  хийдийн	  дэд	  хамба,	  1993-‐1998	  онд	  Дашчойнбэл	  дацангийн	  багш,	  1998	  оноос	  өнөөг	  хүртэл	  
Гандантэгчэнлин	   хийдийн	  Дэд	   хамба	  ламын	  албыг	   хашиж	  байна.	   1995	  онд	   Гэвш,	   2002	  онд	  магистр,	   2004	  
онд	   гавжийн	   дамжаа	   барьжээ.	   Төр	   засгаас	   түүний	   хөдөлмөр	   бүтээлийг	   өндрөөр	   үнэлэн	   2006	   онд	  
Хөдөлмөрийн	  гавъяаны	  улаан	  тугийн	  одонгоор	  шагнажээ.	  	  

Шагдарсүрэнгийн	  Сонинбаяр	  

1952	   онд	   Дундговь	   аймгийн	   Говь-‐Угтаал	   сумын	   нутагт	   төрсөн.	   1960-‐1970	   онд	   Дундговь	   аймгийн	   Төвийн	  
арван	  жилийн	  сургууль,	  1974	  -‐1979	  онд	  Шашны	  дээд	  сургууль	  тус	  тус	  төгссөн.	  1979	  оноос	  Гандантэгчэнлин	  
хийдэд	   сул	   лам,	   1981-‐1983	   онд	   хийдийн	   номын	   санч,	   1984	   оноос	  Шашны	  дээд	   сургуульд	   багшилж,	   2000	  
оноос	  Шашны	  дээд	   сургуулийн	   захирлаар	   эдүгээ	   хүртэл	   ажиллаж	  байна.	   1997	   онд	   Зава	  Дамдин	   гавжийн	  
намтарыг	  орчуулж	  хэвлүүлсэн.	  	  

Монголын	   шашин	   соёлын	   түүхэнд	   мөнхрөх	   бүтээл	   бичиж	   нэр	   алдраа	   дуурсгасан	   эрдэмтэн	   лам	   нарын	  
бүтээлийг	   алдаршуулах	   ажлыг	   хийж	   байв.	   Жишээлбэл:	   1997	   онд	   Зава	   Дамдин	   гавжийн	   130	   жилийн	   ой,	  
Брагри	   Ёнзин	   Дамцагдоржийн	   мэндэлсний	   220	   жилийн	   ой,	   Ловон	   хувилгаан	   Агваанданзаннямын	  
мэндэлсний	   120	   жилийн	   ойг	   Дундговь	   аймаг,	   Сайхан-‐Овоо	   сум,	   Цагаандэлгэр	   сумдад	   тус	   тус	   тэмдэглэж	  
эрдэм	  шинжилгээний	  хурал	  зохион	  байгуулж,	  товхимол	  ном	  гаргаж	  байв.	  	  

1998	  онд	  МУИС-‐ийн	  магистр,	  1999	  онд	  ШУА-‐ийн	  Түүхийн	  хүрээлэнд	  “Монголын	  шашин	  соёлд	  Өндөр	  гэгээн	  
Занабазарын	   оруулсан	   үүтгэл”	   сэдвээр	   диссертаци	   бичиж	   докторын	   зэрэг	   хамгаалсан.	   2000	   онд	   Гавжийн	  
дамжаа	   барьсан.	   2004	   онд	   СУИС-‐ийн	   профессор	   болжээ.	   Гандантэгчэнлин	   хийдийн	   “Билгийн	   мэлмий”	  
сонин,	  “Лавай	  эгшиг”	  сэтгүүлд	  Монголын	  номын	  мэргэдийн	  талаар	  цуврал	  өгүүллүүд	  нийтлүүлдэг.	  1998	  онд	  
“Алтан	  гадас”	  одон,	  2005	  онд	  “Соёлын	  гавьяат	  зүтгэлтэн”	  цолоор	  тус	  тус	  шагнагджээ.	  	  

Дамдинсүрэнгийн	  Нацагдорж	  

Д.Нацагдорж	   нь	   1957	   онд	   Сайн	   ноён	   хан	   аймгийн	   хошууч	   бээсийн	   нутаг	   одоогийн	   Завхан	   аймгийн	  
Цагаанчулуут	  суманд	  төрсөн.	  	  

Усны	   аж	   ахуйн	   техникум,	   Бурхан	  Шашны	  Их	   Сургууль,	  Монгол	   Улсын	  Их	   Сургууль,	   Энэтхэгийн	  Дармасала	  
дахь	   Эмнэлэг	   Зурхайн	   Институтэд	   тус	   тус	   суралцаж	   Гидротехникч,	   Буддын	   судлаач,	   Англи	   хэлний	   багш	  
орчуулагч,	  Уламжлалт	  Анагаахын	  эмч	  мэргэжил	  эзэмшсэн.	  	  

1760	  онд	  Да	  Хүрээнд	  байгуулагдаж	  1938	  онд	  устсан	  Бусдад	  туслахуй	  анагаах	  ухааны	  Манба	  Дацан	  хийдийг	  
1990	   онд	   дахин	   шинээр	   сэргээн	   байгуулж	   уламжлалт	   анагаах	   ухааны	   сургалт,	   эм	   үйлдвэрлэл,	   эмчилгээ	  
үйлчилгээ,	  эрдэм	  судлал,	  Буддын	  шашны	  хурал	  номын	  ажлыг	  цогцоор	  нь	  бүтээн	  буй	  болгож	  Монгол	  улсын	  
эрүүл	  мэнд,	   боловсрол,	  шашин	   соёлын	   салбарт	   үнэтэй	   хувь	   нэмэр	   оруулсан.	   1991	   онд	   “Оточ	  Манрамба”	  
Дээд	   Сургуулийг	   байгуулж	   эрүүл	  мэндийн	   салбарт	   олон	   арван	   эмч	  мэргэжилтнийг	   бэлтгэн	   гаргаж	   гадаад	  
дотоодод	   сурталчилан	   таниулж	   Уламжлалт	   Анагаах	   Ухааныг	   хөгжүүлсэн.	   “Бурхан	   эмч	   сахиус”,	   “Өвчний	  
ангилал	   зүй”,	   ”Түвд	   хэлний	   сурах	   бичиг”,	   20	   гаруй	   дууны	   шүлэг,	   ном	   зохиол	   туурвихын	   зэрэгцээ	   “Богд	  
Очирваань	  –	  Отгонтэнгэр	  хайрханы	  адистидийн	   тахилга	  оршвой”,	   “Chants	  of	  healing	  Medicine	  Buddha”	  CD,	  
“Ум	  аа	  хум”	  утлага,	  “Таван	  эрдэнэ	  сахиус”,	  ”Оюу-‐25”,	  “Шүр-‐25”	  эрдэнийн	  эм	  зэргийг	  бүтээж	  Монгол	  Улсын	  
шинэ	  бүтээл,	  зохиогчийн	  эрхийн	  патент	  авч	  нийтийн	  хүртээл	  болгосон.	  Монгол	  Улсын	  эрүүл	  мэндийн	  яамны	  
мэргэжлийн	   зөвлөл,	  Их	  дээд	   сургуулиудын	   холбоо,	  Итали-‐Монголын	   хооронд	   эмч	  мэргэжилтэн	   солилцох	  
хөтөлбөрийн	  зохицуулагч	  зэрэг	  20	  гаруй	  олон	  нийтийн	  байгууллагын	  сонгуульт	  ажилтай.	  	  

Монголын	   Уламжлалт	   Эмнэлэг	   Сургалтын	   Төв	   “Манба	  Дацан”-‐ын	   тэргүүн	   билгүүн	   номч	   хамба	   лам,	   гэвш,	  
Монгол	  Улсын	  хүний	  гавъяат	  эмч,	  “Оточ	  Манрамба”	  Дээд	  Сургуулийн	  захирал.	  	  

Булган	  лам	  

Т.Булган	  нь	  1959	  онд	  Улаанбаатар	  хотод	  төрсөн.	  	  
1967-‐1975	  онд	  8	  жилийн	  22	  дугаар	  дунд	  сургууль	  
1975-‐1977	  онд	  10	  жилийн	  5	  дугаар	  дунд	  сургууль	  
1977-‐1982	   онд	   Шашны	   дээд	   сургууль	   (одоогийн	   Занабазарын	   нэрэмжит	   Бурханы	   шашны	   их	   сургууль)-‐д	  
суралцан	  онцсайн	  дүнтэй	  төгсөж	  бурханы	  шашны	  дээд	  боловсрол	  эзэмшсэн.	  	  
1983-‐1985	  онд	  МУИС-‐ийн	  Гадаад	  хэлний	  факультетын	  англи	  хэлний	  оройн	  сургууль	  
1985-‐1987	   онд	  ОХУ-‐ын	   Улаан-‐Үд	   хотноо	   Буриадын	   Багшийн	   их	   сургуулийн	   Гадаад	   хэлний	   тэнхимд	   англи,	  
орос	  хэлний	  мэргэжил	  дээшлүүлэх	  дээд	  курс	  
1998	  онд	  Англи	  Улсын	  Лондон	  хотноо	  англи	  хэл,	  олон	  улс	  судлалын	  мэргэжил	  дээшлүүлэх	  курс	  
1999	  онд	  Монгол	  Улсын	  их	  сургуулийн	  магистрантур	  
2001	  онд	  Удирдлагын	  академийн	  Менежментийн	  мэргэжил	  дээшлүүлэх	  курсыг	  тус	  тус	  төгсчээ.	  	  
Т.	   Булган	   нь	   багш,	   философич,	   орчуулагч,	   судлаач,	   олон	   улс	   судлалын	   мэргэжилтэй.	   Орос,	   англи,	   түвд	  
хэлтэй.	  Философийн	  ухааны	  доктор	  (Ph.D),	  Шашны	  гүн	  ухааны	  гавж	  зэрэгтэй.	  	  
1982-‐1983	  онд	  Гандантэгчинлэн	  хийдэд	  хурлын	  голч	  лам	  
1983-‐1985	  онд	  Шашны	  дээд	  сургуульд	  Шашны	  гүн	  ухааны	  багш	  
1987-‐1990	  онд	  Азийн	  буддистуудын	  энх	  тайвны	  бага	  хурал	  (АБЭТБХ)-‐ын	  Удирдах	  түвд	  судлаач-‐орчуулагч	  
1990-‐1992	   онд	   Монголын	   бурханы	   шашны	   төв	   Гандантэгчинлэн	   хийдийн	   захиргааны	   орлогч	   дарга	  
тэргүүлэгч	  
1992-‐2000	  онд	  Шашны	  их	  сургуульд	  хичээлийн	  эрхлэгч,	  захирал	  
2000	   оноос	   МУИС-‐ийн	   Философи,	   шашин	   судлалын	   ухаанаар	   доктор	   (Ph.D)-‐ийн	   зэрэг	   хамгаалуулах	  
зөвлөлийн	  гишүүн,	  Занабазарын	  нэрэмжит	  Бурханы	  шашны	  их	  сургуулийн	  Эрдмийн	  зөвлөлийн	  гишүүн	  
1998	  оноос	  АБЭТБХ-‐ын	  Ерөнхий	  нарийн	  бичгийн	  даргаар	  сонгогдон	  ажиллаж	  байна.	  	  
1994	  онд	  Занабазарын	  нэрэмжит	  Монголын	  бурханы	  шашны	  их	  сургуульд	  Буддын	  гүн	  ухааны	  “Гэвш”-‐ийн	  
зэрэг	  
1999	  онд	  МУИС-‐д	  Философийн	  мэргэжлээр	  магистрыг	  зэрэг	  (MA)	  	  
1999	  онд	  ШУА-‐ын	  Философи,	  социологи,	  эрхийн	  хүрээлэнд	  Философийн	  ухааны	  доктор	  (Ph.D)	  
2003	  онд	  Гандан	  хийдийн	  Дашчойбол	  дацанд	  Буддын	  гүн	  ухааны	  гавжийн	  зэргийг	  тус	  тус	  хамгаалсан	  
“Шантидэва:	   Бодисадвын	   явдалд	   орохуй	   шастар”,	   (түвд	   хэлнээс	   монгол	   хэлнээ	   хөрвүүлж	   орчуулга,	  
тайлбарын	  хамт),	  1998	  он,	  УБ	  
“Бодичарияаватара	  шастар	  бол	  буддын	  гүн	  ухааны	  арга	  билгийн	  цогц	  бүтээл	  болох	  нь”	  (философийн	  ухааны	  
доктор	   (Ph.D)-‐ын	   зэрэг	   горилсон	   диссертацийн	   ажил),	   1999	   он,	   ШУА-‐ийн	   Философи,	   социологи,	   эрхийн	  
хүрээлэн	  
“Оргиочийн	   лам	  Лувсанбалдан:	   Бодичарияаватарад	   хийсэн	   тайлбар	   бүтээлээс”,	   “Билгийн	  мэлмий”	   сонин	  
№2,	  2000	  он,	  УБ	  



Reincarnated	  Lamas	  and	  Scholars	  of	  Mongolia:	  Prepared	  by	  the	  Mongolian	  President’s	  Office	  in	  2007	  

 

62 

“Зонхова	  Лувсандагва:	  Их	  бодь	  мөрийн	  зэрэг”,	  “Билгийн	  мэлмий”	  сонин,	  2002-‐2004	  оны	  дугаарууд	  
“Дандар	   аграмба:	   Шүтэн	   барилдахуйн	   магтаалын	   тайлбар-‐цөөн	   үгт,	   тодорхой	   утгат”,	   “Эрдэний	   түлхүүр”	  
сонин,	  №25,	  26,	  27,	  28,	  29,	  2003	  он	  
“Зонхова	  Лувсандагва:	  Их	  бодь	  мөрийн	  зэрэг”	  I	  боть	  (буддын	  философийн	  их	  тайлбар	  бүтээл,	  түвд	  хэлнээс	  
монгол	  хэлнээ	  хөрвүүлсэн)	  2004	  он,	  УБ	  
“Зонхова	  Лувсандагва:	  Их	  бодь	  мөрийн	  зэрэг”	  II	  боть	  (буддын	  философийн	  их	  тайлбар	  бүтээл,	  түвд	  хэлнээс	  
монгол	  хэлнээ	  хөрвүүлсэн)	  2006	  он,	  УБ	  бүтээлүүд	  тус	  тус	  туурвижээ.	  	  

	  

Бурханч	  лам	  Ганхүүгийн	  Пүрэвбат	  

Бурханч	  лам	  Пүрэвбат	  нь	  1966	  онд	  Төв	  аймгийн	  Борнуур	  сумын	  нутагт	  төрсөн.	  Ерөнхий	  боловсролын	  дунд	  
сургууль,	   Дүрслэх	   урлагийн	   дунд	   сургууль,	   1986	   оноос	   Монголын	   Бурхан	   Шашины	   Дээд	   Сургууль,	   1990	  
оноос	  Энэтхэг	  улсын	  Дарамсала	  хотын	  Түвдийн	  Бурхан	  Урлалын	  Сургуульд	  тус	  тус	  суралцаж	  төгссөн.	  	  

Буддын	  гүн	  ухааны	  гэвш,	  түвд	  хэлнээс	  дуун	  хөрвүүлэгч,	  бурханч	  мэргэжилтэй.	  1985	  онд	  МУЭ-‐ийн	  хороонд	  
мэргэжлийн	   бие	   даасан	   уран	   бүтээлч,	   1986	   онд	   Ардын	   армийн	   032-‐р	   ангийн	   хүндэт	   харуулын	   албанд	  
байлдагч,	   1993	   оноос	   Монголын	   Бурхан	   Шашины	   Дээд	   Сургуулийн	   Урлахуй	   Ухааны	   тэнхимийг	   үүсгэн	  
байгуулж	  багш,	  тэнхимийн	  эрхлэгчээр	  тус	  тус	  ажиллаж	  байсан.	  1996	  онд	  Монголын	  Уламжлалт	  Урлах	  Ухаан	  
соёлын	   төвийг	   үүсгэн	   байгуулж,	   одоог	   хүртэл	   тус	   төвийн	   тэргүүнээр	   ажиллаж	  байна.	   1994	   онд	  Их	  шүтээн	  
Мигжэд	  Жанрайсигийг	  бүтээн	   залах	   ажлын	  шашины	   зөвлөхөөр	   ажилласан.	   1995	  онд	  Шашины	   сургалттай	  
дунд	  сургуулийн	  захирлын	  албыг	  хавсран	  гүйцэтгэж	  байв.	  	  

1993	  оноос	  одоог	  хүртэл	  Урлахуй	  ухааны	  салбарт	  сургалт	  явуулахдаа	  баримал,	  цутгуур,	  сийлбэр	  чимэглэл,	  
шүтээн	  зураг,	  шүтээн	  зээгт	  наамал,	  шүтээн	  уран	  дархны	  мэргэжлийн	  ангиудыг	  нээж	  Монголын	  уламжлалт	  
урлах	   ухаан,	   соёлын	   өвийг	   хадгалан	   хамгаалах,	   сэргээн	   хөгжүүлэх,	   өвлүүлэн	   үлдээх	   бодлогын	   дагуу	   үйл	  
ажиллагаагаа	   явуулж	   байна.	  Мөн	   их	  шүтээн	  Мигжэд	  Жанрайсиг	   бурханыг	   сүншүглэх,	  мэлмий	   нээх,	   дуган	  
сүм,	  тахилын	  чимэглэлийн	  эх	  загварыг	  бүтээсэн.	  	  

“Бодь	   мөрийн	   зэрэг”,	   “Их	   Монголын	   суварга,	   онол	   хийгээд	   бүтээх	   ёс”,	   Богдсын	   ном	   цагаан	   лянхуа”,	  
“Шагжаан	  чадагч	  бурханы	  намтар”	  зэрэг	  олон	  ном	  хэвлүүлжээ.	  	  

Мөн	  2005	  онд	   “Цөвүүн	  цаг,	   түүнийг	   гэтэлгэх	  өвгөдийн	   гэрээс”,	   2006	  онд	   “Түргэн	   аврагч	   гүн	   увидас”,	   2007	  
онд	  “Амар	  амгалан,	  жаргалтай	  амьдрах	  эгэл	  боловч	  гүн	  нууцууд”	  лекц,	  2000	  онд	  “Бидний	  соёл”,	  2005	  онд	  
Өндөр	  гэгээн	  Занабазарын	  түмэн	  өлзий	  гийсний	  370	  жилийн	  ойд	  зориулж,	  2006	  онд	  “Их	  Монголын	  шүтээн	  
зураг”	  уран	  бүтээлийн	  үзэсгэлэнгүүдээ	  гаргаж	  байжээ.	  	  

1997	  онд	  “Хөдөлмөрийн	  гавьяаны	  улаан	  тугийн	  одон”,	  2005	  онд	  МУЭХорооны	  Хүндэт	  жуух	  бичиг,	  2006	  онд	  
“Урлагийн	  гавьяат	  зүтгэлтэн”	  цолоор	  тус	  тус	  шагнагджээ.	  	  

1990	  ОНООС	  	  
МОНГОЛД	  ШАШИН	  ДЭЛГЭРҮҮЛЭХЭД	  	  
ИХЭЭХЭН	  НӨЛӨӨЛСӨН	  ЛАМ	  НАР	  

	  

Дээрхийн	  гэгээнтэн	  XIV	  далай	  лам	  

Дээрхийн	  гэгээнтэн	  XIV	  далай	  лам	  Түвдэнжамц	  нь	  Түвдийн	  Амар	  мужийн	  Гүмбүм	  хийдийн	  Дагцар	  тосгонд	  
1935	   онд	  мэндэлжээ.	   Дөрвөн	   настайд	   нь	   XIII	   далай	   ламын	   хойд	   дүрээр	   тодруулж	   Лхас	   руу	   залж	   даншиг	  
мандал	  өргөжээ.	  Далай	  ламын	  ордонд	  бага	  наснаас	  нь	  ном	  эрдэмд	  хөтлөн	  удирдсан	  Ёнзон	  багш	  нь	  болох	  
Лин	   ринбүүчий,	   Тижэн	   ринбүүчий	   нараар	   буддын	   гүн	   ухаан	   болон	   судар	   тарнийн	   увидас	   номлолуудыг	  
хөтлүүлж	  суралцсан	  байна.	  1956	  онд	  Энэтхэгт	  болсон	  Бурхан	  багшийн	  нирваан	  дүр	  үзүүлсний	  2500	  жилийн	  
ойд	  оролцож	  байв.	  1959	  онд	  Лхасд	  буддын	  гүн	  ухааны	  лхаарамба	  миндаг	  цол	  хүртжээ.	  Улс	  төрийн	  нөхцөл	  
байдлаас	  шалтгаалж	   Энэтхэгт	   дүрвэн	   гарсан	   байна.	   1960	   оноос	   Энэтхэгт	   дүрвэн	   гарсан	   олон	   зуун	  мянган	  
лам	  нар	  Далай	  ламын	  удирдлагаар	  хуучин	  Түвдэд	  байсны	  адил	  гүн	  ухааны	  алдарт	  хийдүүд	  Сэра,	  Брайвун,	  
Гандан,	  Дашлхүнбэ	  зэрэг	  томоохон	  хийдүүдэд	  хуваагдан	  суужээ.	  1970	  оноос	  эхлэн	  Гадаадын	  олон	  орноор	  
морилон	  ном	   сургаалиа	  айлдаж	  байна.	   1979	  онд	  Монгол	  оронд	  анх	   удаа	  морилон	  ирснээс	   хойш	  зургаан	  
удаа	   морилж	   лам	   хуврага	   сүсэгтэн	   олонд	   ном	   сургаалиа	   айлдсан	   юм.	   1989	   онд	   Дэлхийн	   Энхтайваны	  
хөдөлгөөнд	   оруулсан	   гавьяа	   зүтгэлийг	   үнэлж	   Нобелийн	   шагнал	   олгожээ.	   Нууц	   тарнийн	   гүн	   ухааны	  
Калачакра	   бурхны	   авшигийг	   дэлхийн	   олон	   оронд	   30	   гаруй	   удаа	   айлджээ.	   2007	   онд	   АНУ-‐ын	   төрийн	   дээд	  
шагнал	  Конгресийн	  алтан	  медалиар	  шагнагджээ.	  	  

IX	  Богд	  Жавзундамба	  

IX	   Богд	   Жамбалнамдолчойжижалцан	   нь	   Түвдийн	   Лхасын	   ойролцоо	   1932	   онд	   мэндэлжээ.	   Дөрвөн	  
сүүдэртэйд	   нь	   Радэн	   ринбүүчий	   VIII	   Богдын	   хойд	   дүрээр	   тодруулжээ.	   Радэн	   ринбүүчийгээс	   гэцэл	   сахил	  
хүртэн	   Жамбалнамдолчойжижалцан	   хэмээх	   нэрийг	   хайрлажээ.	   Бага	   наснаас	   Балдан	   Брайвун	   хийдийн	  
Гоман	   дацанд	   шавилан	   сууж	   Буриад	   гэвш	   Түвдэнням,	   халх	   гэвш	   Дашжамшц	   нараар	   гүн	   ухааны	   дүйра,	  
парчин,	   умын	   номууд	   заалгажээ.	   Хорин	   настайдаа	   Гүндүлин	   Дацаг	   ринбүүчийгээс	   Жодын	   ёсны	   увидас	  
номлолуудыг	  хөтлүүлэн	  заалгаж	  суралцжээ.	  1952	  онд	  Жононбын	  ёсны	  Дагданпунцаглин	  хийдэд	  суурьшин	  
сүсэгтэн	  хар	  шар	  олон	  нийтэд	  бодь	  мөрийн	  зэрэг	  сургаал	  номлолуудыг	  арвижуулан	  дэлгэрүүлж	  байв.	  1959	  
онд	   Түвдээс	   гарч	   Балбаар	   дамжин	   Энэтхэгийн	   Даржаалинд	   түр	   хугацаагаар	   сууж	   байгаад	   1981	   онд	  
Энэтхэгийн	   Манбар	   тосгонд	   суурьшжээ.	   1990	   онд	   Дээрхийн	   гэгээн	   Далай	   лам	   Манбар	   тосгонд	   морилох	  
үедээ	   IX	   Богдыг	   анхааран	   уулзаж	   байсан	   байна.	   Дээрхийн	   гэгээн	   Далай	   лам	   1992	   онд	   Дармасалад	  
Тэгчэнчойнхорлин	   хийдэд	   ширээнд	   залж	   эрх	   ямбыг	   сэргээжээ.	   1990	   оноос	   хойш	   IX	   Богдод	   бараалхаж	  
мөргөхөөр	  Монголын	  сүсэгтэй	  хүмүүс	  жил	  бүр	  явж	  байна.	  1999	  онд	  анх	  удаа	  Монгол	  оронд	  морилон	  ирж	  
монгол	   орныхоо	   ихэнх	   хүрээ	   хийдэд	   саатан	   сүсэгтэн	   олон	   лам	   хуврагуудтай	   номын	   барилдлага	   тогтоов.	  
Богд	   гэгээн	   АНУ,	   ОХУ,	   Халимаг,	   Буриад,	   Канад,	   Унгар,	   Швейцар	   зэрэг	   олон	   орнуудад	   Бурхны	   шашинаа	  
дэлгэрүүлэн	  сургаал	  номлолоо	  айлдаж	  байв.	  	  

	   	  

Бакула	  ринбүүчий	  

Бакула	   ринбүүчий	   нь	   1919	   онд	   Ладакын	   Лэ	   хотод	  мэндэлжээ.	   Түүнийг	   зургаан	   настайд	   нь	   арван	   зургаан	  
Архадын	   нэг	   Багулагийн	   хойд	   дүрээр	   тодруулжээ.	   Бага	   насандаа	   Сангар	   хийд,	   Бэтүб	   хийдүүдэд	   сууж	   лам	  
хуврага	  болсон	  байна.	  1930-‐д	  онд	  Түвдэд	  Лхасын	  ойролцоо	  байх	  Балдан	  Брайвун	  хийдийн	  Лосолин	  дацанд	  
гүн	  ухааны	  таван	  ботины	  номыг	  арван	  дөрвөн	  жил	  үзэж	  судлаад	  гэвш,	  Лхаарамбын	  миндаг	  хүртжээ.	  	  

Лхаарамба	   болсоны	   дараа	   Ладактаа	   ирж	   шашин	   номын	   үйлсээ	   дэлгэрүүлж	   байв.	   Бакула	   ринбүүчий	   нь	  
Ладакын	  ард	  түмэний	  төлөөлөл	  Парламентийн	  гишүүн	  байв.	  Бакула	  ринбүүчийг	  БНЭУ-‐с	  Монгол	  улсад	  суух	  
Онц	   бөгөөд	   бүрэн	   эрхэт	   элчин	   сайдаар	   1989	   онд	   томилон	   суулгажээ.	   1990	   оноос	  Монголын	   лам	   хуврага	  
сүсэгтэн	  олонд	  Бурхан	  багшийн	  энэрэн	  нигүүлсэлийн	  сургаалийг	  айлдаж	  байв.	  	  

Бакула	   ринбүүчий	   АБЭТБХ-‐г	   үүссэн	   цагаас	   нь	   эхлэн	   үйл	   ажиллагаанд	   идэвхтэй	   оролцож	   ерөнхийлөгчөөр	  
сонгогдон	   ажиллаж	   байв.	   1990	   онд	   өрнөсөн	   ардчилсан	   хувьсгалын	   үр	   нөлөөгөөр	   дэлгэрсэн	   Монголын	  
бурханы	  шашиныг	  сэргээхэд	  Бакула	  ринбүүчий	  багшийн	  оруулсан	  хувь	  нэмэр,	  ач	  тус	  үлэмж	  их	  юм.	  	  

	  

Гүрү	  диваа	  ринбүүчий	  

Гүрү	  диваа	  ринбүүчий	  нь	  1909	  онд	  Өвөрмонголын	  Ордосын	  нутагт	  мэндэлжээ.	  Бага	  наснаасаа	  лам	  хуврага	  
болж	  арван	  зургаан	  настайдаа	  Урандөшийн	  сүмийн	  Дияан	  бандида	  багшийг	  шүтэж	  ном	  эрдэмд	  гэгээрсэн	  
байна.	   Залуу	   насандаа	   нутгаасаа	   гарч	   Амдо	   нутгийн	   Гүмбүм	   хийд,	   Түвдийн	   Лхас	   Дашлхүнбэ	   хийдүүдэд	  
шавилан	  сууж	  ном	  эрдэмд	  нэвтэрчээ.	  1947	  оноос	  Балбад	  сууж	  Жарун	  хашорын	  сувраганы	  дэргэд	  ямандаг	  
бурхны	   бясалгал	   бүтээлийг	   гүйцээн	   хийжээ.	   1950-‐иад	   оны	   эхээр	   Энэтхэгт	   суурьшсан	  юм.	   1959	   онд	  Далай	  
лам	   зэрэг	   Түвдийн	   олон	   мянган	   лам	   нар	   Энэтхэгт	   дүрвэн	   гарсны	   дараа	   Гүрү	   диваа	   ринбүүчий	   сүм	   хийд	  
барих	  болон	  ном	  судраар	  тэтгэж	  байсан	  байна.	  Нийтдээ	  Энэтхэгт	  17	  жил	  амьдарч	  Бурхан	  багшийн	  сургаал	  
номлол	  Богд	  Зонховын	  ном	  бүтээлийг	  хэвлэж	  сүм	  хийд	  сүсэгтэн	  олонд	  түгээн	  дэлгэрүүлж	  байв.	  1970	  онд	  анх	  
удаа	   Монголд	   Гандантэгчэнлин	   хийдийн	   хамба	   лам	   С.	   Гомбожав	   агсаны	   урилгаар	   ирж	   Монголын	   лам	  
хуврага,	   сүсэгтэн	   олонтой	   холбоо	   тогтоожээ.	   1970	   оны	   эхээр	   Агваанбалдан	   цорж,	   Жидорын	   хамба	   лам	  
Агваанхайдүв,	  Зава	  Дамдин	  гавж	  зэрэг	  монголын	  номын	  мэргэдийн	  бүтээлийг	  Энэтхэгт	  хэвлүүлсэн	  юм.	  	  

1980-‐аад	   онд	   Балбад	   суурьшин	   амьдарч	   байгаад	   1992	   онд	   Монголд	   ирж	   суурьшсан	   юм.	   1992	   онд	  
Амарбаясгалант	   хийдийг	   сэргээн	   хурал	   ном	   гарган	   цогцлоон	   бүтээсэн	   байна.	   Өндөр	   Жанрайсиг	   бурхныг	  
бүтээн	  босгоход	  сүншигний	  ном	  судар	  болон	  бусад	  нандин	  жиндэн	  зүйлсийг	  үлэмж	  их	  хэмжээгээр	  өргөжээ.	  
2005	   онд	   Зайсанд	   Бурхан	   багшийн	   цэцэрлэгт	   хүрээлэн	   байгуулах	   ажилд	   голлон	   оролцож	   18м	   өндөртэй	  
Бурхан	  багшийн	  дүрийг	  бүтээлцсэн	  байна.	  1993	  онд	  Хөдөлмөрийн	   гавьяаны	  улаан	   тугийн	  одон,	  1995	  онд	  
Алтан	  гадас	  одон,	  2005	  онд	  Монгол	  улсын	  соёлын	  гавьяат	  зүтгэлтэн	  цолоор	  тус	  тус	  шагнагджээ.	  	  

1919	  онд	  Их	  хүрээнд	  ирж	  байсан	  Дарма	  

Лочэн	  лхаарамба	  

	  
Дарма	  Лочэн	  лхаарамбын	  хойд	  дүр	  

Дэнма	  Лочой	  ринбүүчий	  

Дэнма	  лочой	  ринбүүчий	  

Лочой	  Ринбүүчий	  нь	  Түвд	  оронд	  шашин	  номын	  боловсрол	  эзэмшсэн,	  эдүгээ	  сэрүүн	  тунгалаг	  буй	  цөөн	  тооны	  
дээд	  хутагт,	  хувилгаадуудын	  нэг	  юм.	  Тэрбээр	  Манзушир	  бурханы	  догшин	  дүр,	  Ямандаг	  бурханы	  ёс	  мөрийг	  
эрхэмлэн,	  бясалгал	  ном	  үйлдэхийн	  сацуу	  бурханы	  шашны	  бусад	  олон	  сургааль	  ном,	  бясалгалд	  чанд	  өндөр	  
мэргэшсэн	   нэгэн	   болой.	   Дэнма	   Лочой	   Ринбүүчий	   1928	   онд	   Түвдийн	   Хам	   нутагт	   мэндэлсэн	   бөгөөд	   6	  
настайдаа	   тус	   нутгийн	   Сэлкар	   хийдийн	   олноо	   алдар	   нь	   дуурссан	   нэгэн	   их	   номч	   багшийн	   хойд	   дүрээр	  
тодорч,	   11	   наснаасаа	   Лхасаас	   холгүй	   орших	   Дрэбүн	   Лосалин	   хийдэд	   25	   насандаа	   Гэвш	   болох	   хүртлээ	  
шавилан	  сууж	  түүний	  хойно	  бас	  Жүд	  Тарнийн	  дацанд	  суралцаж	  байжээ.	  	  

Тэрээр	  1959	  онд	  Энэтхэг	   улсад	  дүрвэн	   гарч,	  Сарнатад	  2	  жил	  суусны	  эцэст	  Калькутта	  Их	   сургуульд	  дахин	  2	  
жил	  эрдэм	  шинжилгээний	  ажил	  эрхлэн	  улмаар	  Ладак	  дахь	  Буддын	  логикийн	  сургуулийн	  захирлын	  үүрэгт	  
ажлыг	  6	  жил	  хашсан	  байна.	  	  

Тэрээр	   эдүгээ	   амьдарч	   буй	   Дармасала	   хотод	   шилжин	   ирэхийн	   өмнө	   буюу	   1967	   онд	   Манали	   дахь	   нэгэн	  
жижиг	  хийдийн	  Хамба	  лам	  болж	  явжээ.	  	  

Мөн	  Лочой	  Ринбүүчий	  нь	  Дээрхийн	  Гэгээн	  Далай	  Ламын	  Намжил	  хийдийн	  хамба	  ламын	  сэнтийд	  1986-‐1991	  
онуудын	   хооронд	   заларч	   байсан	   нэгэн	   бөгөөд	   АНУ-‐ын	   Виржинийн	   Их	   Сургуульд	   нэг	   жил	   багшилсан	  
гэхчилэнгээр	  АНУ-‐д	  хэд	  хэдэн	  удаа	  айлчилж	  буян	  номын	  үйлийг	  дэлгэрүүлж	  байв.	  	  

Монголд	  1990,	  2005	  онуудад	  морилон	  ирж	  сургаал	  номоо	  айлдаж	  байв.	  	  

Жадо	  ринбүүчий	  

Жадо	   ринбүүчийгийн	   VI	   дүр	   хувилгаан	   Данзанжунай	   нь	   1954	   онд	   Түвдийн	   Тэнгэр	   нуурын	   ойролцоо	  
мэндэлжээ.	   Гурван	   настайд	   нь	   XIV	   Далай	   багшаас	   хувилгаанаар	   тодруулж	   Тэнгэр	   нуурын	   хөвөөнд	   байх	  
Дашсамданлин	  хийдийн	  ширээнд	  залжээ.	  Таван	  настайдаа	  1959	  онд	  Энэтхэгт	  дүрвэн	  гарч	  Сэра	  хийдийн	  Жэ	  
дацанд	  цанид	  чойрын	  гүн	  ухааны	  ном	  олон	  жил	  судалжээ.	  1991	  онд	  Лхаарамбын	  дамжаа	  амжилттай	  барьж	  
1991	   оноос	   Жүд	   дацанд	   тарнийн	   гүн	   ухааны	   ном	   судалсан	   байна.	   1992	   оноос	   Далай	   ламын	   зарлигаар	  
Намжил	   дацангийн	   чойрын	   багшаар	   тушаагдан	   гүн	   ухааны	   ном	   зааж	   байв.	   1992	   онд	   Бакула	   ринбүүчий	  
багшийн	  урилгаар	  Монголд	  анх	  удаа	  иржээ.	  1995	  онд	  Жүд	  дацанд	  Аграмбын	  дамжаа	  барьсаны	  дараа	  1997	  
оноос	   2004	   он	   хүртэл	   Намжил	   дацангийн	   хамба	   ламын	   албыг	   хашиж	   байв.	   Монгол	   оронд	   олон	   удаа	  
морилон	   ирэхдээ	   хот	   хөдөөгийн	   сүсэгтэн	   олон	   лам	   хуврагуудад	   Бурхан	   багшийн	   сургаал	   номлолыг	  
дэлгэрүүлж	  авшиг	   хөтөлбөрийг	   хүртээж	  байсан	  байна.	  Ялангуяа	  Бурхан	  шашны	  төв	   Гандантэгчэнлин	  хийд	  
дээр	  Дамдин	  янсан	  бурхны	  авшиг	  хөтөлбөрийг	  хайрлан	  нууц	  тарнийн	  ёсны	  Янсан	  чойгорын	  лүнг	  хайрлаж	  
байв.	  	  

Жадо	   ринбүүчий	   багшийг	   нутгийн	   түвдүүд	   ярихдаа	   Гүнрэгийн	   уншлага	   урилга,	   чог	   чаглинд	   гарамгай	  
мэргэжсэн	   бөгөөд	   бараг	   тэр	   аяараа	   Гүнрэг	   бурхан	   гэж	   ярьцгаадаг	   юм.	   Түүний	   урд	   дүрийг	   Түвдэд	   Гүнрэг	  
бурханы	   Ван	   жинан	   их	   тавьдаг	   алдартай	   лам	   байсан	   гэцгээдэг.	   Үүнээс	   үзэхэд	   урд	   дүрийнхээ	   эрдэмийг	  
өвлөж	  төрсөн	  нь	  ойлгомжтой	  юм.	  	  

	  

Зопа	  Ринбүүчий	  ламтан	  

Ламтан	   Зопа	   Ринбүүчий	   1946	   онд	   Балбын	   Солу	   Лхүмбү	   нутгийнТами	   тосгонд	   лагшин	   мэндэлсэн.	   Гурван	  
настайдаа	   нутгийн	  их	  даяанч	  Лавудо	   ламын	   хойд	  дүрээр	   тодорчээ.	   1956-‐1959	   онд	   Түвдийн	  Домо	   хийдэд	  
шавилан	   суусан.	   Хожим	   нь	   Түвдэд	   болсон	   Хятадын	   дарангуйллаас	   дүрвэн	   гарч,	   Энэтхэг	   дэх	   Түвдийн	  

Цагаачдын	   газар	  номоо	  үргэлжлүүлэн	  судалж,	   хэрэгжүүлэх	  үедээ	  Еши	  ламтай	   золгон	  учирч	   түүний	  ойрын	  
шавь	  болсон	  юм.	  1969	  онд	  Лам	  багш	  нар	  Балбын	  нийслэл	  Катмандуд	  буй	  Копан	  хийдэд	  Бурханы	  сургаалийг	  
барууныханд	   айлдаж	   эхэлсэн	   ба	   1974	   оноос	   эхлэн	   Бурханы	   номыг	   түгээн	   дэлгэрүүлэхээр	   дэлхийн	   олон	  
орноор	   аялжээ.	   1975	   онд	   Бурханы	   шашны	   олон	   улсын	   байгууллага	   болох	   Их	   Хөлгөний	   Уламжлалыг	  
Хадгалах	   Төв	   (ИХУХТ)-‐ийг	   байгуулсан	   ба	   өдгөө	   дэлхийн	   22	   оронд	   зуу	   гаруй	   төвүүд	   болон	   бусад	   үйл	  
ажиллаагааг	   эрхлэн	   явуулж	  байна.	   Ринбүүчий	   байнга	   эдгээр	   төвүүдэд	  морилж,	   олон	  мянган	  шавь	   нартаа	  
номын	  рашааныг	  хайрлан,	  амгалангийн	  зам	  мөрт	  хөтөлсөөр	  байна.	  Тэрээр	  өөрийн	  айлдсан	  сургаалийн	  төгс	  
үлгэр	   дуурайл	   болж,	   бусдын	   төлөөх	   цуцашгүй,	   энэрэнгүй	   үйлсээрээ	   бодьсадвын	   билиг	   чанарыг	   үзүүлдэг	  
билээ.	  	  

	  

Банчин	  Ойбүрүл	  Ринбүүчийн	  товч	  намтар	  

Банчин	  Ойбүрүл	  Ринбүүчий	  1939	  онд	  Түвдийн	  Лхас	  хотын	  ойролцоо	  малчны	  гэр	  бүлд	  мэндэлжээ.	  Түүнийг	  
гурван	   настайд	   нь	   Банчин	   Богдын	   хойт	   дүрийг	   тодруулах	   ажил	   Түвд	   орон	  даяар	   өрнөж	   сүүлчийн	  шатанд	  
үлдсэн	  2	  хүүхдийн	  нэг	  нь	  Банчин	  Ойбүрүл	  Ринбүүчий	  байлаа.	  	  

1951	   онд	   Түвдийн	   Баашод	   мужийн	   Дашлхүнбэ	   хийдэд	   залран	   1952	   онд	   Лхас	   хотод	   Лхазун	   хувилгаанаас	  
гэцэлийн	  сахил	  хүртсэнээр	  Гоман	  дацанд	  шавилсан	  байна.	  Банчин	  Ойбүрүл	  Ринбүүчийн	  анхны	  номын	  багш	  
нь	  Галсанчойдог	  хэмээх	  монгол	  лхаарамба	  байжээ.	  Гоман	  дацан,	  Варнасийн	  Бурханы	  Шашны	  Их	  сургуульд	  
1960	   оноос	   10	   гаруй	   жил,	   1974	   онд	   гэвш	   лхаарамбын	   зэрэг	   хамгаалан	   улмаар	   өмнөд	   Энэтхэгт	   Бурханы	  
шашны	   аг	   тарнийн	   ёсонд	   суралцаж	   бурхны	   номонд	   илт	   сайжирчээ.	   1973	   оноос	   Энэтхэгт	   Түвдийн	  
хийдүүдийг	   байгуулах	   буяны	   үйлст	   гар	   бие	   оролцон	   1987	   оноос	   Дээрхийн	   Гэгээнтэн	   14-‐р	   Далай	   ламын	  
илгээлтээр	   Англи	   улсад	   шашны	   үйлийг	   эрхэлж,	   1990	   оноос	   өнөөг	   хүртэл	   Ирланд	   дахь	   Бурханы	   шашны	  
“Жамбаалин”	  төвийн	  тэргүүнээр	  ажиллаж	  байна.	  Эдүгээ	  Ирланд	  дахь	  “Жамбаалин”	  төв	  нь	  Англи,	  Америкт	  
салбартай,	  Сингапур,	  Индонез,	  Швейцар	  зэрэг	  орнуудад	  дэмжигч	  номын	  шавьтай	  болон	  өргөжсөн	  байна.	  	  

Банчин	  Ойбүрүл	  Ринбүүчий	  1995	  оноос	  жил	  бүр	  Монгол	  оронд	   саатан	  буян	  номын	  үйл	  бүтээсээр	  10	  жил	  
болж	  байна.	  	  

Дээрхийн	  гэгээнтэн	  XIV	  далай	  ламын	  болгоосноор	  мөн	  сүсэгтэн	  олон,	  номын	  шавь	  нарынхаа	  хүсэлт,	  анхны	  
номын	   багш	   Галсанчойдог	   хэмээх	   монгол	   лхаарамба	   “Монгол	   оронд	  шашин	   дахин	   дэлгэрэх	   үед	   Та	   бээр	  
хувь	  нэмрээ	  оруулан,	  дэлгэрүүлэх	  үйлд	  шамдан	  оролцоорой”	  хэмээсэн	  гэрээс	  зэрэг	  шалтгаанаар	  монголын	  
ард	   түмний	   тусын	   тулд	   бурханы	   шашны	   “Гүнчав	   Жамбаалин	   төв”	   төрийн	   бус	   байгууллагыг	   2001	   онд	  
байгуулсан	  юм.	  	  

Бурхан	  багшийн	   сургаал	   айлдвараар	  дамжуулан	   ахмад	   үе,	   оюутан	   сурагчид	  олон	   түмнийг	  нинжин	   сэтгэл,	  
хүнлэг	   энэрэнгүй	   үзлээр	   хүмүүжүүлэх,	   амар	   түвшин	   амьдрах	   ухаанд	   сургаж	   төлөвшүүлэх	   зорилгоор	   “Зөв	  
амьдрах	  ухаан”	  тайлбарт	  хичээл,	  өрх	  толгойлсон	  олон	  хүүхэдтэй	  эмэгтэйчүүдэд	  зориулан	  “Гар	  урлал-‐эсгий	  
сүлжмэл”-‐ийн	   сургалт,	   “Өдөр	   өнжүүлэх	   бүлэг”,	   “Цэцэрлэг”,	   “Тусламж”,	   “Боловсрол”,	   “Эрүүл	   мэнд”,	  

“Хүнсний	  ногоо”	  зэрэг	   төслүүдийг	  Улаанбаатар	  хот,	   Гачуурт	   тосгон,	  Өвөрхангай	  аймгийн	  Хар	  хорин	  сумын	  
Шанх	  баг	  болон	  Дундговь	  аймгийн	  Өндөршил	  суманд	  тус	  тус	  хэрэгжүүлж	  байна.	  	  

ЗАРИМ	  ҮГИЙН	  ТАЙЛБАР	  

Богд	   –	   Бурханы	   шашны	   ёсонд	   Далай	   лам,	   Банчин	   богд,	   Богд	   Живзундамба	   гурвыг	   шашны	  
хамгийн	  дээд	  зэрэглэлд	  авч	  үздэг.	  Далай	  лам,	  Банчин	  богд	  нар	  нь	  Түвдийн	  Гэлүгвагийн	  
ёсны	   эрхэм	   нар	   дээд	   лам	   нар	   юм.	   Богд	   Живзундамба	   гэдэг	   нь	   Монголын	   бурханы	  
шашны	  тэргүүнийг	  хэлдэг.	  	  

Хутагт	   –	   Санскрит	   хэлний	   Аръяа,	   Түвд	   хэлний	   Пагва	   хэмээх	   үгийг	   монголоор	   хутагт	   хэмээн	  
орчуулдаг.	  Бурханы	  шашин	  ихэд	  дэлгэрсэн	  Энэтхэг,	  Түвд,	  Монголд	  нэн	  үлэмж	  эрдмийн	  
манлай	  болсон	  Аръяадэва,	  Аръяа	  Асанга,	  Пагва	  лам,	  Манзушир	  хутагт	  гэх	  мэтийн	  цол	  
хэргэмийг	  хүртсэн	  олон	  лам	  нарыг	  дурдаж	  болох	  юм.	  	  

Хувилгаан	   –	   Түвд	  хэлний	  Бүрүлгүү	  хэмээх	  үгийн	  монгол	  орчуулгаар	  хувилгаан	  бие	  буюу	  хувилгаан	  
гэдэг.	  Бурханы	  шашны	  ёсонд	  олон	  төрөл	  дамжин	  хувилан	  төрсөн	  хувилгаад	  нар	  олон	  
байдаг.	  	  

Бандида	   –	   Эртний	  Энэтхэгт	  их	  бага	  таван	  ухаанд	  мэргэжсэн	  лам	  хар	  хүмүүст	  олгож	  байсан	  цол	  юм.	  	  

Аграмба	   –	   Бурханы	  шашны	   тарнийн	   гүн	   ухааны	  жүд	   дацанд	   дамжаа	   барьж	   эрдмийн	   зэрэг	   цол	  
хамгаалсан	  миндаг	  цолны	  нэр.	  	  

Гавж	   –	   Бурханы	   шашны	   судрын	   гүн	   ухааны	   таван	   ботьны	   номыг	   судлан	   дамжаа	   барьж	  
эрдмийн	  зэрэг	  хамгаалсан	  миндагийн	  нэр.	  	  

Гэвш	   –	   Бурханы	  шашны	   гүн	   ухааны	   дацанд	   цанид	   чойрын	   ном	   үзэн	   судалж	   парчин	   домийн	  
дамжаа	  барьсан	  хүнд	  олгодог	  цолны	  нэр.	  	  

Шунлайв	   –	   Түвд	   Монголын	   гүн	   ухааны	   дацан	   хийдийн	   өдөр	   тутмын	   сургалтыг	   эрхлэн	   явуулдаг	  
хүний	  албан	  тушаалын	  нэр.	  	  

Анги	   –	   Монголын	   гүн	   ухааны	   дацан	   сургуулиудын	   зиндаандаа	   хамгийн	   тэргүүлэх	   эрдэм	  
номтой	  хүнийг	  хэлнэ.	  	  

Дияанч	   –	   Санскрит	  хэлний	  дияан	  буюу	  монголоор	  бясалгалч	  гэсэн	  утга	  бүхий	  үг	  юм.	  	  

Маарамба	   –	   Түвд	   хэлний	   манрамба	   гэсэн	   үг	   сунжраад	   маарамба	   болжээ.	   Анагаах	   ухааны	   ном	  
судлан	  дамжаа	  барьсан	  хүнд	  олгодог	  эрдмийн	  зэргийн	  нэр.	  	  

Цорж	   –	   Номын	  богд	  гэсэн	  утгатай	  түвд	  үг	  юм.	  Түвд	  Монголын	  сүм	  хийдүүдийн	  шашин	  номын	  
үйлийг	  эрхлэн	  явуулдаг	  эрдэмтэн	  лам	  нарын	  албан	  тушаалын	  нэр.	  	  

Гэлэн	   –	   Түвд	   үг	   өөрөөр	  нинзог	   гэдэг.	   Санскрит	   хэлээр	   усанбад,	  монголоор	   аяга	   тахимлиг	   гэж	  
орчуулдаг.	  Бурханы	  шашны	  винайн	  ёсны	  сахил	  санваарын	  дээд	  болох	  сахил	  санваарын	  
нэр.	  	  

Гэцэл	   –	   бурханы	  шашны	  винайн	  ёсны	  сахил	  санваарын	  нэр.	  	  

Дүйра	   –	   Буддын	  гүн	  ухааны	  таван	  ботьны	  онолын	  нэг	  болох	  намдэлийн	  аймгийн	  оюун	  ухааныг	  
хөгжүүлэх	  сурах	  бичгийн	  нэр.	  	  

Парчин	   –	   Буддын	  гүн	  ухааны	  таван	  ботьны	  нэг	  болох	  билиг	  барамидын	  гүн	  ухааныг	  хэлнэ.	  	  

Ум	   –	   Буддын	  гүн	  ухааны	  нэг	  болох	  хоосон	  чанарын	  гүн	  ухааны	  онолын	  нэр.	  	  

Балин	  дором	   –	   Балин	  хэмээх	  нь	  санскрит	  үг.	  Дором	  нь	  түвд	  үг.	  	  

Дүлцон	  жинхор	   –	   Дүлцон	  хэмээх	  нь	  шороон	  будаг	  гэсэн	  утгатай	  түвд	  үг.	  Түвд	  хэлний	  жинхор	  гэдэг	  үгийг	  
монголоор	  хот	  мандал	  гэж	  орчуулдаг.	  Дүлцон	  жинхор	  нь	  тарнийн	  гүн	  ухааны	  дөрвөн	  
үндэсний	  тоолшгүй	  олон	  бурхадын	  хот	  мандалыг	  босгох	  зан	  үйлийн	  нэр.	  	  

	  


